EZEQUIEL

Tsa' pAjyi Ezequiel cha'an mi' yochel ti x'alt'an
1 -3 Jofion Ezequielon (i yalobilon Buzi). Motomajon*
chumulon quic'ot ¢ pi'alob israelob tsa' ba cajchiyob
majlel ti Babilonia. I jo'p'ejlelix jab che' cachal jini rey
Joaquin. Ya' afion lojon ti' ti' fioj ja' i c'aba' Quebar. Ti jump'ejl
q'uin che' ti' jilibal junio che' anix lujump'ejl i cha'c'al (30)
c jabilel, tsaj q'uele tsa' jajmi jini panchan ti' tojel ¢ wut. An
chuqui tilem ti Dios.
4Che' ba tsaj can q'uele pafimil, tsa' bac' tili p'atal ba ic'
ti norte yic'ot colem tocal. Ya' ti' yojlil tocal woli' lejmel
c'ajc chac xowan i c'ac'al ti' joytalel. Ya' ti' yojlil jini c'ajc
an chuqui tsa' tsictiyi che' bajche' c'anc'an taq'uin. 5Ya' tsa'
loq'uiyob tilel chantiquil cuxulo' ba. Che'ach yilalob bajche'
winic. ¢Ti jujuntiquil an champ'ejl i wut yic'ot chanq'uejl i
wich'. 7Toj i ya' yic'ot i yoc che' bajche' i cuctal winic, pero
lajal i mal i yoc bajche' i yoc wacax. Ts'aylaw i yoc che' bajche'
c'Anc'an taq'uin. 8Ti yebal jini chanq'uejl i wich' an i c'ab che'
bajche' i c'ab winic. An tac i wut yic'ot i wich' ti chanwejlel.
°Jini i wich' tac tsi' 1aj ba tajayob i ba. Che' ba tsa'
majliyob, ma'anic tsi' mayayob i wut. Toj jach tsa' majliyob ti
jujuntiquilob. 1°Che' yilal i wut am ba ti' tojel che' bajche' i
wut winic. Jini am ba ti' fioj che' yilal bajche' i wut bajlum.
Jini am ba ti' ts'ej che' yilal bajche' i wut tat wacax. Jini am
ba ti' pat i jol che' yilal bajche' i wut xiye'. Champ'ejl i wut ti
jujuntiquil. 1 Che'ach yilal i wut. Che' lich'il junlajm i wich'
ya' ti chan tsi' 1aj ba tajayob i ba. Yamba junlajm i wich' tsi'
moso i bac'tal. 12Ti jujuntiquil tsa' majli ti' bijlel ya' baqui

EZEQUIEL 1 1462

tsi' paya majlel i ch'ujlel. Ma'anic tsi' sutq'uiyob i ba baqui
jach tsa' majliyob, come an i wut ti' chanwejlel. 13Ya' ti' tojlel
jini cuxulo' ba tsaj q'uele che' bajche' i nich c'ajc woli ba ti
lejmel, che' bajche' chacxowan ba c'ajc woli ba ti xambal ti'
tojlel jini cuxulo' ba. Najta tsiquil che' bajche’ i c'ac'al taj woli
ba ti lejmel. Ya' tsa' loq'ui i xu'il chajc. ¥ Jini cuxulo' ba tsi'
cha'leyob ajfiel. Tsa' ts'ajyi che' bajche' i xu'il chajc.

15Che' ba tsac chan q'uele jini cuxulo' ba, tsaj can q'uele an
chuqui xotol ti lum ti yebal i yoc. Ti jujuntiquil an i cha'an jini
xotol ba tsucu taq'uin ya' ti' t'ejl. 16 Jini xotol ba tsucu taq'uin
melbil ti ambar yilal. Junlajal ti' chanxojtlel. Ti jujunxojt
an yamba xotol ba tsucu taq'uin ti yojlil. ’Baqui jach tsi'
cha'leyob xambal toj tsa' majliyob ti' tojel i wut. Ma'anic tsi'
sutq'uiyob i ba. 18Jini champ'ejl xotol ba tsucu taq'uin an i
xottalel yic'ot sapal tac ba ti' yojlil. Joy an i wut ti' xottalel.
1Che' ba tsi' cha'leyob xambal jini cuxulo' ba, jini selel ba
tsucu taq'uin tsa' tem majli yic'otob. Che' ba tsa' letsiyob
majlel jini cuxulo' ba, tsa' letsi ja'el jini selel ba tsucu taq'uin.
20Baqui jach tsi' payayob majlel i ch'ujlel ya'i tsa' majliyob,
come ya' tsa' ajni i ch'ujlel ya' ti selel ba. 2:Che' ba tsi'
cha'leyob xambal jini cuxulo' ba, tsa' majliyob yic'ot jini selel
tac ba. Che' ba tsa' wa'leyob, tsi' caya xambal ja'el. Che' ba tsa'
letsiyob, tsa' letsi ja'el yic'otob, come ya' tsa' ajni i ch'ujlel jini
cuxulo' ba ti jini selel tac ba.

22Ya' ti' chafielal jini cuxulo' ba an jini panchan che'
bajche' espejo. Wen i t'ojol jax. 23Che' lich'il tac i wich' ti
jujuntiquilob, tsi' 1aj ba tajayob i ba ti junlajm i wich'. Ti
yamba junlajm i wich' tsi' mosoyob i bac'tal. 24Che' ba tsa'
majliyob, tsa cubibe i t'an i wich' che' bajche' i t'an but'ja', che'
bajche' i t'an chajc tilem ba ti Dios, che' bajche' i t'an motocha
ba winicob. Che' ba tsa' wa'leyob, tsi' ju'sayob i wich'. 25Che'
ba jubemobix i wich!, tsa' loq'ui tilel t'an ti panchan.

26Ya' ti chafelal jini panchan tsaj q'uele i buchlib rey yilal
melbil ba ti zafiro xajlel. Ya' buchul juntiquil lajal ba bajche'
winic ti q'uelol. 2728Ya' ti' chafielal i cajchifiac' c'alal ti' jol
tsaj q'uele che' bajche' c'antsafian ba c'anc'an taq'uin, lajal
bajche' c'ajc ti' joytalel. Ti yebal i cajchifiac’ che' yilal bajche’
c'ajc, chacxowan ba i c'ac'al, che' bajche' t'oxja' mu' ba i pas i
ba che' iumenix ja'al. Che'ach yilal i saclel am ba ti' joytalel.

Che'ach yilal i fiuclel lac Yum. Che' ba tsaj q'uele, tsa' fiuc
yajliyon ti lum. Tsa cubi wolic pejcantel.

I payol jini Ezequiel

Tsi' subeyon: I yalobil winic, ts'ubenet jach. Yom ma'

wa'tal cha'an com c pejcaiiet, che'en. 2Che' ba woli'
pejcafion, jini Espiritu tsa' ochi tic pusic'al. Tsi' yac'ayon ti
wa'tal. 3Tsi' subeyon: I yalobil winic, jofion wolic choquet
majlel ti' tojlel israelob, come woli' contrajifiofiob yic'ot
i jontolil che' bajche' tsi' meleyob i fiojte'elob. 4Jontol i
yalobilob ja'el, tsatsob i pusic'al. Jini cha'an wolic choquet
majlel ba' afiob cha'an ma' subefiob: “Lac Yum Dios woli'
yAl”. Che' yom ma' subefiob. Mi mux i yubifiob, o mi mach
muq'uic i yubifiob come xfiusa t'afiob, mi caj i fia'tafiob
julemix x'alt'an ti' tojlelob. ¢I yalobil winic, mach yomic ma'
cha'len baq'uen. Mach a bac'fiabefiob i t'an, anquese lajal i
t'an bajche' ch'ixol ti a joytalel, anquese joyolet ti sifian yilal.
Mach a mel a pusic'al che' mich'icfia i wut come xfusa t'afiob.
"Yom ma' subefiob ¢ t'an mi yomob i fiich'tan o mi mach
yomobic come xfusa t'afiob.

8Pero jatet i yalobilet ba winic, fiich'tan chuqui mic subefiet.

Mach yomic ma' chafi'esan a ba che' bajche' jini xfiusa t'afiob.
Cawa a wej cha'an ma' c'ux chuqui mi caq'uefiet. Che' tsi' yala
Dios. ©10Tsaj q'uele sats'al i c'ab tic tojlel, chucbil i cha'an
balal ba jun. Tsi' lich'choco. Tsaj q'uele laj ba ts'ijbubil ti
cha'wejlel. Ya' ts'ijbubil chuqui tac ch'ijiyem, yic'ot wocol tac
ba mu' ba i yac'onla ti uq'uel.

Tsi' subeyon: I yalobil winic, laj c'uxu chuqui ma' taj

ilayi, c'uxu ili jun. Che' jini yom ma' majlel cha'an ma'
subefiob jini israelob, che'en. 23Jini cha'an tsaj cawa que;j.
Tsi' subeyon: C'uxu ti pejtelel. La' fiaj'aquet yic'ot ili mu' ba
caq'uefiet, che'en. Che' jini tsaj c'uxu. Ya' ti quej wen tsaj tsa
cubi che' bajche' chab.

4Tsi' subeyon: I yalobil winic, cucu ba'an israelob. Subefiob

jini ¢ t'an. sMa'anic wolic choquet majlel ti fiajtal ba' yujilob
yamba t'an wocol ba ti fiopol. Wolic choquet majlel ba'an
a pi'alob. €{Mugq'uic ¢ choquet majlel ti' tojlel jini mach
ba a pi'alobic parte ba i t'an, mach ba anic ma' ch'amben
isujm, muc'ach i yubifiob a t'an. 7Pero jini israelob ma'anic

mi caj i fiich'tafiob a t'an, come ma'anic mi' fiich'tafiob ¢
t'an. Wen jontolob israelob, wen tsatsob jax i pusic'al. 8Jini
cha'an wolic p'atesafiet cha'an lajal a ch'ejlel che' bajche' i
ch'ejlelob. Mich'icfia a wut che' bajche' i wutob. ¢Che' bajche'
i tsatslel diamante, che'ach wolic mel a pam. Mach yomic ma'
bac'fiafiob. Mach a bac'fiabefiob i wut anquese wen jontol. 1|
yalobil winic, otsan ti a pusic'al pejtelel jini ¢ t'an tsa' ba ¢
subeyet. Yom ma' wen ubin. 11 Ti wi'il cucu ba'an a pi'alob tsa'
ba cajchiyob majlel. Mi yomob i yubin o mi mach yomobic,
subefiob: “Nich'tanla i t'an lac Yum Dios”. Che' yom ma'
subenob, che'en lac Yum Dios.

12 Jini Espiritu tsi' techeyon ch'ojyel. Che' woli' letsel ti chan
i fiuclel lac Yum, tsa cubi c'am ba t'an tic pat. 3Jifiach i t'an
i wich' jini cuxulo' ba laj ba woli' tajob i ba, yic'ot i t'an jini
xotol tac ba i yebal. Ju'ucha jini t'an che' bajche' yujquel lum.
115 Jini Espiritu tsi' ch'uyuyon majlel ya' ti Tel Abib am ba ti'
ti' fioj ja' i c'aba' Quebar. Ya' afiob c pi'alob tsa' ba cajchiyob
majlel. Wen ch'ijiyemon cha'an jini wocol tsa' ba i pasbeyon
lac Yum. Wucp'ejl q'uin tsa' ajniyon yic'otob che' ma'afionic ti
painimil yubil, che' toj sajtem c pusic'al.

T'an ti' tojlel jini israelob
(Ez. 33.1-9)

16Che' fiumenix wucp'ejl q'uin, lac Yum tsi' subeyon: 7|
yalobil winic, tsac wa'chocoyet cha'an ma' wochel ti xcantaya
i cha'an israelob. Yom ma' wen ubin c t'an cha'an ma' cha'
tsictesabefiob ti ora. 2Che' mic subefiet: “Wersa mi caj i
chamelob jini xmulilob”, mi ma'anic ma' suben c t'an jini
xjontolil cha'an mi' cay i mul, awilan mi caj i chamel yic'ot
i mul, pero an ti a wenta i ch'ich'el come ma'anic tsa' sube.
1Mi tsa' tsictesabe i mul pero mi ma'anic tsi' caya, che' jini
mi caj i chamel yic'ot i bajiiel mul. Pero ma'anic a mul ti'
tojlel come tsa'ix a sube. 20Mi an juntiquil toj ba mu' ba i mel
chuqui jontol, mi ma'anic tsa' tsictesabe i mul, mi tsac jisa
jini winic, mi caj i chamel cha'an i mul. Jini toj ba i melbal
ma'anic mi caj i chan fa'tantel. Pero an ti a wenta i ch'ich'el
cha'an tsa' sajti ti' mul. 22 Pero mi tsa' sube cha'an mi' cay i
mul, mi tsi' caya, cuxul mi caj i chan ajfiel. Che' jini mi caj a
coltan a ba ja'el. Che' tsi' yala lac Yum.

Tsa' subenti caytal ti otot

22Tsa cubi i ¢'ab lac Yum tic tojlel. Tsi' cha' subeyon:
Ch'ojyen, yom ma' majlel ti joctal. Ya'i mi caj ¢ pejcafiet,
che'en. 22Jini cha'an tsa' ch'ojyiyon. Tsa' majliyon ti joctal.
Awilan ya' tsiquil i fiuclel lac Yum che' bajche' tsaj q'uele ti
flaxan ya' ti' ti' ja' i c'aba' Quebar. Che' jini tsaj c'uchchoco
¢ ba ti lum. 24Tsa' ochi i yEspiritu tic pusic'al. Tsi' yac'ayon
ti wa'tal. Tsa' caji i pejcafion: Cucu ti a wotot. Ya'i yom ma'
fiup' a ba. 21 yalobil winic, mi caj ¢ mactafiet cha'an ma'anic
ma' loq'uel. 26Mi caj c fiap'chocon a wac' ti' mal a wej cha'an
ma'anix ma' chan cha'len t'an cha'an ma' tic' jini winicob
come jontolob. 27Pero ba' jach ba ora mi caq'uefiet ¢ t'an, mi
caj ¢ cha' jambenet a wej cha'an ma' subefiob: “Lac Yum Dios
woli' yal: Jini yom ba i yubin la' i yubin, jini mach ba yomic
i yubin, la' ajnic”. Che' yom ma' subefiob come xfiusa t'afiob,
che'en Dios.

Mi caj i jisantel Jerusalén

Jatet i yalobil winic, mele pajc' che' bajche' ladrillo. Ac'a

ti a t'ejl. Ya' ti' pam yom ma' ts'ijban i yejtal jini tejclum
Jerusalén. 2Yom ma' pas jini lum yic'ot i corralel ti' joytalel.
Ti wi'il yom ma' wa'chocon chan ba ts'ajc yic'ot q'ueloiiib ti'
pat corral yic'ot colem xajlel yic'ot cabal soldadojob. Ya' ti'
joytalel yom ma' wac' jini e'tijibal tac cha'an guerra. 3Ch'ama
ja'el junq'uejl wechel ba tsucu taq'uin i wenta ts'ajc. Yom ma'
wAC' ti a tojel yic'ot ti' tojel jini tejclum. Ti ora jach yom ma'
tech guerra ti' contra. Joy fiup'ul mi caj i caytal jini tejclum.
Che' jini mi caj a pasbefiob a pi'alob bajche' mi caj i chujquel
Jerusalén.

45Che' ba tsa'ix ujti a mel pejtelel iliyi, yom ma' fioltal ti a

ts'ej jo'lujunc'al yic'ot lujump'ejl i jo'c'al (390) q'uin cha'an
ma' cuchben i mul Israel. Jujump'ejl q'uin mi caj a cuchben
i mul Israel. Jump'ejl q'uin i wentajach jump'ejl jab ti' tojlel
israelob. Che' jini mi caj a tsictesabefiob mi caj i tojob i mul
390 jab. ¢Che' i yorajlel ili wocol, yom ma' cha' ts'ej fioltal ti a
fioj cha'c'al q'uin cha'an ma' cuchben i mul Juda. Cha'c'al jab
mi caj i toj i mul jini Jud4. Jump'ejl q'uin i wentajach jump'ejl
jab. "Pasbefiob bajche' mi caj i contrajintel Jerusalén. Yom

bach'bil i ¢'ab a bujc cha'an mi' fia'tafiob cabalach i p'atalel
i contrajob. Che' jini mi caj i jilelob jini afio' ba ti Jerusalén.
8Mi caj j cachet cha'an mach mejlix a fiijjcan a ba. Mach mejlic
a sutq'uin a ba che' ts'ej fiololet c'alal jinto mi' ts'actiyel i
yorajlel a wocol.

°Ch'ama cha'an i bal a fiac' jini trigo, yic'ot cebada, yic'ot
bu'ul, yic'ot lenteja, yic'ot millo yic'ot avena. Ti pejtelel yom
ma' wac' ti jump'ejl poc'. Xabal yom ma' c'an cha'an ma' mel
a waj che' ts'ej fiololet. Jo'lujunc'al yic'ot lujump'ejl i jo'c'al
(390) q'uin mi caj a c'uxe'. 0P'isbil mi caj a c'ux i bal a fiac.
Junyajl jach ti jump'ejl q'uin mi caj a c'ux. Yom jo'lujunc'al
(300) gramos ti jujunyajl. 12Che' ja'el p'isbil yom ma' jap jini
ja'. Cojach jump'ejl litro mi caj a jap ti jujump'ejl q'uin. 22Ti
jujump'ejl q'uin mi caj a c'ux che' bajche' pan melbil ba ti
cebada. Yom ma' pojpon ti c'ajc che' woli' q'uelob. C'afia
tiquin ba i ta' a pi'alob i wenta si'. 22Come mi caj i c'uxob
bibi' ba waj jini israelob ya' ba' mi caj ¢ chocob majlel ti
cajchel. Che' tsi' yala lac Yum. #Che' jini tsa cala: jC Yum
Dios! Ma'anic ba' ora tsaj c'uxu chuqui bibi' c'alal che' ba tsaj
q'uele pafiimil c'alal wale. Ma'anic ba' ora tsaj c'uxu chuqui
tic'bil mi chuqui leco, cho'on. 5Che' jini lac Yum tsi' subeyon:
Awilan mux caj caq'uefiet a c'an i ta' wacax i q'uexol i ta'
winicob cha'an ma' pojpon a waj. 261 yalobil winic, mux caj c
jisabenob i waj pejtel afio' ba ti Jerusalén. P'isbil jach mi caj i
c'uxob waj, mi caj i japob ja'. Yic'ot tsic pusic'al yic'ot baq'uen
mi caj i c'uxob, mi caj i japob. *Mi caj i jilel i waj yic'ot i ya'al.
Ti jujuntiquil mi caj i q'uelob i pi'alob yic'ot baq'uen. Che'ach
mi caj i jilelob cha'an ti' caj i mul.

I yejtal i wocol Jerusalén

Jixcu jatet i yalobil winic, yom ma' ch'aAm junts'ijt espada

wen jay ba i yej. Yom ma' c¢'an cha'an ma' jujchin a jol
yic'ot a tsucti'. Che' jini yom ma' t'ox i tsutsel a jol ti uxsejt'.
2Yom ma' wac' jump'is ya' ti yojlil i planojlel Jerusalén. Ya'i
mi caj a pul che' ujtemix a wubin jini wocol. Yamba jump'is
mi caj a tsep yic'ot espada ya' ti' joytalel i planojlel tejclum.
Yamba jump'is mi caj a puc ti ic', i wentajlel c tejclumob mu'
ba caj cajiesan yic'ot espada. 3Yom ma' ch'am ti a c'ab ts'ita'
i tsutsel a jol cha'an ma' cach ti' ti' a bujc. 4Ti wi'il mi caj a

loc'san ts'ita' ba' cachbil cha'an ma' pul ti' yojlil c'ajc. Jini
c'ajc mi caj i pam fiumel i jisan israelob.

57Lac Yum Dios woli' yal: Jifiach i yejtal chuqui mi caj i
yujtel ti Jerusalén, come tsi' q'uextayob ¢ mandar cha'an
mi' socob i ba che' bajche' yamba tejclumob. Numen jontol
tsi' meleyob bajche' yafio' ba afio' ba ti' joytalel. Ma'anic tsi'
subeyofiob wocolix cala. 8Jini cha'an woli' yal lac Yum Dios:
Wale mi caj j contrajifietla. Mi caj caq'ueiiet la' toj la' mul
ti' wut pejtelel pafiimil. °Cha'an leco jax la' melbal mi caj
caq'uenetla fiuc ba wocol max to ba anic tsa' 1a' wis ubi c'alal
wajali. Ma'anic mi caj ¢ cha' aq'uefietla wocol che' bajche' jini.
10 Jini tatalob mi caj i c'uxob i yalobilob. Jini ch'itofiob mi
caj i c'uxob i tatob. Mi caj ¢ pam puc ti pejtelel pafiimil jini
cuxulob to ba.

1Mic subefietla ti isujm, mi caj c jisafietla cha'an tsa' la
bib'esa jini Templo yic'ot pejtel chuqui ts'a'lebil ¢ cha'an.
Ma'anix mi caj ¢ chan fiusan la' mul. Ma'anic mi caj c
p'untafetla. 2Junmojt mi caj i chamel cha'an jontol ba
c'amajel yic'ot wi'fial. Yamba junmojt mi caj i jisantel yic'ot
espada. Yamba junmojt mi caj c pam puc ti pejtelel pafiimil
ba' mi caj c jisafiob ti espada. 3Che' jini mi caj ¢ pasbefiob
¢ mich'lel. Che' iumenix mi caj i fa'tafiob i Yumon. Baxon
cha'an mic ts'actesan c t'an. #Mi caj j cayetla cha'an mi'
ts'a'lefietla pejtel xhumelob loq'uemo' ba ti yan tac ba tejclum
ti la' joytilel. 5Mi caj i tse'tafietla. Mi caj i tajob i cantesantel
cha'an ti' caj la' wocol. Mi caj i fa'tafiob wen bac'fiabilon
che' mich'on. Babaq'uen mi' jilelob cha'an i mul che' mi
caq'uefiob i toj. 16Che' mic choc tilel wi'fial i wenta i te'el ¢
jalajb ti l1a' tojlel, jal mi caj la' wubin wi'fial yic'ot wocol jinto
mi' jilel pejtelel i bal 1a' fiac'. 7Mach cojic jach wi'fial pero
yic'ot jontol tac ba bate'el ja'el mu' ba caj i jisafietla, mi caj ¢
chocbeifietla tilel yic'ot jontol ba c'amajel, yic'ot guerra. Mi caj
la' tsansantel ti espada. Jofion la' Yumon. Tsa'ix cac'a c t'an,
che'en lac Yum.

Mi caj i jisafiob pulantib tac
12Tsa' tili i t'an lac Yum ba' afion: I yalobil winic, yom
ma' sutq'uin a wut ya' ti wits ti' tojel i lumal Israel
cha'an ma' subefiob ili t'an: 3“Wits tac ti' lumal Israel,

fiich'taben i t'an lac Yum Dios, come lac Yum woli' pejcan ili
wits tac yic'ot bujbujtal yic'ot pa' tac yic'ot joctal tac: Jofion
mi caj ¢ choc tilel guerra cha'an mic jisan jini chan ba Ia'
pulantib tac. 47Mi caj i jembentel jini pulantib la' cha'an. Mi
caj i c'ascuyjel la' dios tac. Mi caj ¢ p'ulchocobeiob i bac'tal
xchamelob ya' ti' tojel i diosob. Mi caj ¢ pam pucbeifiob i
baquel ti' joytalel pulantib. Jochocfia mi caj la' caybentel
la' tejclum yic'ot jini pulantib tac. Mi caj i Iu' c'ascujel yic'ot
la' diosob yic'ot i yejtal tac q'uin. Che' jini mi caj i yujtel jini
jontolil yic'ot xmel mulilob. Ti jim ba ora mi caj la' fia'tan
Dioson.

8Pero mi caj ¢ p'untan lamital c¢ tejclumob mu' ba caj i
colelob ti espada che' mi' pam pujquelob ti pafiimil. °Jini tsa'
ba coliyob mi caj i chan fia'tafiofiob ya' ba' pujquemob, come
mi caj caq'uenob i melob i pusic'al cha'an tsi' c'uxbiyob dioste'
tac ti' ts'i'lel i pusic'al. Ti jim ba ora mi caj i yubifiob quisin
cha'an i mul tsa' ba i meleyob. °Mi caj i fia'tafiob i Yumon.
Mach lolomic c t'an che' ba tsac subeyob mi caj caq'uefiob
wocol”.

uLac Yum Dios tsi' yala: Pasa a c'ab, jats'a a woc cha'an mi'
fiich'tafiob. Subefiob: “Mi caj i tajetla wocol cha'an pejtelel
la' jontolil. Mi caj i jilelob israelob ti guerra, yic'ot ti wi'fial,
yic'ot ti jontol ba c'amajel. 12Jini fiajt ba chumulob mi caj i
jisantelob ti jontol ba c'amajel. Jini lac'al ba afiob mi caj i
jisantelob ti guerra. Jini mu' ba i caytalob mi caj i chamelob
ti wi'fial. Che'i mi caj ¢ pasbefiob ¢ mich'ajel. 13Che' jini mi caj
la' fia'tan la' Yumon, che' ya' sa'sats' tacob ch'ujlelalob ya' ti'
joytalel jini pulantib tac, yic'ot ti bujbujtal tac, yic'ot ti wits
tac, yic'ot ti yebal tac te', yic'ot ba'an ch'ixol tac, yic'ot baqui
tsi' pulbeyob pom i diosob. #Mi caj c pasbeiietla ¢ mich'lel.
Mi caj c jisan la' tejclum tac am ba ti sur c'alal ti Diblat. Ti
jim ba ora mi caj la' fa'tan la' Yumon”. Che' yom ma' subefiob,
che'en lac Yum.

Mi caj i tilel i jilibal
Tsa' cha' tili i t'an lac Yum ba' afion: 21 yalobil winic,
subefiob israelob: “Mi caj i jisantel la' lum ti' pasibal
q'uin yic'ot ti' bajlibal q'uin yic'ot ti norte yic'ot ti sur. 3Tsa'ix
c'oti i yorajlel wale cha'an mic jisafietla tic mich'ajel cha'an

woli la' ch'ujutesan dioste' tac. 4Ma'anic mi caj ¢ fiusabefietla
la' mul. Ma'anic mi caj j coltafietla. Mi caj caq'uenetla la' toj
jini jontol ba la' melbal. Che' jini mi caj la' cafion la' Yumon”.
Che' yom ma' subefiob, che'en.

s-6Lac Yum Dios woli' yal: Awilan talix wocol ti chajp ti
chajp. Wolix i lac'tiyel ti la' tojlel. Tsa'ix tejchi ti la' contra. Mi
caj la' jilel. Awilan ix tilel. 7I yorajlelix mi' yubifiob wocol jini
wa' ba chumulob. Wolix i c'otel i yorajlel 1a' jilibal. Lac'alix
i q'uidilel la' t'uchtantel. Jifiach i q'uifiilel 1a' contrajintel.
Ma'anix tijicha ba t'an ti la' lumal. 8Mach jalix mi caj la'
wubin ¢ mich'lel. Mi caj c meletla cha'an la' jontolil. Mi caj
caq'uefietla la' toj pejtel la' mul. °Ma'anic mi caj j coltanetla.
Mi caj ¢ sutq'uibefietla pejtel 1a' jontolil cha'an jini ts'a'lebil
tac ba am ba ti la' tojlel. Mi caj la' fia'tan la' Yumon woli ba ¢
chocbefietla tilel wocol.

10 Awilan, tsa'ix c'oti i yorajlel. Woli' pas i ba la' contra.
Ch'ejl 1a' pusic'al. Mi la' lon fia'tan lajal 1a' yumantel che'
bajche' i te' Aarén woli ba ti fiich. 12Cabal tsa' p'ojli i jontolil
yumalob yic'ot wen chumulo' ba, pero mi caj i laj jilelob
yic'ot i t'an yic'ot i chuba'an. Ma'anic majch mi caj i caytal
i yuc'tanetla. 12Tsa'ix c'oti i yorajlel, tsa'ix lac'tiyi i q'uifiilel.
Mach i mel i pusic'al jini mu' ba i chon lum. Mach i tijicfiesan
i pusic'al jini tsa' ba i mafia. Come tal i mich'ajel Dios ti'
tojlelob. 13Jini xchofiofiel ma'anix mi caj i cha' ch'am jini tsa'
ba i chofio anquese cuxulob ti' cha'ticlel, come tal wocol i
jisan winicob che' bajche' tsi' yalayob jini x'alt'afiob. Ma'anic
xjontolil mu' ba mejlel i coltan i ba che' mi' tilel i mich'ajel
Dios.

14Woli' wustal jini trompeta cha'an mi' cha'lefiob guerra,
pero ma'anic majch mi' jac' come woli' yubifiob ¢ mich'ajel
pejtelel winicob. 15Jini mu' ba i lon loq'uelob ti tejclum mi caj
i jilelob ti espada ya' ti jumpat. Jini mu' ba i caytalob ti mal
tejclum mi caj i chamelob ti wifial yic'ot leco ba c'amajel.

16 Jini mu' ba i mejlelob ti puts'el majlel ti chan tac ba wits
che' bajche' x'ujcuts mi caj i yuc'taiob i mul. *Ma'anix i
p'atalel i ¢'ab, c'unluc'an i pix che' bajche' ja'. 12 Mi caj i lapob
coxtal. Mi caj i cha'lefiob baq'uen yic'ot quisin ti pejtelelob.
Mi caj i laj set'ob i tsutsel i jol. 2°Mi caj i chocob i taq'uin ti
calle. Jini plata yic'ot oro mach mejlic i coltafiob ti' q'uifiilel

i mich'ajel lac Yum. Mach mejlic i c'uxob waj che' an i wi'fial.
Ti' caj i taq'uin tsa' cajiyob ti mulil. 20Tsi' lon chafi'esayob i ba
cha'an i taq'uin. Tsi c'afiayob i mel diosob yic'ot i yejtal tac
jini ts'a'lebil tac ba. Jini cha'an mi caj caq'uefiob i ts'a'lefiob i
taq'uin. 21Mi caj caq'uefiob ti' wenta sajtemo' ba chumulo' ba
ti yamba lum. Mi caj i chucob ti guerra. Mi caj i bib'esafniob c
Templo. 22Mi caj ¢ may ¢ wut che' mi' bib'esafiob jini Ch'ujul*
ba Cajiiib. Mi caj i yochelob i xujch'ibefiob loq'uel i bal.
23Mele cadena come laj yujilob tsansa yic'ot leto wa' ti jini
lum yic'ot ti Jerusalén. Jini cha'an cachal mi caj ¢ chocob
majlel. 24Mi caj ¢ pay tilel jini xjontolilob ti yamba tejclum
tac cha'an mi' lu' chilbefiob i yotot. Che'i mi caj ¢ peq'uesan
jini fiuco' ba ti pafiimil. Mi caj cac' ti bib'esantel i yotlel tac
i diosob. 251 yorajlelix mi' jisantelob. Mi caj i lon saclafiob i
fiach'talel i pusic'al. Ma'anic mi caj i tajob. 26 Tal fiuc ba wocol
ti chajp ti chajp yic'ot babaq'uen tac ba. Mi caj i lon pijtafiob
i t'an x'alt'anob. Ma'anix i fia'tabal jini motomajob yic'ot
xfioxob cha'an mi' cantesafob. 27Jini rey mi' caj ti uq'uel.
Ma'anix i pijtaya i yalobil rey. Tsiltsilfia ti baq'uen pejtelel
winicob ti pafiimil. Come cabal mi caj caq'uefiob wocol che'
bajche' c'amel an i mul. Che' bajche' tsi' cha'leyob mi caj i
melbentelob. Che' jini mi caj i fia'tafiob jofion i Yumon, che'en.

Tsa' q'uejli i ts'a'lentel jini afio' ba ti Jerusalén

Che' ti agosto ti jini wacp'ejlel jab, che' buchulon ti cotot

yic'ot jini xfioxob ti Jud4, ya' tsa' c'oti i p'atalel lac Yum
Dios tic tojlel. 2Tsaj q'uele juntiquil lajal ba bajche' Winic.
Ti' yebal i cajchifiac' che' yilal bajche' c'ajc. Ti' chafielal i
cajchinac' che'ach yilal bajche' chacxowan ba c'ajc. Lajalach
ti q'uelol bajche' c'antsafian ba c'anc'an taq'uin. 3Jini Winic
tsi' sats'a i ¢'ab cha'an mi' wats chuc i tsutsel c jol. Che' jini,
jini Espiritu tsi' payayon letsel ti' chafielal pafiimil yubil.
Tsi' payayon majlel ti Jerusalén ya' ti' ti' am ba ti norte ba'
buchchocobil jini dioste' tsa' ba i techbe i mich'ajel lac Yum.
4Awilan ya'i tsaj q'uelbe i fiuclel i Dios Israel che' bajche' tsaj
q'uele ti haxan ya' ti joctal.

5Lac Yum tsi' subeyon: I yalobil winic, letsan a wut ti' tojel

jini norte, che'en. Tsac letsa ¢ wut che' bajche' tsi' subeyon.
Awilan ya' tsaj q'uele jini dioste' Iac'al ti' ti' ba'an pulantib.

6Lac Yum tsi' subeyon: I yalobil winic, ¢mach ba wolic a
q'uel najtix afion tic Templo cha'an ti' caj i mul pejtelel jini
israelob? Mu' to ¢ pasbefiet iumen leco ba mu' ba i melob,
che'en.

7Tsi' payayon majlel ba' mi' yochelob ti patio. Tsaj q'uele
ya' tocol jini ts'ajc. 8Tsi' subeyon: I yalobil winic, t'obo i fiac'
ts'ajc, che'en. Che' ba tsac t'obo, tsaj q'uele ya'an i ti'. °Tsi'
subeyon: Ochen ti' mal cha'an ma' q'uel pejtelel jini leco tac
ba i melbalob, che'en. 1°Che' jini tsa' ochiyon ti mal. Tsaj
q'uele ya' ti' fiac' jini ts'ajc i yejtal jini cotol tac ba yic'ot
jalaciia ba mi' cha'len xambal yic'ot bibi' tac ba i chafil
pafiimil, yic'ot pejtelel i diosob jini israelob ya' ti' fiac' jini
ts'ajc. 11Ya' wa'alob ti' tojel ts'ajc tsaj q'uele lujuntiquil i
chanc'al (70) winicob afio' ba i ye'tel ti Israel yic'ot Jaazanias
(i yalobil Safén). Ti jujuntiquil chucbil i cha'an i yajfiib pom
ba' woli' letsel i buts'il. 2Lac Yum tsi' subeyon: I yalobil
winic, ¢tsa'ix ba a q'uele jini mu' ba i mucul melob jini afio'
ba i ye'tel ti Israel, jujuntiquil ti mal i tsalal ba' cantabil i
yejtal tac i dios? Mi' lon alob: “Ma'anic mi' q'uelonla lac Yum,
come lac Yum tsa'ix i caya jini pafiimil”, lon che'ob. 13 Tsi' cha'
subeyon: Mi caj a q'uel fiumen bi'ilts'altacax ba i melbalob,
che'en.

14Ti wi'il tsi' payayon majlel ti' ti' Templo am ba ti' tojel jini
norte. Tsaj q'uele buchulob x'ixicob, woli' yuc'tafiob i dios i
c'aba' Tamuz. 5 Tsi' cha' subeyon: ¢Tsa'ix ba a q'uele iliyi? Mu'
to caj a q'uel hiumen leco tac ba bajche' iliyi, che'en.

16Che' jini tsi' payayon ochel ti' patiojlel i yotot lac Yum.
Ya' ti' yochibal Templo ti' tojel jini pulantib tsaj q'uele
jo'tiquil i cha'c'al winicob laj wa'alob, sujtemob i pat ti' tojel
i Templo lac Yum, sujtemob i wut ti' tojel i pasibal q'uin.
Woli' ch'ujutesafiob jini q'uin. 7Lac Yum tsi' subeyon: I
yalobil winic, ¢woli' ba a q'uelob? ;Mach ba fiuquic i mul
Juda? Che' woli' bib'esafiob ili lum yic'ot i diosob. Che'ach
woli' cantesafiob i pi'alob cha'an mi' contrajifiofiob cha'an
mi' yutsi techbefiofiob ¢ mich'ajel. 8Jini cha'an tic mich'lel
mi caj caq'uenob i toj i mul. Ma'anic mi caj ¢ p'untaob,
ma'anic mi caj j coltafiob. Che' mi' cha'lefiob ofiel yic'ot
c'am ba t'an, ma'anic mi caj c¢ fich'tafiob. Che' tsi' yala lac
Yum.

Tsa' tsansantiyob jini xch'ujutesa dioste'ob

Ti c'am ba t'an lac Yum tsi' cha'le ofiel: Paya tilel i
contrajob ili tejclum, come tsa'ix caq'ueyob jini wa' ba

chumulob. La' i ch'amob tilel i ye'tijib cha'an mi' tsansafiob,
che'en. 2Awilan ya' ti' bijlel tejclum ti' ti' ts'ajc am ba ti'
tojel norte woli' tilelob wactiquil winicob. Ti jujuntiquil an
i yespada ti' c'ab cha'an mi' cha'len tsansa. Juntiquil 1apbil i
cha'an lino ba i pislel, joc' cachbil i cha'an pluma yic'ot tinta
ti' cajchifiac'. Tsa' laj ochiyob ti Templo ba' tsa' wa'leyob ti'
tojel pulantib melbil ba ti bronce. 2 Awilan i fiuclel lac Yum
i Dios israelob tsi' caya jini querubifiob* ba' woli' yajiiel. Tsa'
letsi ti' chafelal i yochib jini Templo. Lac Yum tsi' paya tilel
jini winic 1apbil ba i cha'an sasac ba i pislel, am ba i pluma
yic'ot tinta ya' ti cajchifiac'. 4Tsi' sube: Yom ma' fiumel ti'
yojlil Jerusalén cha'an ma' waq'uefiob i marcajlel ya' ti' pam
jini winicob mu' ba i cha'lefiob uq'uel yic'ot tsic pusic'al
cha'an i jontolil i pi'alob, che'en.

5Tsa cubibe i t'an lac Yum che' ba tsi' pejca jini jo'tiquil:
Tsajcanla fiumel ti tejclum. Tsansanla pejtel winicob x'ixicob
mach ba anic i marcajlel ti' pam. Mach mi la' p'untafiob. ¢Laj
tsansanla jini xfioxob yic'ot ch'itofiob yic'ot xch'ocob yic'ot
alobob yic'ot x'ixicob. Tsansanla ti pejtelelob jinto mi' laj
jilelob. Pejtelel jini afio' ba i marcajlel ti' pam, mach yomic
mi la' tic'lan. Techela ya' ti Templo, che'en. Jini cha'an fiaxan
tsi' tsansayob jini lujuntiquil i chanc'al (70) xfioxob afio' ba
ti Templo. "Lac Yum tsi' subeyon: Bib'esanla jini Templo.
Laj but'ula ti ch'ujlelal jini patio, che'en. Che' jini tsa' pam
flumiyob ti tejclum. Tsi' laj tsansayob jini ya' ba chumulob
che' bajche' tsa' subentiyob. 8 Awilan che' woliyob ti tsansa
fiumel ti Jerusalén, c bajfiel tsa' caleyon. Tsac pacchoco c ba.
Tsac cha'le ofiel yic'ot c'am ba t'an: jC Yum Dios! ;Mu' ba caj
a Iu' jisan pejtelel jini calemo' ba ti Israel cha'an ti' caj wola'
mich'len jini afio' ba ti Jerusalén? cho'on.

°Tsi' jac'beyon: Wen cabal i mul jini afio' ba ti Jerusalén
yic'ot jini afio' ba ti Juda. But'ul jini pafiimil ti tsansa yic'ot
leto, come mi' yalob: “Tsa'ix i caya lac Yum jini pafiimil.
Ma'anix mi' q'uel chuqui mi lac mel”, lon che'ob. ©Jini cha'an
ma'anix mi caj ¢ chan fiusabefiob i mul. Ma'anix mi caj ¢ chan

coltafiob. Ti pejtelelob mi caj caq'uefiob wocol che' bajche'
c'amel an i jontolil, che'en. 1: Awilan jini winic 1apbil ba i
cha'an lino ba i pislel, jini joc'cachbil ba i cha'an junwojl tinta
ya' ti' cajchifiac!, tsa' cha' tili i sub: Tsa'ix c laj mele jini tsa' ba
a subeyon, che'en.

Tsa' loq'ui i fiuclel lac Yum ya' ti Templo
1 Ti wi'il tsaj q'uele ya' ti panchan ti' chafielal i jol
jini querubifiob tsa' bac' tsictiyi che' bajche' jump'ejl

zafiro ba xajlel, lajal ba bajche' i buchlib rey. 2Lac Yum tsi'
sube jini Iapbil ba i cha'an lino ba i pislel: Ochen ti' tojlel jini
xotol tac ba woli ba ti wijlel ya' ti' yebal jini querubifiob. Yom
ma' much'ye' i nich c'ajc am ba ti yojlilob cha'an ma' pam puc
ya' ti tejclum, che'en. Tsaj q'uele che' ba tsa' majli.

3Che' ba tsa' ochi jini winic, ya' afiob jini querubifiob ti'
tojel Templo ti sur. Jini patio am ba ti mal tsa' bujt'i ti' fiuclel
lac Yum. 4I fiuclel lac Yum tsa' letsi ya' ti' pam jini querubifiob.
Tsa' majli ti' ti' Templo. Tsa' bujt'i jini Templo yic'ot i patiojlel
ti' iuclel lac Yum. Sacjaman tsa' majli cha'an ti' fiuclel lac
Yum. sNajta tsiquil ya' ti patio ti jumpat, leslesia i wich' jini
querubifiob. Lajalach yubil i t'an che' bajche' i t'an jini Nuc ba
Dios che' mi' cha'len t'an.

6Che' ba tsa' subenti jini 1apbil ba i cha'an lino ba i pislel:
Ch'ama tilel i nich c'ajc am ba ti' tojlel jini selel tac ba woli ba
ti wijlel ya' ti' yojlil jini querubifiob, che'en, tsa' ochi majlel.
Tsa' wa'le ya' ba'an junsejl. 7Juntiquil querubin tsi' sats'choco
i ¢'ab ba'an jini c'ajc am ba ti ojlil. Tsi' yac'a ti' c'ab jini 1apbil
ba i cha'an lino ba i pislel. Che' ba tsi' ch'ama, tsa' loq'ui
majlel. 8Lajal yilal i c'ab jini querubifiob ti' yebal i wich' che'
bajche' i c'Ab winic.

°Che' jini tsaj q'uele ya'an chansejl jini tsucu taq'uin ti' t'ejl
jini querubifob, junsejl ti jujunwejlob. Yaxxowan jini selel
ba tsucu taq'uin. °Junlajal jach ti q'uelol jini selel ba tsucu
taq'uin, xinlapal yic'ot jini yamba. 11 Che' ba tsi' cha'leyob
xambal, junlajal tsoltsoliiayob tsa' majliyob. Ma'anic tsi'
sutq'uiyob i ba che' ba tsi' cha'leyob xambal. Ya' ba' tsa' majli
jini faxan ba, ya' tsa' laj majliyob ti' tojel i wut. Ma'anic tsi'
ts'ejeyob i ba che' ba tsa' majliyob yic'ot che' ba tsa' sujtiyob.
12Tj pejtelel i cuctal, jini i pat, i c'ab, i wich!, yic'ot jini selel

tac ba tsa' ba i pi'leyob majlel, laj an i wut. 13Che' ba ya'
afion tsa cubi tsa' pejcanti jini selel tac ba ti P'atal ba Ic'. 4Ti
jujuntiquil jelchojc tacob i wut jini querubifiob. Jini fiaxan
ba lajal che' bajche' i wut querubin, i cha'p'ejlel ba lajalach
bajche' i wut winic, i yuxp'ejlel ba lajalach bajche' i wut
bajlum, i champ'ejlel ba lajalach bajche' i wut xiye'.

15Tsaj q'uele jini querubifiob. Jifiobach tsa' ba j q'uele ya' ti'
ti' jini fioja' i c'aba' Quebar. 18Che' ba tsi' cha'leyob xambal tsi'
cha'leyob xambal ja'el jini selel tac ba tsucu taq'uin. Che' ba
tsi' letsayob i wich' jini querubifiob cha'an mi' wejlelob letsel,
ya' ts'uyuciia tsa' majliyob jini selel tac ba tsucu taq'uin. 17Che’
ba tsa' wa'leyob jini querubifiob, jini selel ba tsucu taq'uin
tsa' wa'le ja'el. Che' ba tsi' ch'uyuyob i ba jini querubifiob, tsi'
ch'uyuyob i ba ja'el jini selel tac ba tsucu taq'uin, come ya'an i
ch'yjlel jini querubifiob ti jini selel tac ba.

18] fiuclel lac Yum tsi' caya i ti' Templo. Tsa' c'oti ti' pam
jini querubifiob. 12Che' ba tsaj q'ueleyob, tsi' tich'iyob i wich'".
Tsa' wejliyob letsel yic'ot jini selel ba tsucu taq'uin ya' ti' t'ejl.
Tsa' c'otiyob ti wa'tal ya' ti' ti' Templo ti' tojel i pasibal q'uin.
Ya'an i fiuclel lac Yum i Dios Israel ti' pam jini querubifiob.

20Jifiach tsa' ba j q'uele ti' yebal i Dios Israel, ya' ti' ti' fioja’'
i c'aba' Quebar. Tsac fia'ta jifiob jach ba. 2:Ti jujuntiquil an
chanchamp'ejl i wut yic'ot chanchanq'uejl i wich'. Ya' ti' yebal
i wich' an che' bajche' i c¢'aAb winicob. 22Lajalob i wut bajche'
jini tsa' ba j q'uele ya' ti' ti' fioja' i c'aba' Quebar. Toj jach ja'el
tsi' cha'leyob xambal ti' tojel i wut.

I tic'ol jini jontolo' ba yumalob

1 Awilan i yEspiritu lac Yum tsi' ch'uyuyon letsel. Tsi'

c'axtesayon ya' ti' ti' Templo am ba ti' tojel i pasibal
q'uin ba' tsaj q'uele jo'tiquil i cha'c'al winicob wa'alo' ba ti' ti'
Templo yic'ot cha'tiquil yumalob: Jaazanias (i yalobil Azur)
yic'ot Pelatias (i yalobil Benaia). 2Jini Espiritu tsi' subeyon:
I yalobil winic, an ti' wenta ili winicob pejtel i jontolil ili
tejclum. Mi' socbefiob i pensar pejtelel winicob. 3Come mi'
lon alob: “I yorajlelix mi lac cha' wa'chocon Jerusalén, come
p'atal lac tejclum che' bajche' mactijibal melbil ba ti tsucu
taq'uin. Mi caj i coltafionla che' mi' tilelob laj contrajob”, lon
che'ob. 4Jini cha'an i yalobil winic, subenob ili t'an, che'en.

5Awilan i yEspiritu lac Yum tsi' subeyon: Subefiob jini
winicob: “Jatetla israelob tsa' 1a' lon bajiiel fia'ta chuqui
la' wom la' mel, pero mi la' wal: Che'ach woli' yal lac Yum,
che'etla. Cuyjil che'ach woli 1a' mel. Cujil pejtel chuqui mi la'
fa'tan ti la' pusic'al. ¢Cabal mi la' cha'len tsansa. Tsa'ix 1a' 1aj
but'u ti ch'ujlelal jini calle tac. 7Woli la' lon fia'tan lajal ili
tejclum che' bajche' mactijibal mu' ba caj i coltafietla, pero
mach isujmic. Ma'anic mi caj i mactan la' contrajob. Wa' ti
mal tejclum sats'alob mi caj i yajfielob jini tsansabilo' ba la'
pi'alob, pero jatetla mi caj 1a' wersa chojquel loq'uel ti jumpat
cha'an mi la' tsansantel. 8Jini espada mu' ba la' bac'fian mi
caj i tsansaietla. °Mi caj ¢ choquetla loq'uel ti 1a' tejclum
cha'an mi caq'uetla ti' c'ab jini fiajt ba chumulob cha'an mi 1a'
toj la' mul. 1°Wersa mi caj la' tsansantel ti espada. C'alal ba'
jaxal i lumal Israel mi caj c jisafietla. Che' jini mi caj la' fia'tan
la' Yumon. *Ma'anix mi caj la' chan pejcan ti la' mactijib
jini tejclum. Ma'anic mi caj la' colel ti mal. C'alal ba' jaxal la'
lumal mi caj caq'uenetla la' toj 1a' mul 2cha'an mi la' fa'tan
la' Yumon. Come ma'anic tsa' 1a' jac'beyon c t'an cha'an mi la'
mel chuqui com. Tsa' jach la' jac'be i t'an winicob ti pafiimil”.
Che'ach yom ma' subefiob, che'en i yEspiritu lac Yum.

13Che' ba tsac subeyob jini t'an, tsa' chami Pelatias (i yalobil
Benaia). Che' jini tsac pacchoco ¢ ba. Tsac cha'le c'am ba t'an:
iC Yum Dios! ;Mu' ba caj a laj jisan pejtelel i colojbal israelob?
cho'on.

Mi caj i cha' coltantelob

14Lac Yum tsi' subeyon: 251 yalobil winic, jini chumulo' ba
ti Jerusalén tsa' ba caleyob che' ba tsa' cajchiyob majlel i
pi'alob woli' yalob: “Lac Yum tsi' chocoyob log'uel come wen
jontolob. Wale lac cha'afiach i lum”, che'ob. ¢ Jini cha'an yom
ma' subefiob jini cachalo' ba: “Tsa'ix i yala lac Yum Dios:
Anquese tsac chocoyetla majlel ti fiajt ba pafiimil ti yan tac
ba colem tejclum, mi caj ¢ pas c ba ti la' tojlel che' bajche' 1a'
puts'ib. ’Mi caj c cha' payetla loq'uel ti pejtelel lum ba' pam
pujquemetla cha'an mic cha' aq'uetla ti' lumal Israel”. Che'ach
yom ma' subefiob. 8Ba' ora mi' cha' sujtelob ti' lumal, mi caj i
chocob loq'uel pejtelel chuqui mi' bib'esan yic'ot pejtel chuqui
leco. °Jofion mi caj caq'uefiob tsiji' ba i pusic'al yic'ot tsiji'

ba Espiritu. Mi caj ¢ loc'sabefiob jini tsucul ba i pusic'al. Mi
caj caq'uefiob wen ba i pusic'al ti' q'uexol jini tsats ba xajlel
yilal am ba ti' bac'tal, 20cha'an mi' jac'befiofiob ¢ t'an yic'ot ¢
mandar ti pejtelel ora. Che' jini mi caj i yochelob tic tejclum.
Mi caj la' Diosifion. 2t Pero pejtelel mu' ba i chan mulafiob i
mel jini dios tac ts'a'lebil ba c cha'an yic'ot chuqui tac mach
wenic, mi caj caq'uefiob wocol cha'an i mul, che'en lac Yum
Dios.

22 Jini querubifiob tsi' cha' letsayob i wich' yic'ot jini selel
ba tsucu taq'uin ya' ti' t'ejl. Tsa' c'oti i fiuclel lac Yum i Dios
Israel ti' pam jini querubifiob. 23 Tsa' letsi i fiuclel lac Yum
ya' ti pam jini tejclum. Tsa' c'oti ti c'actal ya' ti' pam wits
am ba ti' tojel tejclum ba' mi' pasel q'uin. 24Jini Espiritu tsi'
ch'uyuyon letsel. Tsi' payayon majlel c'alal ti Babilonia ba'
cachalob c pi'alob. Che' jach tsa' sac jili jini tsa' ba j q'uele.
25Che' jini tsac subeyob jini cachalo' ba pejtelel chuqui tsi'
subeyon lac Yum.

Ezequiel tsi' tsictesa bajche' mi caj i cajchelob majlel
1 Tsa' tili i t'an lac Yum ba' afion: 21 yalobil winic, wa'
chumulet ti' tojlel xfiusa t'afiob. Afiob i wut, pero

ma'anic mi' c'otel. Afiob i chiquin, pero ma'anic mi' yubifiob
3come laj xfiusa t'afiob. Jini cha'an i yalobil winic, yom
ma' chajpan a chuba'an cha'an ma' ch'am majlel a wic'ot
che' cachal ma' majlel ti yamba lum. La' i q'ueletob a pi'alob
che' ma' majlel. Yom ma' pam fiumel ti jujump'ejl lum che'
bajche' jini cachalo' ba. Tic'al mi che' mi' q'ueletob, mi caj i
ch'ambefiob isujm anquese xfiusa t'afiob. 4Ti q'uifiil che' cafal
i wut che' woli' q'ueletob, yom ma' ch'am majlel a chuba'an
che' bajche' xcajchelob. Ti ic'ajel 1a' i q'ueletob pejtelel
winicob che' lujbefiet cha'an al ba a cuch yic'ot wocol. 5La' i
q'ueletob che' ma' toc jini ts'ajc cha'an ma' loq'uel ba' tocol.
6La' i q'ueletob che' ma' cuch majlel a chuba'an ti ac'alel. Yom
ma' lich mos a wut cha'an ma'anic ma' q'uel ba' ma' majlel,
come jifiach i yejtal bajche' mi caj i majlelob jini israelob. Che'
tsi' subeyon lac Yum.

7Jini cha'an che'ach tsac lu' mele che' bajche' tsi' subeyon
lac Yum. Tsac loc'sa ¢ chuba'an ti q'uifiil cha'an mic wersa
pajyel majlel. Che' ti ac'alel tsa' c'unte' caji ¢ toc jini ts'ajc.

Che' ac'alelix tsa' loq'uiyon maijlel. Tsaj q'ueche loq'uel ¢
chuba'an ti' wut pejtelel winicob. 8Ti yijc'alal tsa' tili i t'an
lac Yum ba' afion: °I yalobil winic, jini xfiusa t'afiob ti Israel
woli' c'ajtifiob isujmlel pejtelel woli ba a mel. °Subefiob ili
t'an: “Lac Yum Dios woli' yal: Jini woli ba la' q'uel i yejtalach
bajche' mi caj i pajyel majlel ti wocol jini rey Sedequias yic'ot
pejtelel jini ya' ba chumulob ti Jerusalén. 11Che' bajche' wolic
mel, che'ach mi caj la' wujtel. Cachal mi caj 1a' pajyel majlel ti
fiajt ba panimil.

12Sedequias, jini fiuc ba yumal i cha'afiob, mi caj i q'uech
loq'uel i chuba'an che' ti ac'alel. Wocol mi caj i loq'uel majlel
ba' tocol jini ts'ajc. Muq'uix i mos i wut che' mi' loq'uel, come
ma'anix mi caj i chan q'uel pafniimil. 13Mi caj ¢ chuc che'
bajche' ti yac. Cachal mi caj ¢ pay majlel ti Babilonia ti' lumal
jini caldeojob, pero ma'anic mi caj i q'uel jini lum. Ya'i mi caj i
chamel. 1Pejtelel i winicob, i yaj cantayajob yic'ot soldadojob,
mi caj ¢ pam pucob ti pejtelel pafiimil. Mi caj cajiesafiob ti
guerra. 15Ti jim ba ora mi caj i fia'tafiob i Yumon che' pam
pujquemobix ti yan tac ba lum. 16Pero mi caj j coltan lamital
ame laj jisanticob yic'ot espada, yic'ot wi'fial, yic'ot jontol
ba c'amajel. Jini mu' to ba i caytalob mi caj i cha' fia'tafiob
pejtelel i jontolil come i Yumofiach”. Che' yom ma' subefiob.
Che!' tsi' yala lac Yum.

17Tsa' cha' tili i t'an lac Yum ba' afion: 81 yalobil winic,
c'uxu a waj yic'ot baq'uen. Tsiltsilfia mi caj a jap ja'. °Subefiob
jini wa' ba chumulob: “Woli' yal lac Yum i Dios jini afio'
ba ti Jerusalén yic'ot ti Israel: Mi caj i c'uxob i waj yic'ot
baq'uen. Tsiltsiliayob mi caj i japob ja', come mi caj i jilel
pejtel i wenlel i lumal cha'an i jontolil jini wa' ba chumulob.
20 Jochocia mi caj i caytal pejtelel la' tejclum tac, yic'ot
pejtelel 1a' lumal. Mi caj la' fia'tan la' Yumon”. Che' tsi' yala
lac Yum.

21Tsa' cha' tili i t'an lac Yum ba' afon. 221 yalobil winic,
¢chuqui isujmlel jini t'an mu' ba i yalob: “Woli' fiumel q'uin
tac, pero ¢bacan tsiquil chuqui woli' lon alob x'alt'afiob?”
che'ob. 23Jini cha'an subefiob: “Lac Yum Dios woli' yal: Mi
caj cac' ti najayel ili t'an. Ma'anix ba' ora mi' cajel ti chan
ajlel, come tsa' c'oti i yorajlel che' mi caj i Iu' ts'actiyel che'
bajche' tsa cala. 24Jini xlot ba x'alt'afiob ma'anix mi caj i chan

tijiciiesabefiob i pusic'al israelob yic'ot i lot. Ma'anic mi caj

i to'ol jilel i t'an c winicob ja'el. 25Come Yumalon. Pejtelel
chuqui mic sub mi' caj ti ts'actiyel. Mach jalix mi caj i yujtel,
come wersa mi' yujtel che' cuxulet to la. Ti' caj la' jontolil mi
caj i tilel jini wocol ti la' tojlel”, che'en lac Yum Dios.

26 Tsa' tili i t'an lac Yum ba' afion: 271 yalobil winic, woli to i
yalob jini israelob: “Jal to mi' caj ti ujtel jini woli ba i tsictesan.
Woli jax to i wan tsictesan chuqui mi caj i yujtel ti' jilibal
pafiimil”, lon che'ob. 28 Jini cha'an subefiob ili t'an: “Lac Yum
Dios woli' yal: Mach jalix mi' caj ti ujtel pejtelel chuqui tsac
subeyetla. Wersa mi' caj ti ts'actiyel”, che'en. Jifiach i t'an lac
Yum Dios.

T'an ti' contra jini payxo x'alt'afiob

1 Tsa' tili i t'an lac Yum ba' afion: 21 yalobil winic,

subefiob ili t'an jini payxo x'alt'afiob mu' ba i lon
subeiob israelob chuqui tilem ti' bajiel pusic'al. Subefiob:
“Ubinla i t'an lac Yum. 3Lac Yum Dios woli' yal: Mi caj i tajob
wocol jini tonto ba x'alt'afiob, mu' ba i lon subob t'an tilem ba
ti' bajfiel pusic'al che' ma'anic chuqui tsac subeyob. 4Ubinla,
israelob, lajalob jini x'alt'afiob la' cha'an bajche' wax am
ba ti mate'el. Ma'anic chuqui tsi' wis meleyob cha'an mi'
coltafietla. Ma'anic tsi' cha' meleyob ts'ajc ba' jejmen. Ma'anic
tsi' cha' wen meleyob ts'ajc am ba ti la' joytalel cha'an mi'
maActan la' contrajob ti' yorajlel i mich'lel lac Yum. ¢Mi' lon
q'uelob chuqui mach isujmic. Mi' fiopob lot. Mi' lon alob:
Che'ach tsi' yala lac Yum, che'ob, pero mach chocbilic majlel
c cha'an. Woli' lon fia'tafiob che'ach mi caj i yujtel che' bajche’
woli' yalob. 7¢Mach ba wolic la' sub lot? Anquese ma'anic
chuqui mi la' q'uel, ma'anic chuqui mi la' wubin, mi la' lon al:
Che'ach tsi' yala lac Yum, che'etla, anquese ma'anic chuqui
tsac subeyetla.

8Jini cha'an lac Yum Dios woli' yal: Ti' caj 1a' lot mi caj

c jisafietla, come tsa' 1a' lon cha'le t'an che' ba tsa' la' wala
chuqui mach isujmic. °Mi caj j contrajin jini payxo x'alt'afiob
mu' ba i lon q'uelob chuqui ma'anic tsac pasbeyob. Mi' yalob
jini mach ba isujmic. Ma'anix mi caj i yajfielob yic'ot ¢
cha'afio' ba ti Israel mu' ba i tempafob i ba. Ma'anix mi caj
i ch'ajmelob ti tsic. Ma'anix mi' mejlelob ti ochel ti' lumal

Israel. Che' jini mi caj la' fa'tan la' Yumon la' Dioson. 1 Mi caj
la' toj la' mul cha'an tsa' la' loti ¢ tejclumob. Tsa' 1a' wala: La'
ajniquetla ti fiach'al, che'etla che' ma'anic ba' fiach'al pafiimil.
Ya' ba' mach wen melbilic ts'ajc, jini x'alt'afiob woli' bofiob ti
tan.

1Yom ma' subefiob jini woli ba i bofiob ti tan, mi' caj ti
yajlel che' mi' tilel p'atal ba ja'al. Muq'uix c choc jubel tuiija’'
ti panchan yic'ot fiuqui ic' cha'an mic jem. 12Che' yajlemix
jini ts'ajc, mi caj i yalob israelob: ;Chucoch ma'anic tsa' la'
subeyon lojon che' mach wen melbilic ts'ajc? ;Chucoch tsa'
la' bofio ti tan cha'an ma'anic mic wen q'uel lojon? che'ob.
13Jini cha'an lac Yum Dios woli' yal: Cabal ¢ mich'lel, mi caj
¢ choc tilel fiuqui ic' yic'ot c'am ba ja'al, yic'ot tufiija' mu' ba
caj i jisan jini ts'ajc. ¥Mi caj c bic'ti jisan jini ts'ajc tsa' ba
la' bofio ti tan. P'ulul mi caj i yajlel ti lum. Cojach i yebal mi
caj i caytal. Che' mi' yajlel jini ts'ajc mi caj i tefietla cha'an
mi la' fa'tan la' Yumon. ®Mi caj c tem jisan jini ts'ajc yic'ot
jini winicob tsa' ba i bofioyob. Mi caj c subefietla: Jilemix
jini ts'ajc yic'ot jini winicob tsa' ba i bofioyob. 6Jini payxo
x'alt'afiob woli' contrajifiob jini chumulo' ba ti Jerusalén, che'
mi' lon alob fiach'aciia paniimil. Ma'anic i fiach'talel, che'en
lac Yum Dios.

17] yalobil winic, subefiob i mul jini x'ixic ba x'alt'afiob
ya' ti tejclum, mu' ba i bajiiel alob chuqui mi' fa'tafiob ti'
pusic'al. 18Subefiob: Lac Yum Dios woli' yal: jObolob i ba jini
mu' ba i cachbefob i bic' i ¢'ab c tejclumob cha'an ma'aiic
mi' c'am'afiob! jObolob i ba jini mu' ba i jalbefiob i jol yic'ot
pisil cha'an mi' lotifiob winicob x'ixicob! Cha'an mi la' mulan
ganar woli la' lotifiob cha'an mi la' bajiiel coltan la' ba. *Mi la'
p'ajon ti' tojlel ¢ tejclumob cha'an mi la' waq'uentel junmujch’
cebada yic'ot ts'ita' waj. Che' jini mi la' wac' ti chamel jini
mach ba afiobic i mul. Mi la' lon coltan jini afio' ba i mul ame
chamicob. Mi la' subefiob lot pejtel mu' ba i fiich'tafiob.

20 Jini cha'an lac Yum Dios woli' yal: Mach uts'atic mij q'ueletla
yic'ot i yejtal la' cantantel cha'an xibajob. Mi caj c chilbefietla.
Jofion mi caj cac' ti colel c tejclumob ba' chucbilob ti la' yac.
21Mi caj c lu' tsilbefiob i pislel i jol tsa' ba 1a' melbeyob cha'an
mi la' lotifiob. Mi caj cac'ob ti colel ti 1a' p'atalel. Ma'anix mi
caj i chan ubifiob wocol ti 1a' tojlel. Ti jim ba ora mi caj l1a'

fia'tan la' Yumon. 22Tsa' la' wotsabeyob i ch'ijiyemlel i pusic'al
jini tojo' ba yic'ot 1a' lot. Ma'anic tsa cotsabeyob i ch'ijiyemlel
jofion. Tsa' la' xiq'uiyob ti mulil jini xjontolilob. Ma'anic tsa' 1a'
subeyob cha'an mi' cayob i jontolil, cha'an mi' tajob i cuxtalel.
23Jini cha'an ma'anix mi caj la' chan cha'len wujt cha'an mi la'
lotifiob. Ma'anix mi caj la' chan cha'len tic'laya. Mi caj j coltan
loq'uel c cha'afio' ba ti la' p'atalel. Mi caj la' fia'tan la' Yumon,
Diosofiach”. Che' yom ma' subefiob, che'en.

Mi caj i jilelob mu' ba i ch'ujutesafiob dioste'
1 Tsa' tiliyob ba' afion jini xfioxob ti Israel cha'an mi'

c'ajtibefiofiob i t'an lac Yum. 2Tsa' tili i t'an lac Yum
ba' afion: 31 yalobil winic, pejtelel ili winicob tsa'ix i yac'ayob
i pusic'al cha'an mi' ch'ujutesafiob dioste'. Tsi' yac'ayob i
pusic'al ba' mi' yutsi tajob i sojquemal. ;Yom ba' mi' tilelob
i c'ajtibenion chuqui yomob? 4Jini cha'an yom ma' subefiob:
“Lac Yum Dios woli' yal: Majqui jach tsi' yac'a ti' pusic'al
dioste' yic'ot majqui jach tsi' fiopo i mel jontolil, mi tsa' tili
ti c'ajtiya ti' tojlel x'alt'an, jofion mi caj c tsictesaben i mul
cha'an tsi' p'ojlesa dioste' tac. 5Che' jini mi caj c jec'befiob i
pusic'al jini israelob, come tsi' tats'ayob i ba tic tojlel cha'an
mi' ch'ujutesafiob jini dioste' tac”.

6Jini cha'an yom ma' subefiob ili t'an jini israelob: “Che'ach

woli' yal lac Yum Dios: Cayax la' mul, mach mi la' chan
ch'ujutesan jini dioste' tac. Yom mi la' cay pejtelel chuqui tac
ts'a'lebil ¢ cha'an. "Mi caj caq'uefiob i toj i mul pejtel israelob
yic'ot jini chumulo' ba ti Israel fiajt ba ch'oyolob mu' ba i
cayoiiob cha'an mi' ch'ujutesafiob jini dios tac. Jujuntiquil
woli' bajiiel yajcan i bijlel mulil. Che' mi' tilel i c'ajtin i
coltantel ti' tojlel jini x'alt'an, jofion mi caj c tsictesaben i
mul. 8Mi caj ¢ pasben ¢ mich'lel jini winic. Mi caj cotsaben i
baq'uen yic'ot quisin. Mi caj ¢ choc loq'uel ti' tojlel ¢ cha'afio’
ba. Mi caj la' fia'tan la' Yumon. °Che' mi' bajiiel cha'len t'an
jini x'alt'an jifiach lot. Mach che'ic mi caj i yujtel bajche' tsi'
yala. Jofion mi caj j contrajin jini x'alt'an. Mi caj c jisan ti'
tojlel c tejclum Israel. 0 Junlajal mi caj i tajob wocol jini payxo
x'alt'afiob yic'ot jini cha'p'ejlob jax ba i pusic'al. Mi caj i tojob
i mul. 2Che' jini, ma'anix mi caj i chan cayofiob jini israelob.
Ma'anix mi caj i chan melob chuqui jontol. Mi caj i yochelob

tic tejclum. Mi caj c sujtel ti' Dios. Jifiach i t'an lac Yum Dios”.
Che' yom ma' subefiob, che'en.

Melofiel ti' tojlel Jerusalén

12Tsa' tili i t'an lac Yum ba' afion: 131 yalobil winic, subefiob:
“Mi caj c chilbefob i bal i fiac' che' mi' fiusafiob ¢ mandar
cha'an i tsatslel i pusic'al. Mi caj ¢ chocbefiob tilel wi'nial.
Che' jini mi caj c jisafiob yic'ot i yalac'. ¥Wa'ic chumulob Noé
yic'ot Daniel yic'ot Job ti' tojlelob, ma'anic i p'atalel cha'an
mi' coltafiob. I bajfielob jach mi' colelob jini tojo' ba cha'an ti
wen ba i melbalob, che'en lac Yum Dios. 5Che' mic choc tilel
jontol ba bate'el cha'an mi' lu' jisafiob, ma'anix majqui mi caj
i chan caytal ti pafiimil. 6Isujm mic subefietla, che'en lac
Yum Dios, wa'ic chumulob jini uxtiquil winicob, mach mejlic i
coltafiob jini tejclumob. I bajielob jach mi' coltantelob yic'ot i
yalobilob. Jochol mi caj i caytal jini lum. ¥7Che' mic choc tilel
guerra cha'an mi' laj jisantelob yic'ot espada, ma'anic bajche'
mi caj i coltantelob. 8Isujm mic subefiet, che'en lac Yum
Dios, wa'ic chumulob ili uxtiquilob, mach mejlic i coltafiob
jini tejclumob. I bajfielob jach mi' tajob i coltantel. 2°Che' mij
contrajifiob yic'ot jontol ba c'amajel, mi caj i laj jisantelob
yic'ot pejtelel cotol tac ba. 20Isujm mic subefietla, che'en lac
Yum, wa'ic chumulob Noé yic'ot Daniel yic'ot Job ti' tojlelob, i
bajfielob mi' tajob i coltantel cha'an toj ba i melbalob.

21Lac Yum Dios woli' yal: Talix chanchajp fiuc ba wocol
cha'an mi' jisan pejtelel cuxulo' ba ti Jerusalén: guerra,
wi'ial, jontol ba bate'el, yic'ot jontol ba c'amajel. 22Mi an
mu' ba i fiusafiob, mi cuxulob mi' tilelob wa' ba' cajchemetla
ti Babilonia, mi caj la' q'uel wen jontolob. Mi caj la' fia'tan
tsac jisa jini chumulo' ba ti Jerusalén ti' caj i mul. 23Mi caj i
fiuq'uesantel la' pusic'al che' mi la' fa'tan tsac melbeyob che'
bajche' an i melbalob. Ma'anic tsac to'ol aq'ueyob wocol”. Che'
yom ma' subefiob, che'en lac Yum Dios.

Jerusalén, ts'usub mach ba anic i c'ajitibal
1 Tsa' tili i t'an lac Yum ba' afion: 21 yalobil winic,
¢chuqui i ye'tel jini ac' am ba ti te'el? ;Mu' ba' mejlel
i c'ajiiel bajche' te'? 3;Mu' ba i c'ajiiel ac' cha'an i melol i bal
otot, mi jini jach i joc'lib p'ejt? 4Cojach an i c'ajiibal cha'an si',

pero ma'anic mi' wen pulel. 5Che' jini ma'anic i c'ajfiibal, mi ti
c'ajc mi ti te'el ba' mi' colel, che'en. 6Jini cha'an lac Yum Dios
woli' yal: Che' bajche' tsa cac'a ti c'ajc jini ac' am ba ti' yojlil
te'el, che' ja'el mi caj cac' ti jilel jini chumulo' ba ti Jerusalén.
"Mi caj j contrajifiob ti pejtelelob. Jini mu' ba i puts'tan c'ajc
mi caj i jilel ti c'ajc. Mi caj la' fia'tan la' Yumon che' mij
contrajifiob. 8 Ts'ibuyemix mi caj i caytal jini lum, ti' caj i mul
cha'an tsi' ch'ujutesayob dioste' tac, che'en lac Yum Dios.

I cha'chajplel i pusic'al winicob ti Jerusalén

16 12T,ac Yum tsi' cha' subeyon: I yalobil winic, yom

ma' subefiob i mul jini chumulo' ba ti Jerusalén.
3Subefiob: “Lac Yum Dios woli' subefietla wa' ti Jerusalén:
Lajalet che' bajche' i p'olbal Canadn. Amorreo a tat, heteo
a fia". 4Che' ba tsa' wila pafiimil, ma'anic tsa' tsejpi a mujc.
Ma'anic majch tsi' ts'ansayet ti ja' yic'ot ats'am. Ma'anic
tsa' cajchi a fiac'. 5Ma'anic majch tsi' c'uxbiyet cha'an mi'
wen q'uelet che' ba tsa' wila pafiimil. Tsa' jach chojquiyet ti
painimil. Ts'a'lebilet che' ba' ora tsa' wila pafiimil.

6Pero che' ba tsa' fiumiyon tsaj q'uele wen bibi'et ti a
ch'ich'el. Tsac subeyet che' pajq'uemet ti a ch'ich'el: La'
coliquet, cho'on. 7Jofion tsaj cosayet che' bajche' jini te'el ti
pafiimil. Che' ba tsa' taja a colel chaiiet, p'atalet. Wen a t'ojol
jax che' ba tsa' coli a chu', che' ba tsa' tam'a i tsutsel a jol,
pero ma'anic a pislel.

8Che' ba tsa' cha' iumiyon ti a t'ejl, tsaj q'uele x'ixiquetix
cajel. Che' jini tsac payayet. Tsac bac'ayet tic pislel. Tsa
caq'ueyet a pislel cha'an ma' 1ap. Tsac pejcayet, tsa' ochiyonla
ti trato. Che' jini tsa' ochiyet tic cha'an. ¢Tsac pocoyet ti ja'
cha'an mic loc'san a ch'ich'el am ba ti a bac'tal. Tsac bofioyet
ti aceite. 1°Tsac xojbeyet jini joch'bil ba a bujc yic'ot a zapato
melbil ba ti pachi. Tsa caq'ueyet a cajchifiac' melbil ba ti lino
ba pisil yic'ot seda ba a bujc. 1 Tsaj cachbeyet a ch'ajlil cadena
melbil ba ti oro ti a bic' yic'ot ti a c'ab, yic'ot a wuj. 12Tsa cac'a
xotol ba ti a fii' yic'ot a wuya' ti a chiquin. Tsaj c'acchocobeyet
corona ti a jol. :3Che' jini tsac ch'alayet ti oro yic'ot ti plata
yic'ot fino ba pisil melbil ba ti lino yic'ot seda, yic'ot joch'bil
ba a bujc. Tsa' c'uxu wen uts'at tac ba i bal a fiac!, pan yic'ot
chab yic'ot aceite. Wen a t'ojol jax tsa' q'uejliyet che' bajche'

El Antiguo Testament en el ch'ol de Tumbald ©Liga Biblica Internacional, 2011



1483 EZEQUIEL 16

x'ixic ba rey. 4Tsa' cajiiiyet ti pejtelel pafiimil cha'an wen
a t'ojol jax. Wen uts'at tsa' q'uejliyet cha'an ¢ wenlel tsa' ba
caq'ueyet, che'en lac Yum Dios.

15Tsa' lon fia'ta a bajfiel wenlelach. Tsa' caji a bajfiel
chafi'esan a ba cha'an a t'ojol jax. Che' jini tsa' caji a cha'len
ts'i'lel yic'ot pejtelel winicob tsa' ba ajni awic'ot. 6 Tsa' c'Afia a
bujc cha'an i ch'ajlil jini pulantib i cha'an dioste' tac. Che' jini
tsa' cha'le ts'i'lel. Ma'anic ba' tsa' ujti bajche' iliyi ti pejtelel
ora. Ma'anix mi caj i chan ujtel. 7Che' ja'el tsa' c'afia a ch'ajlil
melbil ba ti oro yic'ot plata tsa' ba caq'ueyet, jini wen i t'ojol
jax ba, cha'an ma' mel dioste' tac. Jifiach a ts'i'lel. 18 Tsa'
ch'ama a bujc cha'an ma' xojbefiob a diosob. Tsa' c'afia jini
aceite yic'ot pom tsa' ba caq'ueyet cha'an ma' ch'ujutesafiob.
19 Jini ¢ waj yic'ot harina yic'ot aceite yic'ot chab tsa' ba
caq'ueyet tsa' waq'ueyob che' bajche' xojociia ba i yujts'il
majtafial, che'en lac Yum Dios.

20Mach cojic jach jini, pero tsa' tsansabeyob a walobilob,
ch'itofiob yic'ot xch'ocob tsa' ba caq'ueyet. Tsa' puluyob ti c'ajc
cha'an i majtan. Ma'anic tsa' jastiyiyet yic'ot a ts'i'lel. 22 Tsa'
tsansa calobilob cha'an ma' pulbefiob i majtan dioste' tac. 22Ti
pejtelel ili a mul yic'ot a ts'i'lel mach c'ajalix a cha'an bajche'
afet che' xch'oquet to, che' pits'ilet, che' ma'anic a pislel, che'
pAjq'uemet ti a ch'ich'el.

23 Awilan, tal a wocol cha'an pejtelel a jontolil, che'en lac
Yum Dios. 2#Come tsa' wa'chocobe i yotlel dioste' tac ti plaza,
2syijc'ot ti pejtelel i bijlel tejclum ba' ma' fiocchocon a ba ti'
wut pejtelel xfiumelob. Ma' pasben a bac'tal majqui jach mi'
pejcafiet. Cabal ma' cha'len ts'i'lel yic'ot pejtel pafiimil. 26 Tsa'
cha'le ts'i'lel yic'ot winicob ti Egipto cha'an ma' techbefion
¢ mich'ajel. 27Jini cha'an tsa' caji j contrajifiet. Tsac ts'ita'
chilbeyet i bal a fiac'. Tsa cotsayet ti' wenta jini filisteojob
mu' ba i ts'a'lefietob come mach a wujilic quisin. 28 Tsa' cha'le
ts'i'lel ja'el che' ba tsa' mele trato yic'ot jini asiriajob, che'
ba tsa' ch'ujutesa i diosob. Mach jasalic tsa' wubi. 2°Tsa'
ch'ujutesa i diosob afio' ba ti Babilonia che' ba tsa' cha'le
chonofiel yic'ot mafioniel. Mach jasalic tsa' wubi ja'el.

30;Wen tsatsatax a pusic'al! che'en lac Yum Dios. Come
lajal pejtelel chuqui tac tsa' mele che' bajche' mi' mel sts'i'lel
ba x'ixic mach ba yujilix quisin. 3t Tsa' wa'chocobe i yotlel

dios tac ti' chafielal jujump'ejl bij, yic'ot ti jujump'ejl plaza ti
tejclum. Numen jontolet che' bajche' sts'i'lel ba x'ixic mu' ba
i c'ajtin i tojol. Ti chejachi tsa' wac'a a ba cha'an i mulantel a
jontolil. 32Tsa' caya a fioxi'al cha'an ma' wajfiel yic'ot winicob
mach ba a cafayobic. 32Jini sts'i'lel ba x'ixic yujil i ch'amol i
majtan, pero jatet tsa' waq'ueyob i majtan winicob cha'an mi'
pi'lefietob. 3¢ Mach lajaletic bajche' yafio' ba sts'i'lel x'ixicob.
Come ma'anic majch tsi' bajiiel fia'ta tilel i pejcafiet, jini
cha'an tsa' pasbeyob i tojol cha'an ma' payob tilel. Ma'anic
chuqui tsa' aq'uentiyet ti a majtan.

3sWale, sts'i'lel ba x'ixic, nich'taben i t'an lac Yum Dios.
s6Lac Yum Dios woli' yal: Quisintic jax tsa' pasa a bac'tal
che' ba tsa' cha'le ts'i'lel. Tsa' ch'ujutesa jini dioste' tac. Tsa'
wac'a a walobilob ti tsansantel cha'an i majtan. 37Jini cha'an
wale muq'uix caj ¢ tempan pejtelel jini winicob tsa' ba i
poj tijiciesabeyet a pusic'al, pejtelel jini winicob tsa' ba a
c'uxbiyob, yic'ot jini tsa' ba a ts'a'leyob. Ti pejtelel pafiimil mi
caj ¢ payob tilel ti a tojlel. Mi caj c jochbefiet a bujc cha'an mi'
q'ueletob che' pits'ilet. 38Che' jini mi caj caq'uefiet a toj a mul
che' bajche' sts'i'lel ba x'ixic yic'ot stsansa. 3*Mi caj caq'uet ti
jilel ti' c¢'ab jini winicob. Mi caj i jemob i yotlel tac a diosob
yic'ot pulantib tac. Mi caj i jochbefiet a pislel. Pejtelel a ch'ajlil
mi caj i ch'amob majlel. P'ump'un jax mi caj i cayet. 4 Mi caj
i payob tilel cabal soldadojob ti a contra cha'an mi' julet ti
xajlel. Mi caj i jisafiet ti espada. 4 Mi caj i pulob a wotot. Mi
caj caq'uefiet a toj a mul ti' wut cabal x'ixicob cha'an ma' cay
a ts'i'lel yic'ot cha'an ma' cay a ch'ujutesan dioste' tac.

42Mi caj j contrajifiet jinto mi' lajmel ¢ mich'lel. Mi caj ¢
cha' uts'an. Ma'anix mi caj ¢ chan contrajifiet. 43 Wale mich'on
ti' caj a melbal, come mach c'ajalic a cha'an bajche' afiet che'
xch'oquet to che' ba tsaj coltayet. Jini cha'an mi caj caq'uefiet
a toj pejtelel chuqui tsa' mele, come tsa' utsi p'ojlesa a mul
yic'ot a ts'i'lel cha'an tsa' cayayon, che'en lac Yum Dios.

44 Awilan, pejtelel yujilo' ba ch'och'oc tac ba t'an fiuc tac ba
i sujmlel mi caj i subefiet: Che' bajche' a fia', che'ach i yalobil,
che'ob. 451 yalobilet x'ixic tsa' ba i ts'a'le i fioxi'al yic'ot i
yalobilob. I yijts'ifiet x'ixicob tsa' ba i ts'a'leyob i fioxi'al yic'ot
i yalobilob. Jifiach hetea a fia', amorreo a tat. 46 Jini fiaxan
ba a chich jifiach Samaria ya' ba chumul yic'ot xch'oc ba i

yalobilob ti' tojel norte. Jixcu la' wijts'in jifiach Sodoma yic'ot
i yalobilob ya' ba chumulob ti' tojel sur. 47Mach cojic jach
tsa' tsajcabeyob i melbalob yic'ot i jontolil, pero fiumen leco
chuqui tsa' mele.

48[sujm mic subefiet, che'en lac Yum Dios, jini a chich ya' ti
Sodoma yic'ot xch'oc ba i yalobilob ma'anic tsi' p'ojlesayob
i jontolil che' bajche' jatet yic'ot jini xch'oc ba a walobilob.
49 Awilan jifiach i mul a wijts'in ti Sodoma. Tsi' chafi'esa i ba,
tsi' Naj'esa i ba yic'ot cabal i bal fiac'al. Ma'anix tsi' chan fiopo
i mel chuqui uts'at, junlajal xch'oc ba i yalobilob. Ma'anic tsi'
coltayob jini p'ump'uiio' ba. Ma'anic tsi' p'atesayob jini afio’
ba i wocol. 5°Cabal tsi' lon chafi'esayob i ba. Tsi' ch'ujutesayob
dioste' tac ti' tojel ¢ wut. Jini cha'an tsac chocoyob loq'uel
tic tojlel. 52 Awilan mach cabalic i mul Samaria che' bajche' a
mul, pero fiumen tsa' ch'ujutesa dioste' tac che' bajche'ob. Ti
a tojlel ma'anic i mul a chich yic'ot a wijts'in yilal, come c'ax
cabal tsa' mele jontolil. 52Jini cha'an yom ma' cha'len quisin
cha'an a mul tsa' ba a mele, come fiumen leco chuqui tac tsa'
mele. Ti' caj a mul toj yilal a chich.

s3Pero mi caj ¢ cha' pay tilel jini loq'uemo' ba ti Juda yic'ot
jini afio' ba ti Sodoma, yic'ot ti Samaria, 54cha'an ma' wubin
quisin cha'an pejtelel chuqui tac tsa' mele. Che' mi' q'ueletob
yic'ot a wocol, mi caj i toj fiuc'afiob i pusic'al jini ch'oyolo' ba
ti Sodoma yic'ot Samaria, come ts'ita' jach tsi' yubiyob wocol
cha'an i mul. 55Jini a chich Samaria yic'ot a wijts'in Sodoma
yic'ot Juda mi caj i sujtelob ti' lum ti jim ba ora, temel yic'ot
pejtelel i yalobilob. 56Che' chan tsa' mele a ba, tsa' ts'a'le jini
afio' ba ti Sodoma. Ma'anic tsa' pejcayob che' maxto tsiquilic
a mul. 57Pero wale wola' ts'a'lentel ti pejtelel pafiimil, ti' tojlel
Siria yic'ot Edom, yic'ot pejtelel i pi'alob, yic'ot filisteojob. Ti
pejtelelob mi' ts'a'lefietob. 58 Che' jini mi caj a wubin wocol
cha'an a jontolil yic'ot a ts'i'lel, che'en lac Yum.

59Come lac Yum Dios woli' yal: Mi caj caq'uefiet a toj a mul
tsa' ba a mele, come tsa' fiusa jini xuc'ul* ba trato tsa' ba a
mele quic'ot. e°Pero wale mu' to ¢ chan fia'tan jini trato tsa' ba
¢ mele a wic'ot che' xch'oquet to. Muq'uix i jalijel jini trato ti
pejtelel ora. 62Che' ma' cha' fia'tan bajche' tsa' mele, mi caj a
cha'len quisin come mi caj caq'uefiet ti a wenta a chich yic'ot
a wijts'in i wenta a walobilob cha'an mi' yumafietob. 62Mi caj

¢ wa'chocon jini xuc'ul ba c t'an a wic'ot. Ti jim ba ora mi
caj a Na'tan a Yumon. s3Che' ma' fia'tafion mi caj i toj sajtel
a pusic'al. Ma'anix chuqui mi caj a wal come cabal mi caj a
wubin quisin che' mic subefiet pejtelel a mul”. Che' yom ma'
subenob, che'en lac Yum Dios.

Lajiya cha'an xiye' yic'ot i yaq'uil ts'usub

17 12T, ac Yum tsi' cha' subeyon: I yalobil winic, yom ma'

subefiob jump'ejl lajiya jini israelob: 3-4“Lac Yum Dios
woli' yal: Tsa' tili colem xiye', wen colem tac i wich' cabal ba
i p'atalel, barsintic i tsutsel. Che' ba tsa' fiumi ti Libano, tsi'
c'asbe i ch'oc fiuc!' jini ch'ujte' ya' ti' fii'. Tsa' c'oti i yac' ya' ti
colem tejclum ba' wen yujilob chofiofiel. 5Ya' tsi' ch'ama pac'.
Tsa' majli i pac' ti wen ba lum ya' ti' ti' fioja' baqui mi' bac'
colel. 6Che' ba tsa' pasi jini pac!, tsa' coli che' bajche' ac' wen
cabal ba i c'ab. Tsi' q'uiyi i ba ti lum. Jini xiye' tsi' q'uele cabal
i yopol, wen p'atal tac i c'ab ba' chucul i wi'.

"Pero ti wi'il tsa' tili yamba colem xiye', wen colem tac ba i
wich!' yic'ot cabal i tsutsel. Jini ac' tsa' caji i pasben i c'ab tac
yic'ot i wi' cha'an mi' yach'esan. 8Mach chan yomix ajiel ti
jini uts'at ba lum yic'ot cabal ja' cha'an mi' yac' cabal i wut ya'
ba' tsa' pasi. °Jini cha'an Lac Yum Dios woli' yal: ;Mu' ba caj i
chan colel? Mi caj ¢ bocben i wi'. Mi caj c tsepben loq'uel i c'ab
yic'ot i yopol cha'an mi' tiquin. Mach i ye'telic cabal winicob
che' mi' bojquel i wi'. 2 Anquese uts'at ba' pac'bil, ;smu' ba caj
i chan colel? Anquese uts'at jini lum ba' tsa' coli mi caj i tiquin
che' mi' fiumel ticaw ba ic' tilem ba ti' pasibal q'uin”.

uTsa' tili i t'an lac Yum ba' afion. 12Yom ma' suben pejtelel
jini xfiusa t'afiob ti Israel: “;Mach ba anic mi la' ch'amben
isujm chuqui wolic subefiet ti lajiya?” Subefiob: “Awilan
jini rey ti Babilonia tsa' tili ti Jerusalén. Tsi' paya majlel
ti Babilonia jini rey Joaquin yic'ot afio' ba i ye'tel. 3 Tsi'
wa'choco ti rey juntiquil i yalobil lac fiojte'el Josias (jinach
Sedequias) che' ba tsi' wersa ac'a i t'an ti' tojlel lac Yum.
Pero tsi' paya majlel jini fiuco' ba afio' ba i ye'tel 4cha'an
mi' jisabefiob i p'atalel i yumantel. Tsi' fia'ta uts'at mi caj i
yajfielob jini israelob mi xuc'ul mi' yumafiob i rey Babilonia.

15Pero Sedequias tsi' fiusabe i t'an jini rey ti Babilonia,
come tsi' choco majlel winicob ti Egipto cha'an mi'

c'ajtibefiob caballo yic'ot cabal winicob cha'an mi' contrajin
Nabucodonosor. ;Xuc'ul ba mi caj i yajfielob jini israelob che'
mi' melob bajche' jini? 6 Tsa'ix i fiusabeyob i t'an. Ma'anic mi
caj i coltantelob. Isujm mic subeiietla, che'en lac Yum Dios,
jini rey ti Israel mi caj i chamel ya' ti Babilonia. Sedequias
mi caj i chamel ba' chumul jini rey tsa' ba i wa'choco,

come tsi' jeme jini trato tsa' ba i mele yic'ot. 17 Anquese

cabal i soldadojob yic'ot i ye'tijib Faraén, ma'anic mi caj

i coltan Israel ti guerra che' mi' cha' tilel jini rey ch'oyol

ba ti Babilonia cha'an mi' contrajin Jerusalén ti guerra. Mi
juntiquilic mi caj i colel. 18Jini rey ti Israel tsi' fiusa jini trato,
tsi' jeme i t'an tsa' ba i yac'a ti' tojlel Dios. Jini cha'an ma'anic
mi caj i colel.

19 Jini cha'an lac Yum Dios woli' yal: Isujm mic subefietla, mi
caj caq'uen i toj i mul cha'an tsi' fiusa jini ch'ujul ba t'an tsa'
ba i yac'a tij c'aba'. Tsi' cayayon. 20Mi caj ¢ chuc che' bajche’
ti yac. Cachal mi caj ¢ pay majlel ti Babilonia. Jofion mi
caj ¢ mel ya'i. Mi caj i toj i mul cha'an tsi' fiusabeyon c t'an.
22Mi caj i tsansantelob ti guerra jini yajcabilo' ba soldadojob
israelob. I colojbal winicob mi caj i pam pujquelob ti pafiimil.
Mi caj la' fa'tan la' Yumon. Tsa cac'a c t'an.

2223, ac Yum Dios woli' yal: Muq'uix ¢ ch'am i ch'oc fiuc' jini
chan ba ch'ujte' cha'an mic cha' paq'ue' ya' ti chan ba wits ti
Israel. Wen fiuc mi' caj ti colel jini ch'ujte'. Mi caj i yac' cabal
i c'ab yic'ot i wut. Che' jini wen i t'ojol jax mi caj i majlel jini
ch'ujte'. Ya' ti yebal mi caj i cha'len xambal bate'el ti chajp
ti chajp. Mi caj i cha'lefiob wayel ya' ti' yaxfialel. 24Ti jim ba
ora pejtelel afio' ba ti pafiimil mi caj i fia'tafiob ¢ melbalach.
Jofion mic sec' chan tac ba te'. Jofion mic letsan jini pec'
tac ba. Mic tiquesan wen yax ba te'. Mi cac' ti ch'ocan jini
tiquinix ba. Pejtelel iliyi mi caj ¢ mel. Jofion la' Yumon tsa' ba
cAc'A ¢ t'an”, che'en lac Yum.

Wersa mi' chamel xmulil

18 12Tsa' tili i t'an lac Yum ba' afion: ;Chucoch mi' lon
alob ili t'an ti' lumal Israel? “Jini alalob mi' tojbefiob
i mul i tatob”, che'ob. 3Pero mic subeiietla ti isujm, ma'anix
mi caj la' chan al ili t'an ti Israel, che'en lac Yum. 4Come ¢
cha'afietla ti 1a' pejtelel. Tsa caq'ueyob i cuxtalel jini tatalob

yic'ot i yalobilob. Jini cha'an jini mu' ba i cha'len mulil i
bajfiel mi' caj ti chamel.

5Che' an winic mu' ba i mel chuqui toj yic'ot chuqui wen,
mi caj j q'uel ti toj. 6Jini toj ba winic ma'anic mi' c'ux chuqui
tic'bil, ma'anic mi' majlel i ch'ujutesan jini dios tac ti Israel.
Ma'anic mi' pejcaben i yijiam i pi'al. Ma'anic mi' pi'len x'ixic
che' woli' q'uel i c'amajel. "Ma'anic mi' tic'lan i pi'alob. Mi'
cha' sutq'uiben i prenda jini xbet taq'uin. Ma'anic mi' cha'len
xujch'. Mi' yaq'uen i c'ux waj jini am ba i wi'fial. Mi' yaq'uen
i pislel jini pits'il ba. 8Ma'anic mi' c'ajtin i jol taq'uin che' mi'
yac' ti majan. Uts'at mi' fiusan q'uin ti' tojlel pejtelel winicob.
°Mi chan xuc'ul mi' jac'befion c t'an ti pejtelel, awilan mi caj j
q'uel ti toj ili winic. Cuxul mi caj i yajfiel, che'en lac Yum Dios.

10Pero mi jontol i yalobil, mi xujch', mi stsansa, mi ma'anic
mi' jac' ¢ mandar, mi caj i toj i mul. *Mi mach uts'atic mi'
mel, mi yujil i ch'ujutesantel dioste' tac am ba ti mate'el, mi
tsi' tic'la i yijfiam i pi'al, 22mi tsi' tic'la jini p'ump'un ba am ba
i wocol, mi yujil xujch', mi ma'anic tsi' sutq'uibe i prenda jini
am ba i bet, mi tsa' majli ba'an dios tac cha'an mi' mel chuqui
tac bibi', 23mi letsem tsi' c'ajti i jol taq'uin che' ba tsi' yac'a
ti majan, ¢cuxul ba mi caj i yajiiel ili winic? Ma'anic. Wersa
mi' chamel, come pejtelel chuqui tsi' mele jifiach mulil. Jini
cha'an an ti' bajiiel wenta cha'an mi' toj i mul che' ti' yorajlel
wocol.

14Pero mi an toj ba i yalobil jini xjontolil, mi leco tsi' q'uelbe
pejtelel i jontolil i tat, uts'at mi caj j q'uel mi ma'anic mi'
flopben i melbal i tat. 1>Come ma'anic tsa' majli i ch'ujutesan
dioste' tac ya' ti wits. Ma'anic tsi' tic'labe i yijfiam i pi'al.
16Ma'anic mi' tic'lan winicob. Mi' cha' sutq'uiben i prenda jini
am ba i bet. Ma'anic mi' cha'len xuch'. Mi' yaq'uen i c'ux waj
jini am ba i wi'hal. Mi' yaq'uen i pislel jini pits'il ba. 77Ma'anic
mi' tic'lan jini p'ump'un ba. Ma'anic mi' c'ajtiben i jol i taq'uin.
Mi ti pejtelel ora mi' chan jac'befion ¢ t'an, ma'anic mi caj i
chamel ili winic cha'an i mul i tat. Cuxul mi caj i yajiel.

18Pero i tat mi caj i bajiiel toj i mul ti' caj cha'an tsi' mele
chuqui jontol ti' tojlel i pi'alob. Tsi' tic'la i pi'Al ti chumtal.
Tsi' cha'le xujch'. Jini cha'an wersa mi caj i chamel. 10 Jatetla
mi la' wal: “¢Chucoch ma'anic mi' tojben i mul i tat jini
ch'iton?” che'etla. Pero jini ch'iton mi tsi' mele chuqui wen

yic'ot chuqui uts'at, mi tsi' jac'beyon c t'an, cuxul mi caj

i yajiiel. 20Majqui jach mi' cha'len mulil, wersa mi caj i
chamel. Jini ch'iton ma'anic mi caj i tojben i mul i tat. Jini
tatal ma'anic mi caj i tojben i mul i yalobil. Jini winic mu'
ba i mel chuqui wen an ti' bajfiel wenta. Jini mu' ba i mel
jontolil an ti' wenta.

Jini mu' ba i cay i mul
(Ez. 33.10-20)

21 Jini xjontolil mi tsi' caya i mel chuqui tac jontol, mi
tsa' caji i wen jac'befion c t'an yic'ot c subal cha'an mi' mel
chuqui tac toj, cuxul mi caj i yajiiel jini winic. Ma'anic mi caj
i chamel. 22Ma'anic mi caj i chan fa'tabentel pejtelel i mul
tsa' ba i mele. Cha'an tsi' caya i mul, cuxul mi caj i yajiel.
2Lac Yum mi' yal: ¢Tijiciayon ba che' mi' chamel winic yic'ot
i mul? Ma'anic. Com mi' cay i jontolil cha'an cuxul mi' yajfiel.
24Pero jini toj ba winic mi tsi' caya i mel chuqui tac wen
cha'an mi' cha'len mulil, mi tsa' caji i mel jontolil che' bajche'
xmulilob, ¢cuxul ba mi caj i yajfiel jini winic? Ma'anic. Pejtelel
chuqui tac tsi' mele ti fiaxan ma'anic mi caj i chan fia'tantel,
come tsi' soco i ba cha'an mi' mel jontolil. Ti' cajach i mul
wersa mi caj i chamel.

25Pero jatetla mi la' lon al: “Mach utsic lac Yum che' jini”,
che'etla. Pero ubinla wale pejtelel israelob: ;Mach ba uts'atic
bajche' mic mel? ;Mach ba lecojic bajche' mi la' mel jatetla?
26 Jini toj ba winic, mi tsi' caya i mel chuqui wen cha'an
mi' mel jontolil, wersa mi caj i chamel cha'an i mul. 27Pero
jini xmulil mi tsi' caya i mel chuqui jontol, mi tsa' caji i mel
chuqui toj yic'ot chuqui wen, cuxul mi caj i yajiiel. 28Ba' ora
tsi' na'ta che' ba jontol bajche' woli' mel, tsi' sutq'ui i ba
cha'an mi' cay jontolil. Jini cha'an cuxul mi caj i yajfiel jini
winic. Ma'anic mi caj i chamel. 22Mi woli' chan alob israelob:
“Mach uts'atic i pusic'al lac Yum”, mi che'ob, tsiquil che' jini
leco bajche' mi' fia'tafiob jini israelob, pero uts'at bajche' mic
mel.

30Jini cha'an israelob, muq'uix caj caq'uefietla la'
chobejtabal che' bajche' an la' melbal. Caya la' mul, caya la'
mel chuqui tac bibi' ame jiliquetla cha'an la' mul. 31Cayaxla
pejtel 1a' jontolil. Yom mi la' mel ti tsijib 1a' pusic'al yic'ot la'

cuxtalel. ;Chucoch mi la' lon jilel? 322Come mach tijiciiayonic
che' mi la' chamel mi juntiquilic. Jini cha'an caya la' mul
cha'an cuxul mi la' wajiiel, che'en lac Yum Dios.

I wocol jini yumalob ti Israel
1 Yom ma' wuc'tan jini winicob ti Israel yic'ot lajiya.
Subefiob: 2“Lajal 1a' fia' bajche' bajlum. Lajal 1a'

walobilob bajche' i yal bajlum. 3Juncojt i yal bajlum jifiach rey
i c'aba' Joacaz. Che' ba tsa' coli tsi' fiopo i chuc i we'el, tsi' jisa
winicob. 4Jini colem tejclum tac tsi' choco tilel winicob cha'an
mi' chucob. Tsi' cachayob majlel ti' lumal Egipto.

5Che' cachbilix jini ch'iton bajlum, ma'anix i pijtaya. Jini
cha'an i na' bajlum, jifiach Israel, tsi' paya tilel yamba i yal,
jifiach Joaquin, cha'an mi' yochel ti' rey jini israelob. 6Tsa' caji
ti yumantel ti' tojlel cabal bajlum jinto tsi' wen taja i colel.
Tsa' caji' chuc i we'el yilal che' ba tsi' jisa winicob. 7Tsi' 1aj
jembeyob i tejclum tac yic'ot chan tac ba ts'ajc. Jochol tsa'
cale jini lum che' ba tsa' 1aj majliyob i yum cha'an babaq'uen
i t'an jini bajlum. 8Pero tsa' tili soldadojob ch'oyolo' ba ti
colem tejclum tac. Tsi' meleyob yac cha'an mi' chucob jini rey
Joaquin. ¢Che' jini tsi' yotsayob ti colote'. Tsi' cachayob majlel
ti cadena c'alal ti Babilonia ba' tsi' yotsayob ti majquibal
cha'an ma'anix mi' chan ubintel i t'an Joaquin ya' ti wits tac
ti' lumal Israel.

10Jini a fia' lajalach bajche' i yaq'uil ts'usub ti' yojlil jini
ts'usubil pac'bil ti' t'ejl ja'. Tsi' yac'a i wut yic'ot cabal i
yopol cha'an an ti' ti' ja'. 11Jini ts'usub tsi' yac'a junts'ijt
tsats ba i ¢'ab am ba i c'ajiiibal che' bajche' i barate' rey.
Che' jini chan tsa' coli ti' tojlel i pi'alob, jinto wen tsiquil
ti najtal cha'an i chanlel yic'ot cha'an cabal i c'ab. 12Pero
tsa' bojqui cha'an mich' i yum. Tsa' lu' jajqui, tsa' chojqui ti
jini p'atal ba i c'ab. Che' jini tsa' tiqui jini ac'. Tsa' laj puli
ti c'ajc. 13Wale tsa'ix cha' pajq'ui ya' ti jochol ba lum, ya' ti
tiquin ba pafiimil ba' ma'anic mi' colel. #Tsa' caji ti pulel i
c'ab, tsa' c'oti i lu' pulben i buts yic'ot i wut. Ma'anix p'atal
ba i c'ab te' cha'an i barate' jini rey, ma'anix rey. Jifiach
uc'taya cha'an che'ach woli' yujtel Israel”. Che' tsi' yala lac
Yum.

I jontolil Israel

2 Che!' ti julio, che' wacp'ejlix jab cachal Jeconias, tsa'

tili xfioxob i c'ajtifiob i toj'esantel ti lac Yum. Tsa'
cajiyob ti buchtal tic t'ejl. 2Lac Yum tsi' subeyon: 2| yalobil
winic, subefiob jini xfioxob ti Israel: “Lac Yum Dios woli' yal:
¢Chucoch tsa' tiliyetla cha'an mi la' pejcafion? che'en. Ti
isujm mic subefietla, ma'anic mi caj c jac'befietla”. Che' yom
ma' subefiob. 4Jixcu jatet, i yalobil winic, tsictesabefiob i mul.
Tsictesabefiob pejtelel chuqui bibi' tsi' meleyob i fiojte'elob
c'alal wale.

5Subefiob: “Lac Yum Dios woli' yal: Che' ba tsac yajca
jini israelob, tsa caq'ueyob i cafion ya' ti' lumal Egipto. Tsa
caq'ueyob c t'an, tsac subeyob. A Yumon a Dioson, cho'on.
6Tsac subeyob mi caj c loc'safiob ti' lumal Egipto cha'an mic
payob majlel ti wen ba lum ba' uts'at mi' colel pac'abal ti
chajp ti chajp. Wen uts'at jini lum, iumen uts'at bajche' yan
tac ba lum. 7Che' jini tsac subeyob: Caya la' mel chuqui bibi'".
Chocola jini dioste' woli ba la' fiop ti Egipto. Come jofion la'
Yumon, la' Dioson, cho'on. 8Pero tsi' chaii'esayob i ba tic tojlel.
Ma'anic tsi' jac'beyofiob c t'an. Ma'anic tsi' chocoyob i dioste'
egiptojob, ma'anic tsi' caya i fiopob. Jini cha'an tsac fia'ta c
jisafiob tic mich'ajel che' ya'to afiob ti Egipto. °Pero ma'anic
tsac jisayob. Tsaj coltayob cha'an mi cac' ti fiuc j c'aba' ame
wajlentic ti' tojlel jini egiptojob ya' ba' chumulob. Jini cha'an
tsa caq'ueyob i can che' ba tsac loc'sayob ti' lumal Egipto.

o Che' ba tsac loc'sayob ti Egipto, tsac payayob majlel ti
colem ba i tiquifal pafiimil. 12 Ya'i tsa caq'ueyob ¢ mandar.
Tsac subeyob cuxul mi caj i yajiiel pejtel mu' ba i jac'. 12Tsa
caq'ueyob ja'el i q'uidiilel c'aj o i yejtal ¢ xuc'ul ba t'an tsa' ba
¢ mele yic'otob cha'an paybilob ¢ cha'an. Jofion i cha'afiofiob,
i Dioson. 13Pero ya' ti colem ba i tiquifial pafiimil jini israelob
tsa' caji i chafi'esafob i ba. Ma'anic tsi' jac'beyofiob c t'an tsa'
ba j cantesayob anquese cuxul mi' yajiiel majqui jach mi' jac'.
Tsi' meleyob e'tel che' ti' yorajlel c'aj o. Jini cha'an tsac ha'ta c
jisafiob ya' ti colem ba i tiquifial pafiimil.

14Pero tsa' caji ¢ cha' coltafiob cha'an mi cac' ti fiuc j c'aba’
ame wajlenticon cha'an jini ya' ba chumulob ba' tsac loc'sayob.
15Pero tsac wa'chocobeyob c t'an ya' ti tiquin ba lum cha'an

ma'anic mi caj ¢ payob majlel ti wen ba lum ba' mi' colel
pejtel pac'abal ti chajp ti chajp ba' wen uts'at jini lum, fiumen
uts'at bajche' pejtelel yan tac ba lum ti pafimil. **Come
tsi' fiusayob c t'an. Ma'anic tsi' jac'ayob c subal. Ma'anic tsi'
ch'ujutesayofiob ti' q'uinilel c'aj o, come tsi' c'uxbiyob jini dios
tac ti pafiimil. 7Anquese cabal i mul tsac p'untayob. Ma'anic
tsac junyajlel jisayob. Ma'anic tsac junyajlel tsansayob ya' ti
tiquin ba lum.

18Tsac sube i yalobilob ya' ti tiquin ba lum: Mach la'
tsajcaben i melbal la' fiojte'elob. Mach la' jac'befiob i mandar.
Mach la' ch'ujutesan i dioste' tac. 1*Come la' Yumon la' Dioson.
Jini cha'an yom mi la' jac' pejtelel c t'an, che' bajche' tsaj
cantesayetla. 20Yom c'ajal 1a' cha'an i q'uidilel c'aj o, jatetla
yic'ot 1a' walobilob, come jifiach i yejtal xuc'ul ba c t'an tsa'
ba ¢ mele la' wic'ot cha'an mi la' fa'tan la' Yumon la' Dioson,
cho'on.

21Pero tsa' caji' chafi'esafiob i ba tic tojlel che' bajche' i tatob.
Ma'anic tsi' jac'beyofiob c t'an. Ma'anic tsi' meleyob chuqui
tsac subeyob, anquese cuxul mi' yajiiel jini mu' ba i mel. Tsi'
cha'leyob e'tel ti' q'uiiilel c'aj o. Jini cha'an tsac fia'ta muq'uix
c jisanob ti pejtelelob cha'an cabal tsac mich'leyob ya' ti tiquin
ba lum. 22Pero tsac tiq'ui ¢ ba cha'an mi cac' ti fiuc j c'aba’
ame i wajlefiob jini tejclumob ba' tsac payayob loq'uel. 23Ya' ti
tiquin ba lum tsac wa'chocobeyob c t'an cha'an muq'uix ¢ pam
pucob ti pejtelel lum tac yic'ot ti pejtelel tejclum tac. 24Come
ma'anic tsi' meleyob chuqui tsac subeyob, pero tsi' fiusayob
¢ t'an. Ma'anic tsi' p'isiyob ti wenta i q'uifiilel c'aj o. Tsi'
ch'ujutesayob i dios tac i fiojte'elob. 25Jini cha'an tsaj cayayob
cha'an mi' tsajcafiob yamba mandar tac yic'ot costumbre tac
mach ba anic i c'ajiiibal, anquese ma'anic mi' tajob i cuxtalel
jini mu' ba i jac'ob. 26 Tsaj cayayob cha'an mi' bib'esafiob
i ba yic'ot i majtan tac tsa' ba caq'ueyob. Tsi' puluyob jini
fioj Naxan ba i yalobilob cha'an i majtan tac i diosob. Tsa
cala uts'at mi' toj sajtel i pusic'al cha'an jini leco ba i melbal,
cha'an mi' fia'tafilob Yumalofiach”.

27Jini cha'an, i yalobil winic, subefiob jini israelob: “Lac
Yum Dios woli' yal: Tsi' p'ajayofiob la' fiojte'elob che' ba tsi'
fiusayob c t'an. 26Che' ba tsac payayob tilel ila ti lum tsa' ba
caq'ueyob che' bajche' tsac subeyob i tatob, tsi' ch'ujutesayob

dioste' tac ba'an colem te' tac ti bujbujtal. Ya' tsa' majli i
tsansabefiob i majtan cha'an mi' yutsi techbefiofiob ¢ mich'ajel.
Ya' tsi' puluyob jini xojociia ba pom. Tsi' bec'beyob jini japbil
ba majtafial tac. 2°Jofion tsac subeyob: ;Chuqui isujmlel mi
la' pul majtafial ti bujbujtal? cho'on. Jini cha'an mi' chan
pejcantel ti bujbujtal ba' mi yac'ob tsansabil ba majtafial.
Jifiach i c'aba' c'alal ti ili ora”.

30Jini cha'an suben jini israelob: “Lac Yum Dios woli' yal:
¢MU' ba caj 1a' chan cha'len ts'i'lel che' bajche' 1a' fiojte'elob?
¢Mu' ba caj la' chan ch'ujutesan dios tac? 31Mi la' tsansaben
i majtan jini dioste' tac. Mi la' pul la' walobilob. Jini cha'an
mach chan mejlix c fich'tanetla. ;{Woli ba la' lon fia'tan, Israel,
mi caj ¢ chan jac'befietla? Isujm mic subefietla, ma'anic mi caj
¢ jac'befetla.

32Jini cha'an ma'anic mi caj i yujtel che' bajche' woli la'
fia'tan. Come mi la' lon al: Yom lajalonla bajche' yan tac ba
tejclum, che' bajche' lac pi'alob ti yan tac ba lum, mu' ba i
ch'ujutesafob jini te' yic'ot xajlel, che'etla. 33Pero isujm mic
subefietla, cha'an tic p'atalel yic'ot cha'an tic mich'ajel, mi
caj ¢ wersa cha'len yumal ti la' tojlel. 3#Mi caj c loc'safietla
ti' tojlel jini winicob ba' pam pujquemetla. Mi caj ¢ cha'
tempafietla tic p'atalel yic'ot tic mich'ajel. 35-3¢Mi caj ¢ payetla
tilel ti tiquin ba lum ti' bijlel colem tejclum tac cha'an ya'i
mic meletla ti jujuntiquil che' bajche' tsac mele la' tatob ya' ti
tiquin ba lum che' ba tsac loc'sayob ti Egipto.

37Mi caj ¢ wen ch'ametla ti tsic. Ma'anic jaytiquil mu' ba i
sujtelob tic wenta. 38Mi caj ¢ choc loq'uel ti 1a' tojlel jini mu'
ba i chafi'esafiob i ba yic'ot jini mu' ba i fiusafiob c t'an. Mi
caj ¢ payob loq'uel ti colem tejclum tac ba' chumulob, pero
ma'anic mi caj i yochelob ti' lumal Israel. Ti jim ba ora mi caj
la' fia'tan la' Yumon. 3°Israelob, lac Yum Dios woli' yal: Cucula
ch'ujutesan la' dioste' tac mi mach la' womic la' jac' chuqui
mic subefietla, pero mach mi la' waq'uefion ¢ majtan tac
cha'an mi la' bib'esan j c'aba'.

40Ya' ti Jerusalén ti jini ch'ujul ba wits, pejtelel israelob
mi caj i ch'ujutesanofiob. Mi caj i yumafiofiob ya' ti jini lum.
Ya'i mi caj c ch'ametla tic wenta. Ya'i mi caj j c'ajtibefietla
ofrenda tac yic'ot flaxan tac ba i wut la' pac'ab, yic'ot pejtelel
chuqui tac mi la' waq'uefion. 4:Che' mic cha' payetla loq'uel

ya' ba' cachaletla, lajaletla tic wut bajche' xojocfia ba i yujts'il
pom. Che' jini ch'ujul mi caj j q'uejlel ti' wutob winicob ti
pafiimil che' mi la' c'uxbifion. 42Che' mic cha' payetla tilel ti'
lumal Israel ti jini lum tsa' ba caq'ueyob la' fiojte'el, mi caj la'
fa'tan la' Yumon. 43Ya'i mi caj la' cha' fia'tan bajche' tsa' 1a'
fiusa q'uin ti yamba ora, yic'ot pejtelel leco tac ba la' melbal,
yic'ot chuqui tac bibi' tsa' 1a' mele. Mi caj la' mel la' pusic'al
cha'an la' mul. 4 Mi caj la' ha'tan la' Yumon che' ba tsa'ix ¢
cha' meleyetla cha'an mi cac' ti fiuc j c'aba'. Ma'anic mi caj ¢
jisafietla cha'an jontol ba la' melbal yic'ot leco tac ba tsa' ba la'
mele”. Che'en lac Yum Dios.

I wocol jini Neguev

45-46Tsa' tili i t'an lac Yum ba' afion: I yalobil winic, yom ma'
sujtq'uin a wut ti' tojel Jerusalén, cha'an ma' cha'len t'an ti'
contra jini ya' ba chumulob yic'ot ti' contra jini winicob afio'
ba ti colem te'el ya' ti Neguev. 4’Subefiob: “Nich'tanla i t'an
lac Yum: Mach jalix mi caj c jisafetla ti c'ajc. Mi caj i laj pulel
jini yaxto ba te' yic'ot jini tiquin tac ba te'. Ma'anic mi caj
i yajpel jini c'ajc. Mi caj i pulel i wut jini chumulo' ba ti sur
c'alal ti norte. 48 Ti pejtelel pafiimil mi caj i q'uelob jofion tsac
choco tilel jini c'ajc. Ma'anic mi caj i yajpel”. Che' tsi' yala lac
Yum. 49Che' jini tsa cala: jC Yum Dios! Jini winicob mi caj i
yalob lajiya jach jini mu' ba ¢ sub, cho'on tsac sube.

Jini jay ba i yespada lac Yum

2 1 12T, ac Yum tsi' cha' subeyon: I yalobil winic, yom

ma' sujtq'uin a wut ti' tojel Jerusalén cha'an ma' sub
ili t'an ti' contra israelob yic'ot ti' contra jini Templo: 3“Lac
Yum woli' yal: Wale wolij contrajifietla, Israel. Tsa'ix ¢ bots'o
quespada cha'an mic jisan jini uts'ato' ba yic'ot jini xmulilob.
4Cha'an mic jisan jini xmulilob yic'ot jini tojo' ba, bots'bil
quespada mi caj c fiumel ti contra pejtelel winicob afo' ba
ti norte yic'ot ti Neguev. 5Che' jini ti pejtelel pafiimil mi caj
i fa'tafiob la' Yumon, wolic jisafiob. Ma'anix mi caj ¢ chan
otsan quespada ti' yotot jinto mi' yujtel i ye'tel”. 6Jini cha'an, i
yalobil winic, cha'len uq'uel ti' ch'ijiyemlel a pusic'al ti' tojlel
pejtelel panimil. 7Mi tsi' c'ajtibeyetob: “;Chucoch ma' cha'len
uq'uel?” mi che'ob, yom ma' subenob: “Cha'an tsi' subeyon

lac Yum tal babaq'uen tac ba ti' tojlel pejtelel winicob”, che'et.
Che' mi' tilel mi caj i c'uii'afiob ti pejtelel. C'ax ch'ijiyem jax
mi caj i yubifiob. Mi caj i c'uit'an i pix jini p'atalo' ba. Pejtelel
iliyi mi caj i ts'actiyel. Mach jalix mi caj i yujtel, che'en lac
Yum Dios.

811Tsa' cha' tili i t'an lac Yum ba' afon: I yalobil winic,
subefiob ili t'an: “Jini espada mu' ba caj i tilel, wen juc'bil i
yej. Chajpabil jini espada cha'an mi' tsansan winicob. ;Yom
ba tijicfia mi la' wubin? Tsa'ix jisantiyob fiumen p'atalo' ba
bajche' jatetla”, che'en lac Yum Dios.

12Cha'len uq'uel, i yalobil winic. Cha'len c'am ba t'an yic'ot
uq'uel, come mi caj i tsansantelob ti espada c tejclumob yic'ot
jini afio' ba i ye'tel ti Israel. Ti pejtelelob mi caj i jilelob ti
espada. 3Wersa mi caj i yujtel iliyi. Jifach fiuc ba wocol mu'
ba caj i tajob. Ma'anic mi caj i coltantelob.

14 Jini cha'an che'ach yom ma' subefiob: “Jats'a a c'ab.
Ch'ama jini espada. Cha'yajl uxyajl yom ma' pants'un cha'an
mi' fa'tafiob baxob jini mu' ba caj i tsansafob. 15Che' jini mi
caj i bac'fanob che' mi' q'uelob. Mi caj i toj sajtelob i pusic'al.
Cabal mi caj i chamelob. Baqui tac jach mi' fiumelob mi caj i
q'uelob espada, chajpabil cha'an mi' jisafiob. ¢La' i mel i ye'tel
espada ti a fioj yic'ot ti a ts'ej, baqui jach yom. 17Jofion ja'el
mi caj c jats' j c'ab. Ma'anix mi caj c tic' ¢ ba, come calaxix
¢ mich'ajel. Jofion la' Yumon tsa' ba cac'a c t'an”, che'en lac
Yum.

18Tsa' cha' tili i t'an lac Yum ba' afion: 1920 yalobil winic,
yom ma' waq'uen i sefiajlel cha'ts'ijt bij ba' mi caj i tilel jini
rey ti Babilonia. Jump'ejl bij mi' c'otel ti Jerusalén. Yamba
mi' c'otel ti Rab4 am ba ti junwejl Jorddn. Yom ma' waq'uen
i sefiajlel ya' ti xac' bij mu' ba i tilel ti Babilonia. 22Come
poj jumuc' mi caj i wa'tal ti xac' bij jini rey ti Babilonia.
Ma'anic mi' fia'tan mi yom maijlel i contrajin Jerusalén o mi
yom majlel i contrajin Raba. Mi caj i pay tilel jini yujil ba
wujt cha'an mi' cha'len yajcaya ti alas. Mi caj i tsansaben
i majtan dioste' tac cha'an mi' q'uelben i yolmal. 22Ya' ti
fioj ba i c'Ab mi caj i taj i yejtal Jerusalén. Ya' mi caj i tech
guerra yic'ot tsansa. Mi caj i jats'ob i ti' tac Jerusalén. Mi
caj i p'ulchocofiob lum ti' t'ejl cha'an i buchlib i julofiib. Mi
caj i melob chan tac ba ts'ajc cha'an mi' letselob ti' ts'ajquil

Jerusalén. 23Pero jini winicob ti Jerusalén mi caj i yalob lot
jach a t'an, Ezequiel, che' bajche' i t'an xwujt. Come Babilonia
tsi' yac'a i t'an cha'an mi' coltan Jerusalén. Pero tal i rey
Babilonia cha'an mi' jisafiob, come tsi' fiusabeyob i t'an. 24Jini
cha'an lac Yum Dios woli' yal: Cha'an ti' caj woli' 1a' chan
p'ojlesan jontol ba la' melbal yic'ot chuqui tac bibi' mach
mejlic ¢ fiusan la' mul. Jini cha'an wersa mi caj c jisafietla.

25 Jixcu jatet Sedequias, yumalet ti Israel, xfiusa t'afiet. Wolix
i c'otel i yorajlel a wocol cha'an ma' toj a mul. 26Lac Yum Dios
woli' yal: Loc'san a corona. Woli' 1aj q'uextayel come jini pec'
ba mi caj i chaft'esantel. Jini chan ba mi caj i peq'uesantel.
27Mi caj c jisan a yumantel yic'ot a tejclum. Ma'anix mi caj i
chan fia'tantel jinto che' mi' tilel jini Toj ba Winic yajcabil ba,
mu' ba caj i ch'am ti' wenta. Che' tsi' yala lac Yum Dios.

I wocol jini amofiob

28] yalobil winic, suben jini amofiob ili t'an come tsi'
wajleyob c tejclumob che' woliyob ti wocol: “Lac Yum woli'
yal: Bots'bilix jini espada cha'an mi' set' t'ojben i bic' jini
amofiob. Wen juc'bil jini espada cha'an jisaya. 22Come jini
payxo ba x'alt'afiob la' cha'an woli' subefietla lot ti' c'aba' 1a'
dioste' tac. Woli' lon alob mi caj 1a' coltantel che' mi' tilelob
jini ch'oyolo' ba ti Babilonia. Che' jini woli' yaq'uetla ti
chamel ti espada. Jini espada mi caj i jisafietla ti' q'uifiilel toj
mulil. 30Jinto che' tsa'ix ¢ meleyetla maxto mi caj c cha' otsan
quespada ti' yotot. Ya' ti lum ba' tsa' coliyetla, ba' chumuletla,
mi caj c jisafetla. 31Yic'ot cabal ¢ mich'ajel mi caj c jisafetla
che' bajche' c'ajc. Mi caj caq'uetla ti' c'ab jini jontol ba
winicob yujilo' ba tsansa. 32Lajaletla che' bajche' si' mu' ba i
pulel ti c'ajc. Ti pejtelel 1a' lumal mi caj i bejq'uel la' ch'ich'el.
Ma'anix mi caj la' chan fia'tantel. Come jofion Yumalon, tsa'ix
¢ subu”, che'en lac Yum.

I mul jini afio' ba ti Jerusalén
2 2 12Tsa' tili i t'an lac Yum ba' afion: I yalobil winic,
subefiob i mul jini afio' ba ti Jerusalén, come puru
stsansajob. Tsictesabefiob jontol ba i melbal. 3Subefiob: “Lac
Yum woli' yal: Stsansajetla, mi caj 1a' toj la' mul. Mi la' mel
la' dios tac cha'an mi la' ch'ujutesan. Bibi'etla, jontoletla.

4Tsa'ix la' cha'le tsansa. Tsa'ix la' ch'ujutesa dioste' tac. Tsa'ix
la' bajfiel paya tilel 1a' wocol. I yorajlelix mi caj caq'uetla
ti ts'a'lentel yic'ot ti wajlentel ti pejtelel pafiimil. 5Mi caj i
tse'tafietla jini lac'al ba afiob yic'ot jini fiajt ba afiob che' mi la'
toj la' mul, come cabal tsa' 1a' tic'la yafio' ba.

6Pejtelel jini fiuco' ba i ye'tel ti Israel woli' c'afiob i p'atalel
cha'an mi' jisafiob i pi'alob. 7Jini ch'itofiob yic'ot xch'ocob
mi' ts'a'lefiob i tatob yic'ot i fia'ob. Mi la' tic'lan jini fiajt ba
ch'oyolob yic'ot jini meba' alalob yic'ot meba' x'ixicob. 8Mi la'
ts'a'len jini ch'ujul ba ajiibal. Mi la' cha'len e'tel ti' yorajlel
c'aj o. °An mu' ba i cha'lefiob jop't'an cha'an mi' yac'ob ti
chamel i pi'Alob. An mu' ba i c'uxbifiob dioste' tac ti bujbujtal.
Leco i melbalob ti pejtelel la' lumal. 1°An mu' ba i cha'lefiob
ts'i'lel yic'ot i yijiam i tat. Mi' pi'lefiob x'ixicob woli ba i
q'uelob i c'amajel. 11Cabaletla mi la' pi'leben i yijiam yamba
winic. Mi la' pi'len la' wa'lib yic'ot 1a' majan ijti'an. 22Mi la'
ch'am la' tojol cha'an mi la' cha'len tsansa. Mi la' tic'lan la'
pi'alob. Tsa'ix fiajayiyon la' cha'an, che'en lac Yum Dios.

13Jini cha'an tsa'ix c letsa j c'ab tic mich'lel. Mi caj ¢ meletla
cha'an la' xujch' yic'ot 1a' tsansa. 4 ;Ch'ejl ba la' pusic'al ti jim
ba ora che' mic tilel c meletla? Jofion la' Yumon tsac subeyetla.
Mi caj c ts'actesan, che'en lac Yum. °Mi caj ¢ pam puquetla ti
pafiimil. Mi caj ¢ saq'uesafietla ti pejtelel 1a' jontolil. 6 Mi caj
la' ts'a'lentel ti pejtelel pafiimil. Che' jini mi caj la' ha'tan la'
Yumon”. Che' yom ma' subefiob, che'en lac Yum.

17Tsa' tili i t'an lac Yum ba' afion: 81 yalobil winic, tsa'ix
sujtiyob jini israelob che' bajche' misujelal tic wut. Ti
pejtelelob lajalob bajche' i bibi'lel tsucu taq'uin yic'ot
c'anc'An taq'uin, che'en. Jini cha'an lac Yum Dios woli'
yal: Cha'an ti' caj tsa' wen p'ojli 1a' jontolil, jini cha'an mi
caj ¢ much'quifietla ya' ti Jerusalén. 20Che' bajche' winicob
mi' yotsafiob ti c'ajc jini tsucu taq'uin yic'ot c'anc'an taq'uin
cha'an mi' yulmesafiob, che' ja'el joion mi caj ¢ tempanetla
cha'an mic meletla tic mich'ajel. 22Mi caj ¢ tempafietla. Mi
caj c wujtafietla yic'ot i c'ac'al ¢ mich'ajel. Che' jini mi caj la'
saq'uesantel yic'ot c'ajc yilal. 22Che' bajche' mi' saq'uesantel
tsucu taq'uin ti c'ajc, che'ach mi caj la' saq'uesantel ja'el. Che'
jini mi caj la' fa'tan la' Yumon mu' ba caq'uetla ti wocol tic
mich'ajel, che'en lac Yum.

23Tsa' tili i t'an lac Yum ba' afion: 241 yalobil winic,
subefiob jini israelob: “Ti' yorajlel ¢ mich'ajel ma'anic mi
caj i saq'uesantel la' lumal. Lajal mi caj i sujtel che' bajche'
colem ba i tiquifial pafiimil. 25Come mi' temob i t'an jini
x'alt'afiob la' cha'an. Che' bajche' bajlum mi' chuc i we'el,
woli' tsansafiob winicob cha'an mi' chilbefiob i chuba'an yic'ot
i lum. Jini cha'an cabalobix jini meba' x'ixicob ti la' lumal.
26 Jini motomajob mi' fiusafiob ¢ mandar. Mi' bib'esafiob ¢
Templo yic'ot jini ch'ujul ba j c'aba'. Junlajal jach mi' q'uelob
jini sasac ba yic'ot jini bibi' ba. Ma'anic mi' p'isob ti wenta i
q'uiiiilel c'aj o. Ti pejtelelob mi' ts'a'lefiob j c'aba'. 27Lajalob la'
yumob bajche' bate'el ts'i' mu' ba i chuc i we'el. Mi' tsansafiob
winicob cha'an mi' xujch'ibefiob i chuba'an. 28 Lajalob jini
x'alt'afiob la' cha'an bajche' jini mu' ba i bomben i pat otot
che' tsuculix. Mi' lon subob chuqui mach isujmic. Mi' lon
alob: Che'ach woli' yal lac Yum Dios, lon che'ob, anquese
ma'anic chuqui woli' yal lac Yum. 2°Ti pejtelel pafiimil an
tic'laya yic'ot xujch'. Jini p'ump'ufio' ba mi' tic'lafiob i ba. Mi'
chilbefiob i chuba'an jini fiajt ba ch'oyolob. 3°Tsac lon sajca
juntiquil toj ba i pusic'al yujil ba coltaya i wentajlel i ts'ajquil
jini tejclum cha'an mi' mactan ¢ mich'ajel cha'an la' mul,
pero mi juntiquilic tsac taja. 31Jini cha'an ts'acal mi caj la' toj
la' mul. Wersa mi caj la' wubin wocol. Mi caj c jisafietla tic
mich'ajel”. Che' yom ma' subefiob, che'en.

Jini cha'tiquil x'ixicob

2 3 1-3Tsa' tili i t'an lac Yum ba' afion: I yalobil winic,

afiob cha'tiquil xch'oc tsa' ba majliyob ti Egipto
ba' tsi' cha'leyob ts'i'lel. 45Jini chichal ba jifiach Ahola, jini
ijts'ifial ba jifiach Aholiba (jifiobach i yejtal Samaria yic'ot
Jerusalén). Che' colemix tsac payayob cha'an c pi'al. Tsi'
yac'ayob ti pafiimil ch'iton yic'ot xch'oc ba calobilob. Pero jini
quijiiam Ahola tsa' caji i pejcan jini afio' ba ti Asiria cha'an mi'
cha'len i ts'i'lel yic'ot. 6 Tsi' q'uele soldadojob uts'at ba i pislel,
yic'ot yumalob, yic'ot fiuco' ba i ye'tel, yic'ot ch'iton winicob
c'achalo' ba ti caballo. 7Che' jini tsa' caji i yac' i ba ti' tojlel
jini yajcabil ba winicob ti Asiria. Tsa' caji i c'uxbin i dioste'
tac. Tsi' bib'esa i ba yic'otob. 8Ma'anic tsi' caya i ts'i'lel tsa' ba
i fiopo ti Egipto, come che' xch'oc to tsa' bac' ajni yic'ot winic.

Ya'i tsa' fiet'benti i chu' cha'an i ts'i'lel. °Jini cha'an tsa'ix cac'a
ti' wenta jini c'ux ba mi' yubifiob, ti' c'ab jini winicob ti Asiria
tsa' ba i ch'ujutesa dioste' tac. 1 Tsi' jochbeyob i pislel. Tsi'
paybeyob ti majtan e'tel ch'iton ba yic'ot xch'oc ba i yalobilob.
Tsi' tsansayob. Ba' ora tsi' yubi wocol cha'an i mul tsa' caji i
fia'tafiob x'ixicob ti pejtelel panimil.

1 Aholiba (Jerusalén) tsi' q'uele bajche' tsa' ujti i chich, pero
tsa' utsi caji i ch'al i ba ja'el. Numen tsi' cha'le i ts'i'lel bajche'
i chich. 12Jini cha'an tsa' caji i pejcafiob i ba Aholiba yic'ot
jini winicob ti Asiria, yic'ot yumalob, yic'ot i yum soldadojob,
pejtel ch'iton winicob i t'ojol jax ba i bujc c'achalo' ba ti
caballo tac. Tsa' caji i laj c'uxbifob. 13 Tsa' caji' tsajcaben i
melbal i chich. Tsi' bib'esa i ba. ¥Numen jontol tsi' mele che'
bajche' Samaria. Che' ba tsi' q'uele chachac bombil i yejtal
caldeojob ya' ti' fiac' ts'ajc, tsa' caji i c'uxbin. 15Tsi' q'uele
cachbil i cajchifiac! tac, Iapal i cha'an tira tac am ba i ch'ajlil,
lajal bajche' capitén, yic'ot jini winicob ti Babilonia, yic'ot
ti Caldea. 6Che' ba tsi' q'ueleyob, tsi' mulayob. Tsi' choco
majlel i winicob ti' lumal caldeojob cha'an mi' subefiob tilel.
17Che' jini tsa' caji i temel ajiiel yic'ot jini winicob ti Babilonia.
Tsi' bib'esayob Aholiba ti' ts'i'lelob. Ti wi'il Aholiba tsa' caji'
ts'a'lefiob. Mach chan yomix i q'uelob. 18Jini cha'an jofion
ja'el tsac ts'a'le Aholiba cha'an pejtelel i ts'i'lel yic'ot jini
winicob che' bajche' tsac ts'a'le i chich. ®Pero tsa' caji i yutsi
cha'len i ts'i'lel. Tsa' caji i cha' mel che' bajche' tsi' mele che'
xch'oc to che' ba tsi' cha'le i ts'i'lel ya' ti Egipto. 20Tsi' mula i
mel i ts'i'lel yic'ot winicob ti Egipto lajalo' ba i ts'i'lel bajche'
tat caballo. 22Che' jini tsa' cha' mele a ts'i'lel che' bajche’
tsa' mele che' ch'oquet to, che' ba tsi' fie't'eyob a chu' jini
egiptojob.

22 Jini cha'an, Aholiba (Jerusalén) woli' yal lac Yum Dios:
Awilan mi caj c choc tilel ti a contra jini winicob tsa' ba a
ts'a'leyob che' ba tsa' ujti a cha'len a ts'i'lel yic'otob. Talob
i joy mactafiet 23jini afio' ba ti Babilonia yic'ot pejtelel jini
caldeojob, jini ch'oyolo' ba ti Pecod, yic'ot ti Soa, yic'ot ti
Coa, yic'ot pejtelel afio' ba ti Asiria, ch'iton winicob yic'ot
yumalob, yic'ot capitafiob yic'ot fiuc ba winicob afio' ba i
fia'tabal, laj c'achalob ti caballo. 2#Mi caj i tilelob ti 1a' tojlel
ti carreta tac yic'ot cabal e'tijibal yic'ot cabal soldadojob.

Mi caj i joy mactafietob winicob wen chajpabilo' ba cha'an
guerra. Che' jini mi caj caq'uefiet a toj a mul. 25Tic mich'ajel
mi caj ¢ pay tilel winicob mu' ba caj i tic'lafiet. Muq'uix i
loc'sabefiet a fii' yic'ot a chiquin. Jini cuxulob to ba ti a
tojlel mi caj i jisantelob ti espada. Mi caj i payob majlel
ch'iton ba yic'ot xch'oc ba a walobilob. Mi caj i pulob a
chuba'an mu' ba i caytal. 26Mi caj i chilbefiet a bujc yic'ot
a ch'ajlil wen i t'ojol jax ba. 27Che' jini mi caj c jisabefet
pejtelel a mana yic'ot a ts'i'lel tsa' ba a fiopo ya' ti Egipto.
Ma'anix mi caj a chan mulan. Ma'anix mi caj a chan fia'tan
Egipto, che'en.

28 Come lac Yum Dios woli' yal: Mi caj caq'uet ti' c'ab a
contrajob mu' ba a ts'a'len. 2°Jontol mi caj i tic'lafiet. Mi caj i
chilbefiet pejtelel i wut tac a pac'ab. Pits'il mi caj i cayet che'
ma'anic a chuba'an. Che' jini mi caj a wajq'uel ti quisin ti'
wutob jini afio' ba ti pafiimil cha'an pejtel a ts'i'lel. s0Pejtelel
ili wocol mi caj i yujtel ti a tojlel cha'an ti' caj a mul, come
tsa' cha'le a ts'i'lel ti' tojlel yan tac ba tejclum. Tsa' pac'a a
ba ba'an i diosob. 31 Ti jini jach ba bij ba' tsa' fiumi a chich,
ya' tsa' iumiyet ja'el. Jini cha'an mi caj caq'uefiet wocol che'
bajche' tsa' caq'ue a chich.

32Jini babaq'uen tac ba tsa' ba i yubi a chich jifiach mu'
ba caj a wubin ja'el. Mi caj a tse'tantel, mi caj a wajlentel ti
pejtelel panimil. 33Mi caj a yajlel che' bajche' xyac'ajel che'
cabal a ch'ijiyemlel yic'ot a wocol. Mi caj a cha'len baq'uen
yic'ot quisin che' bajche' a chich ti Samaria. 3¢Ti' ch'ijiyemlel
a pusic'al yic'ot baq'uen mi caj a jap wocol yubil i wenta
lembal, come jofion tsa cac'a c t'an, che'en lac Yum Dios. 35Lac
Yum woli' yal: Tsa'ix fiajayiyon a cha'an. Tsa'ix a sutq'ui a pat
tic tojlel. Jini cha'an ch'ama ti a wenta a bajfiel mul yic'ot
pejtelel a ts'i'lel tsa' ba a mele, che'en.

s6Lac Yum tsi' subeyon: I yalobil winic, cucu tsictesabefiob
i mul Jerusalén yic'ot Samaria cha'an jontol pejtelel i melbal.
37Come tsi' cha'leyob i ts'i'lel yic'ot tsansa. Tsi' c'uxbiyob i
dioste'. Tsi' puluyob ti c'ajc jini calobilob tsa' ba i yac'ayob
ti pafiimil. 38Mach jinic jach tsi' meleyob. Tsi' bib'esayob c
Templo. Tsi' cha'leyob e'tel ti' q'uifiilel c'aj o. 3°Che' ba tsa'
ujti i pulob i yalobilob, tsa' ochiyob tic Templo. Che' jini tsi'
bib'esayob. Che'ach tsi' lon ch'ujutesayofiob ti cotot.

40Tsa' paya tilel motomajob yic'ot dioste' tac fiajt ba
ch'oyolob cha'an ma' ch'ujutesafiob. Tsa' poco a ba, tsa' bofio
a wut, tsa' ch'ala a ba. 4:Che' jini tsa' buchleyet ti ch'ac ya' ti'
t'ejl jini mesa ba' tsa' wac'a jini pom yic'ot jini aceite ¢ cha'an.
42Ya' tsa' wubibeyob i t'an cabal winicob yic'ot xyac'ajelob
woli ba i tijiciesafiob i pusic'al, tilemo' ba ti Saba ya' ti colem
ba i tiquinal pafiimil. Tsi' yac'ayob ala cadena ti' bic' a c'ab,
yic'ot jump'ejl corona ti a jol. 43Che' jini jofion tsa cala tic
pusic'al: Jini xfioxob am ba cabal i ts'i'lel, gmu' ba caj i chan
pi'lefiob jini x'ixic? ¢Mu' ba caj i chan jac'ob? cho'on. 44Pero
tsa' bac' caji i pi'lefiob che' bajche' i tilel mi' mel sts'i'lel ba
winic yic'ot sts'i'lel ba x'ixic. Che'ach tsi' meleyob Ahola yic'ot
Aholiba, jontol ba x'ixicob mach ba yujilobic quisin. 45 Jini
cha'an toj ba winicob mi caj i melob cha'an tsi' cha'leyob
ts'i'lel, tsi' cha'leyob tsansa. Mi caj i yaq'uenob i toj i mul
come junyajlel sajtemob, che'en.

46Lac Yum Dios woli' yal: Mi caj c choc tilel soldadojob
cha'an mi' ts'a'lefiob, cha'an p'ump'un mi' tic'lafiob.
47Motocnayob i contrajob, mi caj i julob ti xajlel. Mi caj i
tsepob ti espada. Mi caj i tsansabefiob jini ch'iton ba yic'ot
xch'oc ba i yalobilob. Mi caj i pulbefiob i yotot ti c'ajc.
48Che' jini mi caj c jisan pejtel yujilo' ba ts'i'lel mu' ba i
ch'ujutesafiob dioste' tac ti ili lum. Pejtelel x'ixicob mi caj i
tic'ob i ba ame mi' melob che' bajche' tsa' la' mele. 4°Mi caj
la' toj pejtelel 1a' mul cha'an tsa' la' diosi jini melbil tac ba ti
panimil. Ti jim ba ora mi caj la' fa'tan la' Yumon, che'en la'
Yum Dios.

Lajiya cha'an jini woli ba ti lojc

2 Che' ti diciembre che' bolomp'ejlix jab tsa' cajchi

majlel jini rey Joaquin, tsa' tili i t'an lac Yum ba'
afion. 21 yalobil winic, yom ma' ts'ijban i q'uidiilel ili tsic,
come ti ili tsic jini rey ti Babilonia tsa'ix i joy macta Jerusalén.
3Subefiob ti lajiya jini xfiusa t'afiob: “Lac Yum Dios woli'
yal: Ch'ama tilel jump'ejl olla. Jete ja' ti c'ajc. 4 Yajcan ochel
i bac'tal we'elal, pejtelel i ya' yic'ot i quejlab. 5Yajcan jini
fiumen uts'at ba tiname' cha'an ma' wotsan ti p'ejt. Ac'a si' ti'
yebal p'ejt cha'an jal ma' ch'ax jinto mi' yechmal i bac'tal ti'
baquel.

6Come lac Yum Dios woli' yal: jObol a ba Jerusalén! come
mi' cha'lefiob tsansa jini ya' ba chumulob. Lajalet bajche' jini
p'ejt maxto ba anic tsa' loq'ui i bibi'lel. Laj loc'san i bal jini
p'ejt. Mach yomic yajcabil ma' loc'san. 7Come ti pam xajlel tsa'
bec'beyob i ch'ich'el jini tsansabilo' ba. Ma'anic tsa' beq'ue
ti lum ba' mi' mujlan jini ts'ubejn. 8Tsaj caya jini ch'ich' ba'
bec'bilix ti' wut winicob ba' mi' techbefion ¢ mich'ajel.

°Lac Yum Dios woli' yal: jObol jax a ba, Jerusalén, cha'an
awujil cabal tsansa! come mi caj c jisafiet. 1°La' otsantic cabal
si' cha'an mi' wen chac'an. Wen ch'axa jini we'elal. Che' jini
jochtesan jini p'ejt. Pulu i baquel. 12Che' jocholix jini p'ejt
ac'a ya' ti c'ajc cha'an mi' wen ticwan, cha'an mi' pulel i
mal. Che' jini mi caj i loq'uel i bibi'al. Mi caj i c'ajlel loq'uel i
ta'. 2Lolom pejtelel jini e'tel. Mach loq'uic i ta' anquese wen
ticaw jini c'ajc. 13Che' ba tsac fia'ta ¢ saq'uesafiet ma'anic
tsa' jac'beyon. Ma'anic tsa' caya a bibi'lel. Mach a womic
a saq'uesantel. Jini cha'an ajiien ti a bibi'lel jinto ma' taj ¢
mich'ajel. BAbaq'uen mi caj a wubin. #La' Yumon. Tsa cac'a
c t'an. Pejtelel chuqui tsa cala mi caj ¢ mel. Ma'anic mi caj
¢ p'untafet. Mi caj c sutq'uibefiet a jontolil. Mi caj a lu' toj”,
che'en lac Yum Dios.

Tsa' chami i yijiam Ezequiel

15Tsa' tili i t'an lac Yum ba' afion ja'el: 261 yalobil winic, wale
mi caj c chilbefiet a wijiam mu' ba i yaq'uefiet i tijicfiayel
a pusic'al, pero mach ma' mel a pusic'al. Mach ma' cha'len
uq'uel yic'ot tsic pusic'al. 7Yom ma' tic' a pusic'al ame
tsictiyic a ch'ijiyemlel. Cacha a jol yic'ot i cajchil, lapa a
zapato che' bajche' a tilel. Mach ma' mos a wut ti rebozo che'
bajche' mi' melob x'uq'uelob. Mach ma' c'ux waj yic'otob. Che'
tsi' yala lac Yum. 18Ti sac'ajel tsac subeyob jini tejclumob. Che'
ti ic'ajel tsa' chami jini quijham. Che' ba tsa' sac'a pafiimil,
tsac mele che' bajche' tsa' subentiyon.

10 Jini tejclumob tsi' c'ajtibeyofiob: Tsictesabefion lojon
isujmlel jini woli ba a mel, che'ob. 2021 Jofion tsac jac'beyob:
Lac Yum Dios tsi' wan subeyon cha'an mic subefietla, israelob:

“Lac Yum Dios woli' yal: Mi caj c jisan jini i t'ojol jax ba ¢
Templo, i yejtal i p'atalel 1a' tejclum. Mi caj i tsansantelob ti
espada la' walobilob mu' ba i caytalob ti tejclum. 22Che' jini

mi caj la' mel che' bajche' woli' mel Ezequiel. Ma'anic mi caj
la' mos la' wut ti rebozo che' bajche' mi' melob x'uq'uelob.
Ma'anic mi caj la' c'ux jini waj mu' ba i c'uxob jini ch'ijiyemo'
ba. 2Ma'anic mi caj la' joch i cajchil 1a' jol yic'ot 1a' zapato.
Ma'anic mi caj la' cha'len uq'uel. Pero mi caj la' jisantel yic'ot
cabal wocol cha'an ti' caj 1a' mul. Ti jujuntiquiletla mi caj la'
cha'len ajcan. 24Che' bajche' tsi' mele Ezequiel che'ach mi caj
la' mel. Che' mi' yujtel ili wocol ti 1a' tojlel, mi caj la' fia'tan la'
Yumon la' Dioson”, che'en lac Yum.

25 Jixcu jatet, i yalobil winic, fia'tan ba' ora mic chilbefiob
i tijicfiayel yic'ot i fiuclel i pusic'alob yic'ot pejtel i yalobilob,
26tj jim ba ora mi caj i c'otel i pejcafiet juntiquil winic woli ba
ti puts'el loq'uel ti Jerusalén. Mi caj i subefiet chuqui tsa' ujti.
27Ti jim ba ora mi caj c cha' aq'uefiet a t'an cha'an mi mejlel
a pejcan. Che' jini mi caj a pasbefiob ti lajiya chuqui mi caj i
yujtel. Ti jim ba ora mi caj i fia'tafiob Yumalon. Che' tsi' yala
lac Yum.

Wocol ti' tojlel Amén

2 5 12Tsa' tili i t'an lac Yum ba' afion: I yalobil winic,

sutq'uin a wut ti' lumal Amén cha'an ma' subefiob
jini wocol mu' ba caj i yubifiob. 3Suben jini amofiob:
Ubibenla i t'an lac Yum Dios: An a mul, Amoén, come tsa'
walAa wen uts'at che' ba tsa' jisanti ¢ Templo. Tijicfiayet
che' ba tsa' jisantiyob jini israelob che' ba tsa' cajchiyob
majlel jini chumulo' ba ti Juda. 4Jini cha'an ti' caj a mul
mi caj caq'uetla ti' wenta winicob afio' ba ti' pasibal q'uin.
Mi caj i melob i yotot ti a lum ba' mi' cajelob ti jijlel. Mi
caj i c'uxob pejtelel i wut 1a' pac'ab. Mi caj i japob 1a' lech.
5Mi caj caq'uefiob Rabd cha'an i yajfiib camellojob. Mi
caj c sutq'uiben i lumal Amén ti' yajiiib i yalac'. Ti jim ba
ora mi caj la' fa'tan la' Yumon. ¢Come lac Yum Dios woli'
yal: Tsa' jats'a la' c'ab. Tsa' jats'a la' woc ti lum cha'an i
tijicfiayel la' pusic'al che' p'ump'un tsa' tic'lantiyob jini
israelob. 7Jini cha'an wale ti' caj la' mul wolij contrajinetla.
Tsa'ix cac'ayetla ti' c'aAb yamba winicob ti pafiimil cha'an mi'
jisafiob la' chuba'an. Mi caj c chilbefietla la' yumantel. Mi caj
c jisafietla cha'an ma'anix mi la' chan fa'tantel. Che' jini mi
caj la' fa'tan Yumalon.

Wocol ti' tojlel Moab

8Lac Yum Dios woli' yal: An i mul Moab yic'ot Seir. Tsi'
yalayob lajal Juda bajche' pejtelel tejclum ti pafiimil. °Jini
cha'an ti' caj i mul mi caj c jisan i tejclum tac Moab c'alal
ti' pasibal q'uin ba' jaxal jini lum, yic'ot ti lum i c'aba'
Betjesimot, yic'ot Baalmeén yic'ot Quiriataim. 1°Tsa'ix cotsa
pejtelel ili winicob ti' wenta jini chumulo' ba ti' pasibal q'uin.
Jini cha'an ma'anix mi caj i chan fia'tantel Amoén ti pafiimil.
1Mi caj caq'uefiob i toj i mul. Che' jini mi caj i fia'tafiob
Yumalon.

Wocol ti' tojlel Edom

12Lac Yum Dios woli' yal: An i mul Edom. Tsi' p'ump'un tic'la
Juda. 3Jini cha'an lac Yum Dios woli' yal: Mi caj caq'uefiob
wocol jini afio' ba ti Edom. Mi caj c jisafiob yic'ot pejtelel i
yalac' c'alal ti Temdn yic'ot ti Dedédn. #Mi caj cac'ob ti' wenta
israelob cha'an mi' wersa tojob i mul. Mi caj i p'ump'un
tic'lafiob che' bajche' c'amel wolic mich'lefiob, che'en lac Yum
Dios.

Wocol ti' tojlel filisteojob

15Lac Yum Dios woli' yal: An i mul jini filisteojob. C'alal
ti oniyi tsi' tic'layob Judé yic'ot mich'ajel yic'ot cabal
jontolil. 26 Jini cha'an lac Yum Dios woli' yaAl: Ti' caj i mul mi
caj j contrajin jini filisteojob. Mi caj c jisan jini cereteojob
yic'ot pejtel chumulo' ba ti' ti' jini fioj ja'. 77Che’ jini mi caj
caq'uefiob i toj i mul. Mi caj i wen ubifiob i tic'lantel. Ti jim ba
ora mi caj i ia'tafiob Yumalon, che'en.

Wocol ti' tojlel Tiro

2 Che' ti junlujump'ejlix (11) jab (tsa' cajchi majlel jini

rey Joaquin) che' ti fiaxan ba tsic ti jini fiaxan ba
uw, tsa' tili i t'an lac Yum ba' afion: 21 yalobil winic, an i mul
jini Tiro come tijiciia tsi' yubi che' ba tsa' jisanti Jerusalén.
Tsi' yala: “Uts'atax tsa'ix laj jejmi i ti' tac Jerusalén cha'an mi
cochel. Mi caj i bujt'el ¢ tejclum yic'ot i chuba'an. Jochol mi
caj i caytal”, che'en. 3Jini cha'an lac Yum Dios woli' yal: Wale
mi caj j contrajifiet Tiro. Mi caj ¢ choc tilel cabal winicob ti

a contra che' bajche' ja' mu' ba i letsan cabal i lojc. 4Mi caj i
jemob jini chan ba ts'ajc ya' ti Tiro. Mi caj c laj jisan chuqui
tac an ti' tojlel. Mi caj ¢ misun i lum jinto mi' tsictiyel jini
xajlel ti yebal. 5Ya' ti colem fiajb mi caj i yac'ob i chimo'chay,
come ma'anix yamba i c'ajiiibal. Jofion tsa cac'a c t'an, che'en
lac Yum Dios. Yan tac ba tejclum ti pafiimil mi caj i chilbefiob
i chuba'an. ¢Jini xch'oc ba i yalobilob afiob to ba ti cholel mi
caj i jisantelob ti espada. Che' jini mi caj i fia'tafiob Yumalon.

“Lac Yum Dios woli' yal: Awilan ya' ti norte wolic pay tilel
winicob ti' contra Tiro. Nabucodonosor, jini rey ti Babilonia,
i rey jini reyob, mi caj i tilel yic'ot cabal carreta tujc'abil ba
ti caballo yic'ot cabal soldadojob. éNaxan mi caj i jisan jini
colonia tac am ba ti' joytalel Tiro. Ti wi'il mi caj i melob
chan ba ts'ajc ti' t'ejl jini colem tejclum. Mi caj i coltafiob i ba
yic'ot i mactijibob. °Mi caj i jats'ob a ts'ajc yic'ot selel ba tsucu
taq'uin. Mi caj i jemob jini ts'ajquibil ba otot yic'ot hacha.
1 Mi caj i mactafiet yic'ot i yonlel i caballo. Mi caj i fiijcayel
i ts'ajquil tejclum che' mi' yochelob jini carreta tac tujc'abil
ba ti caballo. 1*Mi caj i wa'talob c'achalo' ba soldadojob ti
jujump'ejl calle. Mi caj c tsansan jini ya' ba chumulob. Jini
cha'an mi caj i yajlel jubel ti lum jini wa'chocobil tac ba.
12Mi caj i xujch'ifiob pejtelel a chuba'an yic'ot chofiofiel tac.
Mi caj i jemob a ts'ajc yic'ot uts'at tac ba a wotot. Pejtelel a
xajlel yic'ot a te' mi caj i chojquel ochel ti ja'. 3Mi caj c jisan
pejtel i tijichiayel a pusic'al. Ma'anix mi caj i chan ubintel i
t'an musica yic'ot c'ay. #4Mi caj a sujtel che' bajche' piyiciia
ba xajlel ba' mi' lijch'el chimo' chay. Ma'anix mi caj a chan
wa'chocontel, come jofion tsac cha'le t'an, Yumalon, che'en lac
Yum Dios.

15Lac Yum Dios woli' suben Tiro: Jini ya' ba chumulob ti'
ti' fajb mi caj i toj sajtelob i pusic'al che' ma' jisantel. Mi'
cajelob ti ofiel jini xlojwelob che' woli' tsansantelob. 16Pejtel
jini yumalob afo' ba i ye'tel ti' ti' colem fiajb mi caj i jubelob
ti' buchlib. Mi caj i jochob i pislel yic'ot joch'bil ba i bujc.
Tsiltsilfiayob ti baq'uen mi caj i buchtalob ti lum che' mi'
q'uelob a jilibal. 7Cabal mi caj i cha'lefiob uq'uel. Mi caj i
yalob: Babaq'uen bajche' tsa' sac jili jini tejclum joyol ba ti ja'.
Ti yamba ora but'ul jini fiuc ba tejclum, jini p'atal ba ti' tojlel
winicob ti' ti' colem fiajb, bac'fiabil i cha'an pejtel pafimil.

El Antiguo Testament en el ch'ol de Tumbald ©Liga Biblica Internacional, 2011



EZEQUIEL 26, 27 1506

Ma'anix tsiquil ti colem fiajb. 12 Mi caj i toj sajtelob i pusic'al
jini chumulo' ba ti ala tejclum tac joyol ba ti ja' che' ma' jilel.
Mi caj i cha'lefiob baq'uen, che'ob.

19Come lac Yum Dios woli' yal: Jochocfia mi caj a caytal
che' mic jisafiet. Mi caj a sujp'el ochel ti ja'. I yonlel jini
colem fajb mi caj i mujlafiet. 22Mi caj ¢ choquet jubel ti
muconibal ba' afiob jini tsa' ba chamiyob ti wajali. Laj
jilemix mi caj i caytal jini tejclum. Nach'al che' bajche'
ch'ujlelal ti' yajiiib chamefio' ba. Ma'anix mi caj i chumtalob
winicob ti tejclum. 22Mi' cajelob ti baq'uen pejtel mu' ba
i q'uelob. Mi caj a saclantel, pero ma'anic mi caj a tajtal,
che'en lac Yum Dios.

Mi caj i yuc'tafiob Tiro

2 7 12Tsa' tili i t'an lac Yum ba' afion: I yalobil winic,

uc'tan Tiro yic'ot ch'ijiyem ba t'an. 3Suben bajche'
mi caj i yujtel jini fiuc ba tejclum am ba ti' ti' colem fiajb, ba'
mi' cha'lefiob chofiofiel mafiofiel jini ch'oyolo' ba ti cabal lum:
“Lac Yum Dios woli' yal: Ma' lon al: Ma'anic yamba i t'ojol ba
tejclum ti pafiimil che' bajche' jofion, che'et. 4Tsa' fiajt'esa a
mojon c'alal ti ojlil ja'. Wen a t'ojol jax tsa' wa'chocontiyet.
5Lajalet bajche' colem barco melbil ba ti wen ba te'. Ya' ti
Libano tsi' ch'amayob tilel jini ch'ujte' cha'an mi' melob a
chumte'lel. 6 Tsi' c'afiayob c'olol te' am ba ti Basan cha'an mi'
melob remo tac. I bojte'lel a wotot tsi' meleyob ti fino ba te'
tilem ba ti' ti' ja' ya' ti Quitim. 7Jini lich'il ba pisil ti barco tsi'
joch'oyob ti yajyax ba puy tilem ba ti Egipto. Melbil a bandera
ti yajyax pisil tilem ba ti' ti' ja' i c'aba' Elisa. 8 Tilemob ti
Sidén yic'ot ti Arvad a winicob mu' ba i cha'lefiob e'tel ti
colem barco tac. Ch'oyolob ti Zemer jini yujilo' ba i toj'esantel
majlel jini colem barco. °Jini xfioxob ch'oyolo' ba ti Gebal
tsi' wen meleyob barco ame ochic ja'. Ti pejtelel pafiimil mi'
chocob tilel colem barco tac but'ul ba yic'ot i cuch cha'an mi'
chomberiet.

10 Jini persajob yic'ot afio' ba ti Lud, yic'ot Fut, jifiobach a
soldadojob tsa' ba i coltayet ti guerra. Tsi' yaq'ueyet i mactijib
a tajn yic'ot a jol cha'an ma' q'uejlel ti fiuc. 12 Ch'oyolob ti
Arvad yic'ot ti Helec jini xcantayajob afio' ba ti pam ts'ajc.
Ch'oyolob ti Gamed jini soldadojob mu' ba i yajfielob ti chan

ba q'uelofiib. Wen i t'ojol jax i mactijibob ti' fiac' ts'ajc i wenta
i ch'ajlib cha'an uts'at ma' q'uejlel, che'en.

12 Jini ch'oyolo' ba ti Tarsis tsi' chombeyet plata, tsucu
taq'uin, sasac taq'uin, yic'ot plomo tac, come wen chumulet.
Tsi' mafiayob a chuba'an. 3Che' ja'el Javan, Tubal yic'ot
Mesec tsi' cha'leyob mafonel ti a tojlel. Tsi' chofioyob winicob
x'ixicob yujilo' ba e'tel yic'ot latu melbil ba ti c¢'anc'an taq'uin.
14 Jini afo' ba ti Togarma tsi' chocoyob tilel caballo wen yujil
ba ajiiel yic'ot mula.

15 Jini afio' ba ti Deddn mi' c'otelob ti chofiofiel ba' afiet.

Ti pejtelel tejclum tac am ba ti' ti' colem fiajb mi' tilelob ti
chofiofiel yic'ot mafionel. Mi' tojob a chuba'an yic'ot i baquel i
yej tsimin, yic'ot ébano. 16Che' ja'el Edom mi' cha'len mafofiel
ba' afiet. Mi' ch'ambefiet tilel perla yic'ot ptrpura, yic'ot
joch'bil tac ba bujcal, yic'ot lino ba pisil, yic'ot letsem tac ba

i tojol te', yic'ot coral ba xajlel, yic'ot rubi. 17Juda ja'el yic'ot
afio' ba ti' lumal Israel mi' ch'amob tilel chab, aceite, yic'ot
bélsamo yic'ot trigo ch'oyol ba ti Minit yic'ot ti Panag. 8 Jini
afo' ba ti Damasco mi' ch'amob tilel vino tilem ba ti Helbén
yic'ot wen sasAc ba i tsutsel tifiame' tilem ba ti Siria. 1°Che’
ja'el Dan yic'ot Javan mi' ch'amob tilel puy, yic'ot tsucu
taq'uin, yic'ot cassia, xojocfia ba nichim, yic'ot canela mu' ba i
tajob ti Arabia. 20Deddn mi' choc tilel jini wen i t'ojol ba pisil
cha'an i tejp'il montura tac.

21Che' ja'el Arabia yic'ot jini fiuco' ba i ye'tel ti Cedar
mi' ch'amob tilel i tat tiname' yic'ot i tat chivo. 22Jini
xchofiofielob ti Sab4 yic'ot ti Raama mi' ch'amob tilel yajcabil
ba i ts'acal bal fiac'al, yic'ot wen uts'at tac ba xajlel yic'ot
oro. 22Jini Haran, Cane, yic'ot jini xchofiofielob ti Sabé4 yic'ot
ti Asiria, yic'ot ti Quilmad, mi' cha'lefiob trato a wic'ot.
24Pejtelel ili winicob mi' cha'lefiob mafiofiel ba' afiet. Mi'
chofiob yajyax ba pisil joch'bil tac ba yic'ot wen uts'at tac ba
pisil, yic'ot jini an tac ba i puyil i ti'. 25Colem barco tac tilem
ba ti Tarsis mi' cuchob tilel chuba'afial. Mi' wen tempayel
chuba'afal ya' ti' yotlel.

Tsa' jili Tiro
26 A yumob che' bajche' xiiijca barcojob woli' choquet majlel
ti colem najb ba' mi caj a jajts'el ti tsats ba ic'. A yumantel

El Antiguo Testament en el ch'ol de Tumbald ©Liga Biblica Internacional, 2011



EZEQUIEL 27, 28 1508

mi caj i jilel che' bajche' mi' jejmel barco. 27Pejtelel a taq'uin
yic'ot a choforfiel yic'ot a chuba'an mi caj i sujp'el ochel ti'
yebal ja' yic'ot xfiijca barco tac, yic'ot jini mu' ba i toj'esanob
majlel barco tac. Ti jim ba q'uin mi caj a junyajlel jilel
yic'ot pejtel a winicob mu' ba i cha'lefiob mafiofiel, yic'ot a
soldadojob mu' ba i cha'lefiob guerra, yic'ot pejtelel x'e'telob
a cha'an. 28Cha'an ti c'am ba i yofiel jini xfiijca barcojob mi'
cajelob ti baq'uen jini afio' ba ti' ti' ja'. 2°Ti fiajtal mi caj i
tilelob ti barco c'alal ti' lumal Tiro cha'an mi' q'uelob bajche'
tsa' jili. 20Najta tsiquil i yofiel che' mi' yuc'tafiob. C'am mi
caj i cha'lefiob uq'uel. Mi caj i mujlafiob i jol ti ts'ubejn. Mi
caj i noltalob ti' tafil c'ajc. 3:Mi caj i jujchifiob i jol, mi caj i
Iapob coxtal. Mi caj i cha'lefiob ch'ijiyem ba uq'uel yic'ot tsic
pusic'al.

22We'eciia mi caj i yuc'tafietla. Mi caj i yalob: ;Am ba
yamba fiuc ba tejclum che' bajche' Tiro tsa' ba jili ti colem ja'?
che'ob. 33Ti pejtelel pafiimil tsi' tajayob i tijicfiayel ti a tojlel
che' ba tsa' chocbeyob majlel colem barco but'ul ba yic'ot
pejtelel chuqui tac yomob. Jini reyob ti pafiimil tsa' ochiyob
ti rico cha'an a chuba'an che' baxet ti chonofiel. 34Pero wale
jisabilet ya' ti' yebal jini colem fiajb yic'ot pejtelel jini x'e'telob
a cha'an yic'ot a chuba'an. 35Pejtelel jini chumulo' ba ti' ti'
colem fiajb woli' q'uelob pero wocol mi' fiopob. Tsiltsilfiayob
ti baq'uen, sactuc'an i wut. 3¢Pejtelel jini xchofiofielob woli'
yalob babaq'uen jax bajche' tsa' jiliyet. Ma'anix mi caj a chan
wa'chocontel”. Che' tsi' yala lac Yum.

T'an ti' contra Tiro yic'ot Sidén

2 Tsa' tili i t'an lac Yum ba' afion. 21 yalobil winic,

suben jini fiuc ba yumal ti Tiro: “Che'ach woli' yal lac
Yum Dios: Tsa' lon chafi'esa a ba. Tsa' wala: Jofion juntiquil
dioson. Mic buchtal ti' buchlib Dios wa' ti ojlil colem fiajb,
lon che'et. Ya winiquet jach, mach diosetic, pero ti a pusic'al
ma' lon fia'tan dioset. 3Ma' wal fiumen cabal a fia'tabal
bajche' Daniel. Ma'anic chuqui wisi mucul ti a tojlel. 4Tsa'
mejli a tempan cabal a chuba'an cha'an cabal a baxlel yic'ot a
fia'tabal. Tsa' tempa cabal oro yic'ot plata ti' yotlel a chuba'an.
5Cha'an mafiajet ti trato tsa' mejli a tempan cabal a chuba'an.
Che' ba tsa' ofi'a a chuba'an, tsa' chaii'esa a ba.

6Jini cha'an lac Yum Dios woli' yal: Ti' caj a mul cha'an
wola' Iaj a ba bajche' Dios, 7a wilan mi caj c choc tilel ti a
contra winicob fiajt ba ch'oyolob yujilo' ba jisaya. Mi caj
i bots'ob i yespada cha'an mi' ju'safiob a pusic'al yic'ot a
fia'tabal, cha'an mi' jilel a fiuclel. 8Mi caj i chocob ochel
ti muconibal. Mi caj a chamel che' bajche' mi' chamelob
winicob ti' yojlil colem fiajb. ¢ ¢;Mu' ba caj a chan sub a ba ti
dios che' mi' tsansafiet? Come winiquet jach, mach diosetic
ti' tojlel jini mu' ba i lowet. 1°Che' bajche' mi' chamel jini
chocbil ba winic, che'ach mi caj i tsansafietob jini winicob
fiajt ba ch'oyolob, come jofion tsa cac'a c t'an”, che'en lac Yum
Dios.

Mi caj i yuc'tafiob Tiro

uTsa' tili i t'an lac Yum ba' afion: 221 yalobil winic,
tsictesaben jini rey ti Tiro jini wocol mu' ba caj i yubin.
Suben: “Lac Yum Dios woli' yal: Jatet wen a t'ojol, cabal a
fia'tabal. 13Tsa' ajniyet ti Edén ya' ti' pac'ab lac Yum. Tsa'
ch'ala a ba yic'ot uts'at tac ba xajlel: jini cornerina, topacio,
jaspe, crisoélito, berilo, 6nice, zafiro, carbunclo, esmeralda,
chucbil ba ti oro. Tsa' 1aj aq'uentiyet che' ba tsa' mejliyet.
1Nuc ba 4ngelet, yajcabilet cha'an ma' cha'len cantaya. Jofion
tsac wa'chocoyet ya' ti ch'ujul ba wits ¢ cha'an. Ya' tsa' ajniyet.
Joyolet ti xajlel tac am ba i c'ac'al, tsa' cha'le xambal. 5Wen
uts'at tsa' fiusa q'uin che' ba tsa' mejliyet jinto tsa' cha'le
mulil. 16Ti' caj a wo'lel ti chuba'afial, tsaytsayna a pusic'al
tsa' cha'le mulil. Jini cha'an, 4ngel mu' ba a cha'len cantaya,
wolic choquet loq'uel ti ch'ujul ba wits ¢ cha'an, cha'an bibi'et.
Wolic choquet loq'uel ti' yojlil jini xajlel tac woli ba ti lejmel.
17Come tsa' chafi'esa a ba cha'an a t'ojol jax. Tsa' soco a
fia'tabal cha'an a fuclel. Jini cha'an tsac chocoyet jubel ti lum
cha'an mi' q'uelob jini reyob ti pafiimil peq'uesabilet. 8 Tsa'
jisa a c'ajitibal, come cabal tsa' mula taq'uin. Mach tojic tsa'
cha'le chofofiel yic'ot mafofel. Jini cha'an tsac tsuc'u c'ajc
ti a tojlel cha'an mi' jisafiet cha'an ma' sujtel ti tafil c'ajc ti'
tojel i wut pejtel paniimil. 12*Woli' toj sajtel i pusic'al pejtelel a
cafiayo' ba ti pafnimil cha'an a jilibal. Mi' cajelob ti baq'uen
che' mi' q'uelob. Mach chan tsiquiletic ti pejtelel ora”, che'en
lac Yum.

El Antiguo Testament en el ch'ol de Tumbald ©Liga Biblica Internacional, 2011



EZEQUIEL 28, 29 1510

Wocol ti' tojlel Sidén

2021 Tsa' tili i t'an lac Yum ba' afion: I yalobil winic, sutq'uin
majlel a wut ti' tojel Sidén. Tsictesabefiob jini wocol mu' ba
caj i yubifiob. 22 Subefiob: “Lac Yum Dios woli' yal: Wale wolix
j contrajifiet Sidén. Mach jalix mi caj c pas c fiuclel ti a tojlel
che' mic jisafiet. Che' mic pas ¢ ba ti ch'ujul ti a tojlel mi caj
i ia'tafiob ti pejtelel paiiimil Yumalon. 23Mi caj c choc tilel
jontol ba c'amajel yic'ot soldadojob mu' ba caj i jisafiet. Jini
lojwemo' ba fiolocfia mi caj i caytalob ti calle. Che' jini mi
caj i fa'taflob Yumalon. 24Che' jini, ma'anix mi caj i chan
jejq'uelob ti ch'ix yubil israelob che' bajche' ti yamba ora che'
ts'a'lebilob ti pejtelel lum.

25Mi caj ¢ cha' tempan jini israelob ya' ti' lumal Jacob tsa'
ba caq'ueyob. Mi caj ¢ cha' payob log'uel ba' pam pujquemob.
Che' jini mi caj i q'uelob ti pejtelel pafiimil ch'ujulon ti'
tojlel ¢ cha'afio' ba. 26Ma'anix mi' cajelob ti baq'uen ya' ba'
chumulob ti' lumal. Mi caj i wa'choconob i yotot. Mi caj i
melob i ts'usubil. Nach'al mi caj i chumtalob. Mi caj i fia'tafiob
i Yumon, i Dioson, che' ba tsa'ix ujti ¢ jisan i contrajob tsa' ba
i tic'layob”, che'en.

Wocol ti' tojlel Egipto
2 Che' ti diciembre che' lujump'ejlix jab tsa' cajchi
majlel jini rey Joaquin, lac Yum tsi' cha' pejcayon: 21

yalobil winic, sutq'uin majlel a wut ti' tojel jini rey Faradn ti
Egipto. Tsictesaben jini wocol mu' ba caj i yubin yic'ot pejtel
chumulo' ba ti Egipto. 3Suben: “Lac Yum Dios woli' yal: Wale
wolij contrajifiet Faradn rey ba ti Egipto. Lajalet bajche' colem
ajin am ba ti ja'. Wola' wal: C cha'afiach jini fioj ja' i c'aba'
Nilo. Jofion tsac mele, lon che'et. 4Jini cha'an mi caj cac' jay
ba i ni' lawux ti a xac'ti. Pejtel jini chay tac ti fioja' mi caj i
much'quin i ba ti a t'ejl. Che' jini mi caj ¢ chuquet loq'uel ti
fioja' yic'ot jini ala chay tac am ba ti a t'ejl. 5Mi caj j cayet ti
tiquin ba lum yic'ot jini ala chay cha'an ma' laj jilel. Ma'anix
mi caj i chan lojtel a bac'tal. Jini jontol ba bate'el yic'ot
xwejlel mut mi caj i c'uxob.

6Tsa' loti Israel che' ba tsi' lon fiopo i taj i coltantel ti a tojlel.
Ma'anic tsa' mejli a coltan, come jilemix a p'atalel. Jini cha'an

pejtel jini chumulo' ba ti Egipto mi caj i fia'tafiob Yumalon.
7Come jini israelob tsi' fiacchocoyob i ba ti a t'an che' bajche'
winic mi' chuc i barate'. Tsa' wac'ayob ti wocol. Tsa' chijle i
baquel i quejlab yilal. Che' ba tsi' fiacchocoyob i ba ti a tojlel,
tsa' c'ascuyiyet. Tsa' wac'ayob ti yajlel.

8Jini cha'an lac Yum Dios woli' yal: Wale mi caj c choc tilel
soldadojob cha'an mi' contrajifiet ti espada, cha'an ma' jilel ti'
tojlel pejtel cuxulo' ba ti pafiimil. °*Jochociia mi caj i caytal i
lumal Egipto. Che' jini mi caj i fia'tafiob Yumalon. Come tsa'
lon ala: C cha'afiach jini fioja' i c'aba' Nilo. Jofion tsac mele,
lon che'et.

10 Jini cha'an wolij contrajifiet, yic'ot jini fioja'. Mi caj c jisan
pejtel chuqui an ti Egipto. Ya' ti Migdol c'alal ti Sevene c'Alal
ya' ba' jaxal i lumal Etiopia jochocfia mi caj i caytal. 2 Mi
juntiquilic winic mi caj i chan fiumel, mi juncojtic bate'el.
Cha'c'al jab jochol mi caj i yajiiel. Ma'anic majch mi' caj ti
chumtal ya'i. 22Che' bajche' colem ba i tiquifial pafiimil mi caj
i caytal i lumal Egipto. Cha'c'al jab ma'anic i yum otot ti jini
tejclum tac tsa' ba jejmi. Pejtel jini afio' ba ti Egipto mi caj ¢
pam pucob majlel ti yan tac ba tejclum.

13Pero lac Yum Dios woli' yal: Che' fiumenix cha'c'al jab, mi
caj ¢ cha' tempan tilel jini egiptojob ti pejtelel pafiimil ba' tsa'
pam pujquiyob. #Mi caj ¢ cha' pay tilel jini cachbilo' ba c'alal
ti Egipto, ti' lumal Patros ya' ti Sur baqui tsi' yilayob panimil.
Pero ma'anix mi caj i chan tajob i fiuclel. >Ma'anix mi caj
i lajifiob i ba bajche' yan tac ba tejclum. Come wen pec' ti'
tojlelob. Ma'anix mi caj i chan chafi'esafiob i ba, come jofion
mi caj c t'ox jisafiob cha'an ma'anix mi' chan cha'lefiob yumal
ti pafiimil. 16Jini israelob ma'anix mi caj i c'ajtifiob i coltantel
ti Egipto. Mi' cajelob ti quisin che' mi' fia'tafiob bajche' tsi' lon
c'ajtiyob ti yamba ora. Che' jini mi caj i fa'tafiob i Yumon i
Dioson”, che'en.

17Che' anix wucp'ejl i cha'c'al (27) jab tsa' cajchi majlel
Joaquin, che' ti marzo, tsa' tili i t'an lac Yum ba' afion:

18] yalobil winic, jini Nabucodonosor rey ba ti Babilonia
tsa'ix i cha'le guerra ti' contra Tiro. Jini soldadojob i cha'an
ma'afiobix i tsutsel i jol, ma'afiobix i pachalel i pat tsa' cale,
come tsi' cuchuyob lum yic'ot xajlel cha'an mi' cha'lefiob
guerra ti' contra Tiro. Pero ma'anic majqui tsa' majli i cha'an.

10 Jini cha'an lac Yum Dios woli' yal: Awilan, wale mi caj
caq'uen Nabucodonosor i lumal Egipto. Mi caj i ch'am majlel
pejtel i bal. Mi caj i xujch'iben i chuba'an yic'ot i taq'uin
cha'an mi' toj i soldadojob. 20Cha'an ti' caj pejtel jini e'tel tsa'
ba i melbeyon ya' ti Tiro, tsa'ix caq'ue i lumal Egipto cha'an i
tojol, che'en lac Yum Dios.

21Tj jim ba ora mi caj ¢ cha' aq'uen i p'atalel yic'ot i fiuclel
Israel che' bajche' ti wajali. Mi caj ¢ cha' aq'uefiet ¢ t'an
cha'an ma' cha' pejcafiob. Jini afio' ba ti Egipto mi caj i
fia'tafiob Yumalon. Che' tsi' yala lac Yum.

Lac'alix mi caj i jisantel Egipto
3 O 12Tsa' tili i t'an lac Yum ba' afon: I yalobil winic,
subefiob ili t'an: “Lac Yum Dios woli' yal: Cha'lenla

uq'uel, come obol 1a' ba ti jini q'uin. 2Come mach jalix mi caj
i tilel i q'uiniilel lac Yum. C'ax ch'ijiyem jax jini q'uin che' mi
caj i yubifiob wocol winicob ti pejtelel paiiimil. «Mi caj i tilel
espada ti' tojlel Egipto. Mi' cajelob ti wocol ya' ti Etiopia che'
mi' tsansantelob jini egiptojob che' mi' chilbentelob pejtelel
i chuba'an. Mi caj i jisantel pejtel i p'atalel. 5Jini Etiopia
yic'ot Fut, yic'ot Lud, yic'ot afio' ba ti Arabia yic'ot ti Libia,
yic'ot pejtelel tejclum tac tsa' ba i cha'leyob trato, mi caj i laj
jisantelob ti guerra.

6Come lac Yum woli' yal: Muq'uix i jilelob ti guerra jini woli
ba i coltafiob Egipto. Ti pejtelelob mi caj i peq'uesantelob
c'alal ti Migdol yic'ot ti Sevene, che'en lac Yum Dios. 7Egipto
mi caj i sujtel ti' tiquifial lum, joyol ba ti jochol ba lum ba'
laj jejmen tac tejclum. 8Che' jini mi caj i fia'tafiob Yumalon
ba' ora tsa'ix c jisa Egipto. Pejtel mu' ba i coltafiob mi caj i
jisantelob ja'el. °Ti jim ba ora mi caj ¢ choc majlel subofielob
ya' ti Etiopia cha'an mi' toj sajtelob i pusic'al ti baq'uen. Cabal
mi caj i cha'lefiob baq'uen che' mi' jisantel Egipto. Mi caj i Iu'
ts'actiyel ili wocol.

©Lac Yum Dios woli' yal: Mi caj j c'an Nabucodonosor rey ti
Babilonia cha'an mic jisan pejtelel i chuba'an egiptojob. 11 Tal
yic'ot i soldadojob cha'an mi' bac'tesan pafiimil yic'ot jisaya.
Mi caj i contrajifiob Egipto ti guerra. Mi caj i tsansafiob cabal
winicob. 2Mi caj ¢ tsac'mesan jini fioja' i c'aba' Nilo cha'an
mi cac' jini lum ti' wenta xjontolilob. Mi caj j c'an jini fajt ba

ch'oyolob cha'an mic jisan. Jofion tsa cac'a c t'an, Yumalon,
che'en lac Yum.

13Lac Yum Dios woli' yal: Mi caj c jisabefiob i dios tac ti'
lumal Egipto yic'ot ti Menfis. Ma'anix mi caj i caytal am
ba i ye'tel ti Egipto mi juntiquilic. Ti pejtelel Egipto mi caj
cotsabefiob i baq'uen. #Mi caj c jisan Patros yic'ot Zoan. Mi
caj caq'uefiob i toj i mul jini afio' ba ti Tebas. 516 Mi caj ¢
mich'len Sin, jini p'atal ba tejclum ti Egipto. Mi caj c jisan jini
afno' ba ti Tebas. Mi caj cac' wocol ya' ti Egipto. Jini afio' ba ti
Sin mi' cajelob ti wocol yic'ot baq'uen. Che' ja'el ti Tebas yic'ot
Menfis. Mi caj i 1aj jilelob. 7Jini ch'iton winicob ti Avén yic'ot
ti Pibeset mi caj i jisantelob ti espada. Jini x'ixicob mi caj i
cajchelob majlel. 8Ya' ti Tafnes mi caj i yic'an pafiimil. Mi
caj i majquel ti tocal che' mic jisaben i p'atalel egiptojob che'
mic ju'sabefiob i pusic'al. Mi caj i cajchelob majlel jini xch'oc
ba i yalobilob. *Che' jini mi caj c jisan jini egiptojob che' mi
caq'uefiob i toj i mul. Mi caj i fia'tafiob Yumalon”, che'en.

20Tsa' tili i t'an lac Yum ba' afion che' ti marzo che' anix
junlujump'ejl jab tsa' cajchi majlel jini rey Joaquin: 211 yalobil
winic, tsa'ix j c'asbe i ¢'ab jini Faraén i rey egiptojob. Awilan
ti ili ora ma'anic majch woli' ts'acaben cha'an mi' lajmel,
cha'an mi' cha' p'at'an, cha'an mi' cha' chuc i yespada. 22Lac
Yum Dios woli' yal: Wale afion ti' contra Faraén i rey Egipto.
Mi caj j c'asben i c'ab, jini p'atal ba yic'ot jini c'ascujem ba
cha'an mi' col i yespada. 22Mi caj ¢ pam puc ti yan tac ba lum
jini winicob ti Egipto. 2#Mi caj ¢ p'atesaben i c'Ab jini rey ti
Babilonia. Mi caj caq'uen quespada. Pero mi caj j c'asben i
c'ab jini rey Faraén. Che' jini mi' cajel ti ajcan che' bajche’
xchamel. 25Mi caj j coltan jini rey ti Babilonia, pero mi caj
i jilel i p'atalel jini rey Faradn. Jini afio' ba ti Egipto mi caj
i ia'tafiob Yumalon che' mi cac' quespada ti' c'ab jini rey
Nabucodonosor cha'an mi' c'an ti' contra Egipto. 26 Mi caj c
pam puc jini egiptojob ti pejtelel pafiimil. Che' jini mi caj i
fa'tafiob Yumalon, che'en.

I jilibal Faraon yic'ot i pi'alob
3 Che' ti mayo che' anix junlujump'ejl jab tsa' cajchi
majlel Joaquin, awilan tsa' tili i t'an lac Yum ba'
afion: 231 yalobil winic, suben Faraén i rey egiptojob yic'ot i

tejclum tac: “Lajalet wale bajche' Asiria ti yamba ora. Wen
p'atal jini tejclum, lajal bajche' colem ch'ujte' ti Libano. Wen
i t'ojol jax i c'ab, wen yax pejtelel i yopol. Wen chan jini te',
tsa' c'oti i fii' ti tocal. 4Jini ja'al tsi' yac'a ti wen colel. Tsa'
tam'a majlel i wi' ti lum ba' tsi' taja ja'. Uts'atax tsa' coli. Tsi'
melbe ala pa' yan tac ba te' am ba ti' joytalel. sNumen chan
che' bajche' yan tac ba te'. Cabal tsa' p'ojli i c'ab yic'ot i yopol
cha'an cabal tsi' taja ja' i wi'. 6Ya' ti' ¢'ab tac tsi' mele i c'u'
jini te'lemut. Ya' ti yebal tsa' tojp'i tac bate'el. Tsa' ajiii colem
tejclum tac ti' yaxfialel. 7Jini cha'an wen i t'ojol jax tsa' coli
pejtelel i c'ab, come i wi' tsa' tam ochi ti lum ba' tsi' taja ja'.
sNumen chan che' bajche' jini ch'ujte' tsa' ba i pac'a Dios.
Ma'anic yamba te' lajal ba i yopol yic'ot i c'ab. Mi junchajpic
jini te' am ba ti' pac'ab Dios tsa' mejli i taj i t'ojlawel. °Cha'an
ti' caj i t'ojlawel tsaytsayiia i pusic'al pejtel jini te' tac ya' ti
Edén pac'bil ba i cha'an Dios.

0Jini cha'an lac Yum Dios woli' yal: Cha'an ti' caj tsi'
chafi'esa i ba Egipto, fiumen chan tsi' q'uele i ba bajche' yan
tac ba tejclum tac. 1Jini cha'an mi caj caq'uen i toj i mul ti'
c'ab jini p'atal ba colem tejclum Babilonia, come chocbilix ¢
cha'an. 12Jini bac'fiabilo' ba soldadojob tilemo' ba ti Babilonia
yic'ot i p'atalel mi caj i sec'ob jubel. Mi caj i jisafiob. Pejtelel
i c'Ab mi caj i yajlel jubel ti pam wits yic'ot ti joctal, yic'ot
ti pa' tac. Mi caj i Iu' c'ascujel. Pejtel winicob tsa' ba ajniyob
ti' yaxfialel mi caj i cayob. 13Ya' ba' yajlem mi caj i tempayel
xwejlel mut. Mi caj i yajiiel jini bate'el ti' yebal i c'ab. 1#Mach
mi' lon chafi'esan i ba yamba colem tejclum anquese cabal i
p'atalel, anquese an i chanlel bajche' tocal. Come ti pejtelelob
p'isbil jach i yorajlel, mi caj i chamelob. Mi caj i yajiielob
ti' yajfiib chameno' ba yic'ot pejtelel winicob mu' ba i
chafi'esafiob i ba.

15Lac Yum Dios woli' yal: Ti jim ba q'uin che' ba tsa' jubi
majlel ti mucoiiibal, tsa cotsabe i ch'ijiyemlel pafiimil. Jini
colem ja' tsi' yuc'ta. Tsac tic'be i ya'al. Tsa cotsa Libano ti
ic'yoch'an ba pafiimil. Jini colem te' tac tsi' lijiyob i ba yilal.
16Che' wen c'am tsa' yajli ti lum, tsa cotsabe i baq'uen jini
colem tejclum tac, come tsac choco ochel ti' yajiiib chamefio'
ba. Pejtelel jini fiuco' ba afio' ba ti' yajiiib chamefio' ba woli'
fiuq'uesabentelob i pusic'al cha'an tsa' c'oti egiptojob. 17Ya'

afiob ja'el jini tsa' ba i coltayob ti guerra. Tsa' 1aj c'otiyob ti'
yajiib chamefio' ba pejtel tsa' ba ajniyob ti' yaxiialel. 8Egipto,
cabal a fiuclel ti' tojlel yamba colem tejclum tac pero mi caj

a c'otel ti' yajfiib chamefo' ba yic'ot pejtelel jini yafio' ba.

Mi caj a wajiiel ti' tojlel jini ts'a'lebilo' ba a cha'an. Mi caj a
jisantel ti espada. Che'i mi caj i jilel Faradn yic'ot pejtelel i
winicob”, che'en lac Yum Dios.

Mi caj i yuc'tafiob Faraén

3 Che' ti febrero che' anix lajchamp'ejl jab tsa' cajchi

majlel jini rey Joaquin, awilan tsa' tili i t'an lac Yum
ba' afion: 2I yalobil winic, uc'tan jini Faraén rey ba ti Egipto.
Suben: “Ma' lon fia'tan lajalet bajche' ch'ejl ba bajlum ti' tojlel
colem tejclum tac, pero lajalet jach bajche' ajin am ba ti colem
ja'ic'aba' Nilo. Woli jach a tit'esan jini ja'. 3Jini cha'an woli'
yal lac Yum Dios: Jofion mi caj ¢ mel yac cha'an mic chuquet.
Mi caj c wets' majlel cabal soldadojob cha'an mi' tujc'afiet
loq'uel. 4Che' jini mi caj caq'uet ti tiquin ba lum cha'an ma'
chamel. Pejtelel jini xwejlel mut mi caj i cottal ti a bac'tal.
Pejtelel jini bate'el mi caj i fiaj'afob ti a bac'tal. sMi caj ¢ mos
jini bujtal tac yic'ot ch'ujlelal. Mi caj ¢ but' jini joctal tac ti
xchamelob. ¢Mi caj cach'esan jini lum yic'ot a ch'ich'el. Mi
caj i bujt'el jini joctal tac c'alal ti wits. 7Che' mic jisafiet, mi
caj quiq'uesan panchan. Mi caj i yic'an q'uin yic'ot jini ec'.
Ma'anix mi caj i chan pas i saclel uw. &Pejtel c'ajc am ba ti
panchan mi caj ¢ lu' iq'uesan cha'an mi' yic'an pafnimil ti a
lumal, che'en lac Yum Dios.

°Che' mic choquet majlel ti cajchel ti yan tac ba lum,

muq'uix cotsabefiob i ch'ijiyemlel cabal winicob fajt ba
ch'oyolob. °Mi caj i toj sajtelob i pusic'al che' mi' q'uelet. I
reyob mi' cajelob ti tsiltsiliiiyel ti baq'uen che' mic pasbefiob
quespada. Ti jujuntiquil mi caj i cha'lefiob wersa i coltafob i
ba che' mi' q'uelob a jilibal. 1:Come lac Yum Dios woli' yal: I
yespada jini rey ti Babilonia mi caj i tilel i jisafiet. 22Mi caj j
c'An jini p'atalo’ ba ti Babilonia bac'fiabil ba ti pejtelel pafiimil
cha'an mic jisaben i chanlel Egipto, yic'ot pejtel chuqui tac an
i cha'an, yic'ot pejtel ya' ba chumulob. 3Mi caj ¢ jisan a walac'
ya' ti' ti' ja' ti pejtelel a lumal. Ma'anix majch mi caj i chan
tit'esan jini ja', mi winicob mi alac'al. 4Che' jini yax mi caj i

caytal i ya'alob. SAmacfia mi' caj ti xambal che' bajche' aceite,
che'en lac Yum Dios. 15Che' jisabilix pejtel i lumal Egipto,
che' 1aj jilemix i chuba'an, yic'ot jini ya' ba chumulob, mi caj
i fa'tafiob Dioson. 16 Ti pejtelel pafiimil mi caj i yuc'tantel
Egipto yic'ot ili wocol ti c'am ba uq'uel”, che'en lac Yum Dios.

17Che' iumenix cha'p'ejl semana, lac Yum tsi' cha'
subeyon: 81 yalobil winic, yom ma' wuc'tan jini egiptojob.
Subefiob ochel ti' yajfiib chamefo' ba yic'ot jini fiuco' ba
tsa' ba chamiyob ti yan tac ba colem tejclum. Suben Egipto:
1©“Anquese fiumen a t'ojol jax bajche' yafio' ba, Egipto, mi
caj a jubel majlel yic'ot jini tsa' ba a ts'a'leyob. 20Lajal bajche'
jini tsansabilo' ba ti espada mi caj i yajfielob jini egiptojob.
Mi caj i pajyelob ti melofiel. 21 Jini p'atalo' ba soldadojob
tsa' ba chamiyob, tijichayob mi caj i q'uelob Egipto yic'ot i
pi'alob che' mi' c'otelob ti fioltal yic'ot jini ts'a'lebilo' ba i
cha'an tsa' ba tsansantiyob ti guerra. 22Ya' afiob i yumob
Asiria yic'ot pejtel i winicob. Pam pujquem jini mucoiiibal tac
ya' ti' joytalel. Ti pejtelelob tsansabilob ti guerra. 22 Melbil
tac mucofiibal ti' yajfiib chamefo' ba ba'an jini sajtemo' ba.
Ya' afiob jini asiriajob yic'ot jini tsa' ba i coltayob. Tsa' laj
tsansantiyob ti guerra. Jifiobach tsa' ba i bac'tesayob pejtel
pafiimil che' cuxulob to. 2¢Ya' afiob i reyob Elam yic'ot pejtel
i winicob. Che' cuxulob to ti pafiimil, tsi' tic'layob yamba
tejclumob. Wale woliyobix ti quisin ti' yajiiib chamefo' ba.
Lajal tsa' ujtiyob bajche' yafio' ba. 25Tsa' melbentiyob i wayib
ya' ti' yojlil jini chameno' ba yic'ot pejtel jini tsansabilo' ba
afio' ba ti mucoiibal tac ya' ti' joytalel. Che' cuxulob to tsi'
wen bac'tesayob jini tejclumob, pero tsa' tsansantiyob. Wale
fiololobix ti mucoifiibal yic'ot jini sajtemo' ba. Woliyob ti
quisin.

26Ya'an Mesec yic'ot Tubal, yic'ot pejtel i soldadojob ti
mucoiiibal. Laj sajtemob. Tsi' lon bac'tesayob yafio' ba
tejclumob. Wale laj chamefiobix. 2?Mach che'ic tsa' mujquiyob
bajche' jini p'atalo' ba mu' ba i q'uejlelob ti fiuc, tsa' ba
jubiyob majlel ti mucofiibal yic'ot i ye'tijibob, yic'ot i yespada
ti' yebal i jol. Tsa' tem mujquiyob ti jump'ejl jach mucofiibal,
come tsi' bac'tesayob che' cuxulob to ti pafiimil. 28Jini cha'an
muq'uix caj a jisantel, Faradn, yic'ot jini mu' ba i ch'ujtesafiob
dioste' tac yic'ot jini tsansabilo' ba ti espada. 2°Ya'an Edom

yic'ot pejtel i reyob yic'ot jini fiuco' ba i ye'tel, jini p'atalo' ba
ti pafiimil. Nololob yic'ot jini tsansabilo' ba ti espada, yic'ot
jini sajtemo' ba tsa' ba i ch'ujutesayob dioste'. 3°Ya' afiob ja'el
jini afio' ba i ye'tel ti norte, yic'ot jini ch'oyolo' ba ti Sidén.
Tsa' 1aj tsansantiyob. Ti yamba ora tsi' lon bac'tesa winicob,
pero wale woliyobix ti quisin. Temel afiob yic'ot pejtel jini
tsansabilo' ba tsa' ba sajtiyob.

31Che' mi' c'otel Faradén yic'ot pejtel i soldadojob tsa' ba
tsansantiyob, tijicha mi caj i q'uelob i contrajob, come junlajal
tsa' ujtiyob, che'en lac Yum Dios. 32Come tsa'ix cotsabeyob i
baq'uen pejtel winicob ti pafiimil. Faraén yic'ot i soldadojob
mi caj i yajiiel yic'ot jini tsa' ba i ch'ujutesayob dioste' tac, tsa'
ba tsansantiyob ti guerra”, che'en lac Yum Dios.

I ye'tel jini xcantaya
(Ez. 3.16-21)
3 3 12T, ac Yum tsi' cha' subeyon: I yalobil winic, suben a
pi'alob ti a lumal: “Ya' ba' mic choc majlel soldadojob

ti' contra jump'ejl tejclum, an ti' wenta jini wa'chocobil ba
cha'an mi' cantan i pi'alob. 3Che' mi' q'uel jini soldadojob woli
ba i tilelob, la' i wus jini trompeta cha'an mi' tsictesabefiob
i pi'alob. 4Che' jini an ti' wenta pejtel mu' ba i yubifiob jini
trompeta cha'an mi' chajpafiob i ba. Majqui jach ma'anic
mi' p'is ti wenta mux i toj che' mi' tilel i contra i pay majlel.
5Come tsa'ix i yubibe i t'an jini trompeta, pero ma'anic tsi'
p'isi ti' wenta. Jini cha'an mux i toj yic'ot i ch'ich'el. Tsa'ic
i p'isi ti wenta, tsa' mejli i coltan i ba. 6éPero mi ma'anic tsi'
wusu jini trompeta jini xcantaya cha'an mi' tsictesan ba' ora
tsi' q'uele jini soldadojob, an i mul. Che' jini che' an majch
mi' tsansantel, mi' tsansantel cha'an i bajfiel mul, pero mi caj
caq'uen i toj jini xcantaya”. Che'ach yom ma' subefiob.

7Che' ja'el, i yalobil winic, tsa'ix c wa'chocoyet che' bajche'
xcantaya ti' tojlel jini israelob. Pejtel jini ¢ t'an mu' ba ¢
subefiet, yom ma' fiich'tan cha'an ma' cha' subefiob. 8 Che'
mic suben juntiquil xmulil: “Xmulil, wersa mi caj a chamel”,
cho'on, mi ma'anic ma' suben jini winic cha'an mi' sutq'uin
i ba ba' afion, mi caj i chamel jini xmulil cha'an i mul, pero
mi caj i yajiel ti a wenta jini i ch'ich'el. °Pero mi tsa'ix a
sube cha'an mi' cay i mul, mi ma'anic tsi' caya, mi caj i bajfiel

toj i mul. Che' jini ma'anic ti a wenta i ch'ich'el come tsa'
tsictesabe i mul.

Tojach i bijlel Dios
(Ez. 18.21-32)

10 Jini cha'an, i yalobil winic, subefiob jini israelob: “Jatetla
woli la' wal: Cabal jax lojon ¢ mul. Wen wocol wolij cuch lojon.
Wolic jilel lojon. ¢Bajche' mi caj ¢ cha' colel lojon? che'etla”.
uSubenob: “Isujm mic subefietla, che'en lac Yum Dios, mach
comic mi' chamel winic yic'ot i mul. Com mi' laj cayob i mul
cha'an cuxul mi' yajiielob. Cayax la' jontolil, sutq'uin la' ba ba'
anon. ;Chucoch la' wom chamel, Israel?

12Pejtel wen ba i melbal mach mejlic i coltan jini toj ba
winic mi tsi' caya chuqui wen cha'an mi' cha'len mulil. Che'
ja'el i mul jini xjontolil mach mejlic i jisan mi tsi' caya i mul
cha'an mi' mel chuqui uts'at. :3Che' bajche' tsa cala, cuxul mi
caj i yajiiel jini toj ba winic, pero mi tsi' cha'le mulil, ma'anix
mi' chan fia'tantel jini wen ba i melbal. Wersa mi' chamel
cha'an i mul. #Che' ja'el ba' ora mic suben jini xmulil wersa
mi caj i chamel, mi tsi' caya i mul, mi tsa' caji i mel chuqui
wen yic'ot chuqui uts'at, mach chamic. 3Mi tsi' cha' sutq'uibe
i prenda jini am ba i bet, mi tsi' cha' sutq'uibe i yum chuqui
tac tsi' xujch'ibe, mi uts'at tsa' caji i fiusan q'uin ti pafiimil, mi
ma'anix mi' chan mel jontolil, xucul mi caj i yajiiel. Ma'anic
mi caj i chamel. 1*Ma'anix mi caj i chan fia'tantel pejtelel
i mul tsa' ba i mele, come tsi' caya i mel jontolil cha'an mi'
mel chuqui wen yic'ot chuqui toj. Jini cha'an cuxul mi caj i
yajfiel. 17Pero jini winicob ya' ti a lumal mi' lon alob: Mach
tojic bajche' mi' mel lac Yum, che'ob. Awilan jifiobach mach
ba tojobic i pusic'al. 12Ba' ora mi' mel chuqui jontol jini toj ba
winic, wersa mi caj i chamel. °Mi tsa' caji i mel chuqui toj
yic'ot chuqui wen jini xmulil, cuxul mi caj i yajiiel. 20Pero woli
la' lon fia'tan mach tojic bajche' mi' mel la' Yum. Jini cha'an
mi caj ¢ meletla, israelet ba la, cha'an la' melbal ti jujuntiquil”.
Che' yom ma' subefiob, che'en lac Yum.

Mi caj i jejmel Jerusalén
21Che' ti diciembre ti lajchamp'ejlel jab che' cachalon
lojon, tsa' c'oti juntiquil xputs'el loq'uem ba ti Jerusalén. Tsi'

subeyon: Jisabilix jini tejclum, che'en. 22Che' ti ic'ajel che'
yomix c'otel jini xputs'el loq'uem ba ti Jerusalén, tsa' fiaxan
c'oti i c'ab lac Yum tic tojlel. Tsi' cha' aq'ueyon c p'atalel ti
t'an. Jini cha'an che' ti sac'ajel che' ba tsa' c'oti jini xputs'el,
tsa' mejli ¢ pejcan.

23-24L,ac Yum tsi' subeyon: I yalobil winic, jini ya' ba
chumulob ti jejmen tac ba tejclum ti Israel mi' lon alob:
“I bajiiel jach Abraham che' ba tsi' ch'ama pejtel jini lum.
Cabalonix lojon. Jini cha'an mi mejlel ¢ cha' ch'am lojon
jini lum”, che'ob. 25Jini cha'an yom ma' subefiob: “Lac Yum
Dios woli' yal: Mach mejliquetla come cabal la' mul. Mi
la' c'ux we'elal yic'ot i ch'ich'el. Mi la' ch'ujutesan dioste'
tac. Mi la' cha'len tsansa. Ma'anic mi caj j coltanetla.
26Mi la' lon q'uel ti fiuc 1a' wespada. Mi la' mel chuqui
leco. Mi la' cha'len ts'i'lel. ;Yom ba mi la' ch'am jini lum
che' jini?” 27Subefiob ja'el: “Lac Yum Dios woli' yal: Isujm
mic subefetla, jini winicob chumulo' ba ti jejmen tac ba
tejclum mi caj i jisantelob ti guerra. Jini chumulo' ba ti
mate'el mi caj i tsansantelob yic'ot jontol ba bate'el. Jini
mu' ba i mucob i ba ti' jajp xajlel yic'ot ti ch'en mi caj i
chamelob ti jontol ba c'amajel. 28Mi caj ¢ sutq'uin ti te'el
jini tejclum. Mi caj i jilel i t'ojlawel pejtel jini wits tac ti
Israel. Jochol mi caj i caytal. Ma'anix majch mi caj i chan
fiumel. 2°Ti jim ba ora mi caj i fia'tafiob Yumalon che' mi'
q'uelob jocholix jini pafiimil cha'an ti' caj i jontolil”. Che'
yom ma' subefiob.

30] yalobil winic, mi' tempafiob i ba i wajlefiet a pi'alob ti
mojt ti mojt ya' ti' fiac' ts'ajc yic'ot ti' ti' i yotot. Ti pejtelelob
mi' comol alob: “Conla cha'an mi la cubin chuqui ti t'an mi'
subefonla lac Yum”, lon che'ob. 31Che' jini motocfia mi' tilelob
ti a tojlel. Mi' buchtalob cha'an mi' yubifiob a t'an, pero
ma'anic mi' jac'ob. Mach yomobic i mel chuqui mic subefiob.
‘Uts'at i t'an”, lon che'ob, pero ti' pusic'alob woli jach i
fia'tafiob bajche' mi' tajob taq'uin. 32Lajalet mi' yalob bajche'
juntiquil mu' ba i c'ayin wen uts'at ba c'ay, yujil ba i fiijcantel
musica. Ti pejtelelob mi' lon ubifiob a t'an, pero ma'anic mi'
melob chuqui ma' wal. 33Jinto che' mi' tilel i yorajlel wocol,
mi caj i fa'tafiob tsa'ix fiumi x'alt'an ti' tojlel. Che' tsi' yala lac
Yum.

3

T'an ti' contra jini xcantayajob ti Israel

3 4 12Lac Yum tsi' cha' subeyon: I yalobil winic, subefiob
jini xcantayajob ti Israel: “Lac Yum Dios woli' yal:

Obol la' ba xcantayajetla ti Israel. Woli la' bajfiel cantan la'
ba, pero ma'anic woli la' wen q'uel jini tifiame'. ;Mach ba la'
wentajic la' we'san jini tifame'? 3Mi la' lon c'ux i lewil alac'al,
mi la' lapben i tsutsel. Mi la' tsansan jini wen jujp'emix ba
cha'an mi la' c'ux, pero ma'anic mi la' we'san calac'. “Ma'anic
tsa' 1a' cha' ch'ejl'esa jini c'ufio' ba. Ma'anic tsa' la' ts'aca
jini c'am ba. Ma'anic tsa' la pixbe i lojwel jini lojwem ba.
Ma'anic tsa' 1a' cha' paya ochel ti corral jini tsa' ba i tats'a i
ba. Ma'anic tsa' la' sajca jini sajtem ba. Tsa' jach la' chafi'esa
la' ba yic'ot i tsatslel 1a' pusic'al yic'ot 1a' jontolil. 5Tsa' pam
pujquiyob c tifiame', come ma'anic i cantantel. Tsa' sujtiyob ti'
we'el bate'el. ¢Tsa'ix laj sajtiyob jini c tiiame' ti mate'el yic'ot
ti chan tac ba wits ti pejtelel pafiimil. Tsa' pam pujquiyob.
Ma'anic majch tsi' chan sajcayob. Ma'anic majch tsi' chan
fia'tayob ti' pusic'al.

7Jini cha'an jatetla, xcantayajob, ubibenla i t'an lac Yum:
8Isujm mic subefietla, tsa' 1a' caya calac'. Jini cha'an tsa'
xujch'inti. Tsi' c'uxuyob jontol tac ba bate'el, come ma'anic
majch tsi' cantayob. Ma'anic tsa' la' we'sayob, come jontol
ba xcantayajetla. Tsa' jach la' bajfiel mac'la la' ba. Ma'anix
tsa' 1a' chan sajcayob che' sajtemob. °10Jini cha'an ubinla ¢
t'an. Awilan afion ti' contra jini xcantayajob. Mi caj i yubifiob
wocol cha'an tsa' jili ¢ tilame'. Mi caj ¢ chocob loq'uel ti'
ye'tel. Ma'anix mi caj i chan cantafiob calac'. Jini xcantayajob
ma'anix mi caj i walac cantafiob i ba. Jofion mi caj j cantan
calac'. Mi caj c chilbefiob jini xcantayajob ame i chan c'uxob.
Ma'anix mi caj i chan jisafiob.

1Come lac Yum Dios woli' yal: Awilan jofion mic majlel c
sajcan jini c tifiame' jinto mic taj. 2Che' bajche' xcantaya mi'
sajcan i tifname', che' ja'el jofion mic majlel c sajcan c tiname'
ba' pam pujquemob. Mi caj j coltaiiob loq'uel ti wocol yic'ot
ti ic'yoch'an ba painimil. 13Mi caj ¢ payob loq'uel ti pejtelel
lum cha'an mi' cha' tilelob ti' lumal. Mi caj cac'ob ti buc'bal
ya' ti wits ti Israel, ya' ti' ti' fioja' ba'an wen ba lum. 4 Mi caj
cac'ob ba' wen ch'ocayem jamil ti chan tac ba bujtal ti Israel.

Mi caj cac'ob ti corral. Mi' cajelob ti wayel ba' cantabil. Mi
caj i pam cha'lefiob xambal ba' cabal i buc'bal, 5come jofion
mi caj j cantafiob. 16Mi caj caq'uefiob i c'aj i yo, che'en lac
Yum Dios. Mi caj ¢ sajcan jini sajtem ba. Mi caj c cha' pay tilel
ti corral. Mi caj c ts'acaben i lojwel. Mux c cha' p'atesan jini
c'un ba. Pero mi caj caq'uefiob i toj i mul jini xcantayajob, jini
jujp'emo' ba yic'ot p'atalo' ba.

17 Jatetla calaq'uetla, ¢ winiquetla, che'en lac Yum. Pero
mach lajalic mij q'uel ala tifiame' yic'ot ala chivo, o mi tat
tilame' yic'ot tat chivo. Mi caj ¢ meletla. 18 Jontol ba xcanta
tilame'etla, lajaletla bajche' tat chivo mu' ba i cha'len buc'bal
ti uts'at ba potrero tac, pero mi' t'uchtan jini calejem ba. Che'
mi' yujtel i jap jini yax ba ja', mi' laj tit'esan yic'ot i yoc. 2 Jini
calac' mi' cha'len buc'bal ya' baqui tsa' 1a' t'uchta. Mi' jap jini
ja' tsa' ba la' tit'esa. 20Jini cha'an lac Yum Dios mi' subefietla.
Mi caj c cha'len meloiiel ti' tojlel jini jujp'em ba xcantaya
yic'ot yajyaj ba tifiame'. 21 Tsa' 1a' cha'le cujoiiel ti la' ts'ejtal
yic'ot 1a' quejlab. Tsa' 1a' cuju yic'ot 1a' xulub jini c'ufio' ba.
Tsa' la' pam pucuyob ti pejtelel. 22Pero jofion mi caj j coltan
c tifiAme'. Ma'anix mi caj i chan c'uxtal, come jofion mi caj
j q'uel jini jujp'em ba yic'ot jini yajyaj ba yic'ot majqui an ti'
wenta.

23Mi caj cac'ob ti' wenta juntiquil Xcantaya mu' ba caj i
cantan c tejclum. Jifiach jini ¢ Winic David. Mi caj i cantafiob
che' bajche' Xcanta tifiame'. 24Jofion i Yumon, mi caj i
Diosifiofiob. Jini ¢ Winic David mi caj i cantan pejtel c tifiame'.
Tsa'ix cac'a ¢ t'an, che'en lac Yum.

2sNach'al mi caj i yajfielob ti pejtelel ora, come mi caj c
jisan jini jontol tac ba bate'el. Mi caj i chumtalob ya' ti jochol
ba lum ti' tijicfiayelob i pusic'al. Baqui jach mi' wayelob ti
mate'el yic'ot ti joctal ma'anix i baq'uen. 26Mi caj caq'uefiob
cabal i yutslel ¢ pusic'al ya' ba' chumulob ti' joytalel ¢ wits.
Mi caj caq'uenob ja'al che' ti' yorajlel. Mi caj ¢ choc tilel
cabal i yutslel ¢ pusic'al che' bajche' ja'al. 27Pejtel jini te' mu'
ba i yac' i wut yic'ot pac'abal tac ti cholel on mi caj i yac' i
wut. Tijiciayob mi caj i yajfielob i yumob ya' ti lum. Che' mic
ts'ocbefiob i tajbal cha'an i yalel i cuch, che' mij colob loq'uel
ti' c'ab jini tsa' ba i tic'layob, mi caj i ia'tafiob i Yumon. 28Jini
tejclum ti yan tac ba lum yic'ot jini bate'el tac ma'anix mi

caj i chan tic'lafiob. Ma'anix mi caj i chan jisafiob. Tijicha

mi caj i yajiielob baqui chumulob. Ma'anic majch mi caj i
chan bac'tesafiob. 22Mi caj caq'uefiob juntejc Ac' mu' ba caj

i q'uelob ti fiuc. Ma'anix mi caj i chan jilelob ti wi'hal ila ti
pafiimil. Ma'anix mi caj i chan ubifiob quisin ti' tojlel winicob
ti pafiimil. 2°Che' jini mi caj i fia'tanob jofion i Yumon i
Dioson. Mi caj cajfiel ti' tojlelob. Mi caj i yochelob tic tejclum.
C tejclumach Israel, che'en lac Yum Dios. 3tJatetla calaq'uetla,
c tiname'etla wa' tic jamil. Jatetla ¢ winiquetla. Jofion la'
Dioson”, che'en lac Yum Dios.

T'an ti' contra Seir

3 5 12T, ac Yum tsi' cha' subeyon: I yalobil winic,
sutq'uin a wut ti' tojel jini wits i c'aba' Seir cha'an

ma' tsictesabefiob jini wocol mu' ba caj i yubifiob. 3Che'ach
yom ma' subefiob: “Lac Yum Dios woli' yal: Wale wolix j
contrajinetla afiet ba la ti wits i c'aba' Seir. Mux caj c jats'etla
tij c'ab. Jochocfia mi caj i caytal la' lumal. 45Jochociia mi caj
j cay la' tejclum tac. Ch'ijiyem mi caj la' caytal. Ti jim ba ora
mi caj la' fa'tan Dioson. Come woli 1a' chan ts'a'len ¢ tejelum
Israel. Tsa' la' wac'a ti tsansantel jini israelob che' ti' yorajlel i
wocol che' ba tsa caq'ueyob i toj i mul.

6Jini cha'an isujm mic subefietla, mi caj c jisafietla ti la'
pejtelel. Baqui jach mi la' majlel mi caj la' tsansantel, come
stsansajetla. Jini cha'an mi caj 1a' tsansantel, che'en lac Yum
Dios. "Mi caj ¢ sutq'uin ti jochol ba lum jini wits i c'aba' Seir.
Pejtel mu' ba i loq'uelob yic'ot mu' ba i yochelob ya'i mi caj i
laj jilelob. 8Mi caj c bujt'esan yic'ot xchamelob pejtel jini wits
tac yic'ot jini joctal tac, yic'ot i jajp tac lum, yic'ot colem ja'
Laj tsansabilob ti espada. °Mi caj ¢ junyajlel cayetla. Ma'anix
mi caj la' chan wa'chocon la' tejclum. Ti jim ba ora mi caj la'
fia'tan Yumalon.

10Tsa' 1a' lon ala: Jini cha'p'ejl tejclum yic'ot jini cha'pejt lum
mi caj i yochel tic wenta lojon. Mi caj c¢ ch'am lojon tic wenta,
lon che'etla, anquese ya'an Dios yic'otob. 11Jini cha'an, isujm
mic subefietla, mi caj caq'ueietla wocol cha'an la' mich'ajel,
cha'an tsaytsayifa la' pusic'al. Mi caj cac' ti c'uxbintel j c'aba’
ti Israel che' mi caq'uefietla 1a' toj la' mul, che'en lac Yum
Dios. 12Che' jini mi caj la' fia'tan jofion Yumalon. Tsa cubi che'

ba tsa' la' cha'le wulwul t'an tij contra. Tsa'ix la' lon ala: Tsa'ix
laj jiliyob. An ti lac wenta cha'an mi lac jisafiob, lon che'etla.
13Tsa la' lon chafi'esa la' ba tij contra yic'ot 1a' t'an. Jofion tsac
laj ubi. ¥Mi caj i yubifiob i tijicfiayel i pusic'al pejtel afio' ba

ti pafiimil che' mic jisafietla. 15 Tijichia tsa' 1a' wubi che' ba tsa'
chilbentiyob i lum jini israelob. Che' ja'el tijicha mi caj cubin
che' mic jisafietla. Jochocfa mi caj i caytal jini wits i c'aba'
Seir yic'ot pejtel jini lum ti Edom. Che' jini mi caj la' fia'tan
Yumalon”, che'en.

Mi caj i cha' wa'chocontel Israel
3 I yalobil winic, yom ma' subefiob jini t'an jini
ano' ba ti wits ti Israel: “Jatetla chumulet ba la

ti wits, fiich'tanla i t'an lac Yum: 2Lac Yum Dios woli' yal:
Woli' chafi'esafiob i ba la' contrajob ti la' tojlel. Woli' lon
alob: Awilan lac cha'anix jini wits ba' chumuletla c'alal ti
oniyi, che'ob. 3Tsi' tsansayetla baqui jach tsa' majliyetla. Tsi'
chocoyetla majlel ti mozojintel. Tsi' wajleyetla. Tsi' p'ajayetla.
4Jini cha'an Israel, fiich'tanla i t'an lac Yum Dios ya' ba'
chumuletla ti wits. Woli' suben jini wits tac, jini joctal tac, jini
pa' tac, yic'ot pejtel i jajp tac wits, yic'ot pejtel jini jejmen tac
ba tejclum, yic'ot jini caybilix ba tejclum tsa' ba ochi ti' wenta
jini sajtemo' ba ch'oyolo' ba ti yan tac ba lum: sWen mich'on
ti' contra Edom yic'ot i pi'alob ti yan tac ba tejclum tsa' ba
i lon tijicfiesayob i pusic'al che' ba tsi' ch'amayob ¢ lum. Ti
pejtelel i pusic'al yic'ot i ch'ejlel tsi' fia'tayob i jisan bajche' i
colojm. &Jini cha'an yom ma' suben jini winicob ti Israel afio’
ba ti wits, yic'ot ti joctal, yic'ot ti bujtal, yic'ot ti' jajp wits:
Lac Yum Dios woli' yal: Tic mich'lel wolic cha'len t'an cha'an
tsi' tic'layetob. Tsi' wajleyet la' contrajob ti cabal tejclum. 7Jini
cha'an lac Yum Dios woli' yal: Tsa'ix c letsa j c'ab cha'an mi
cac' ¢ t'an: Mi caj i yubifiob quisin jini colem tejclum tac.

8Pero jatetla israelet ba la, mi caj 1a' cha' taj la' wenlel.
Mi caj i cha' ac' cabal i cuch la' chol. °Come jofion mi caj j
coltafietla che' mi la' mel 1a' chol yic'ot che' mi la' cha'len pac'.
10Mi caj c p'ojlesan la' walobilob ti mojt ti mojt ti la' lumal.
Mi caj i cha' p'ojlelob winicob ti tejclum tac. Mi caj i cha'
wa'chocontel jini otot ba' jejmen tac. 1:Mux c cha' p'ojlesan
winicob yic'ot i yalac' ti Israel. Che' p'ojlemobix mi caj i

colelob. Mi caj cac' ti chumtal ya' ti wits che' bajche' ti yamba
ora. Mi caj ¢ cha' aq'uefiob i wenlel iumen bajche' ti fiaxan.
Che' jini mi caj la' fia'tan la' Yumon. 2Mi' cajelob ti xambal
winicob ti la' bijlel. Mi caj i cha' sujtel jini lum ti' wenta c
tejclumob. Ma'anix mi caj i chan pulob i yalobilob ti pulantib
tac.

13Lac Yum Dios woli' yal: Jini winicob ti yan tac ba tejclum
mi' tse'tafietla. Mi' lon alob: Jini israelob mi' c'uxob i winicob,
lon che'ob. “Pero ma'anix mi caj i chan alob, come cabal mi
caj la' p'ojlel. Ma'anix mi caj i chamelob jini alp'efielob ti la'
tejclum tac. Ma'anix mi caj i chan tse'tafietla la' contrajob
ti yan tac ba tejclum. Ma'anix mi caj la' chan a'lentel, come
ma'anix mi caj la' chan cha'len jontolil”, che'en lac Yum Dios.

1617, ac Yum tsi' cha' subeyon: I yalobil winic, che' chumulob
jini israelob ya' ti' lumob, tsa' jach i bib'esayob yic'ot jontol
ba i melbalob. Leco tsaj q'ueleyob che' bajche' tsucul pisil am
ba i bibi'lel. Che'ach tsa' ajniyob tic tojlel. 18 Tsac mich'leyob,
come tsi' bib'esayob jini lum tic wut. Tsi' cha'leyob tsansa.
Tsi' ch'ujutesayob dioste' tac. °Jini cha'an tsac pam pucuyob
ti cabal lum cha'an mi' tojob i mul. 2°Che' ba tsa' c'otiyob
ti yamba tejclum tac, tsi' yac'ayob ti p'ajtal jini ch'ujul ba j
c'aba', come tsi' yalayob jini sajtemo' ba: “Jifiobach i winicob
Dios, pero Dios ma'anic tsa' mejli i coltafiob”, lon che'ob.
2Wolic fia'tan bajche' mi caj c tsictesan i fiuclel j c'aba' come
¢ winicob tsi' yac'ayob ti ts'a'lentel ti pejtelel pafiimil, che'en.

22 Jini cha'an subefiob jini israelob: “Lac Yum Dios woli' yal:
Mi caj ¢ cha' payetla tilel, anquese mach wenic la' melbal,
pero c'ux mi cubin jini ch'ujul ba j c'aba' tsa' ba a wac'a ti
ts'a'lentel ti pejtelel pafiimil, come ma'anic tsa' la' p'isiyon ti
wenta ti' tojlel yan tac ba tejclum ba' pujquemetla. 22Muq'uix
c cha' ac' ti cajiiel j c'aba' mach ba anic tsa' la' p'isi ti wenta
ti' tojlel winicob ti pafiimil. Che' mic payetla loq'uel cha'an
ch'ujul mi la' wajfiel tic tojlel, mi caj i fa'tafiob ch'ujulon,
Dioson. 2¢Mi caj c cha' loc'safietla ti pejtelel tejclum tac cha'an
mic cha' payetla tilel ti Israel.

25Mi caj c muletla yic'ot yax ba ja' cha'an mic saq'uesaiietla
ti pejtelel 1a' bibi'lel. Che' saquetla ma'anix mi caj la' chan
ch'ujutesan dioste' tac. 26Mi caj caq'uefietla tsiji' ba 1a' pusic'al
yic'ot tsiji' ba 1a' ch'ujlel. Mi caj ¢ loc'san i tsatslel 1a' pusic'al

El Antiguo Testament en el ch'ol de Tumbald ©Liga Biblica Internacional, 2011



1525 EZEQUIEL 36, 37

lajal ba bajche' xajlel cha'an mi caq'uefietla c'un ba 1a' pusic'al
yujil ba c'uxbiya. 27Mi caj cotsan ti la' tojlel jini quEspiritu
cha'an mi la' jac' ¢ subal yic'ot ¢ t'an.

28Mi caj la' chumtal ya' ti lum tsa' ba caq'ue la' fiojte'elob.
Mi caj la' wochel tic tejclum. Mi caj cochel ti 1a' Dios. 22Mi
caj ¢ saq'uesafietla ti la' bibi'lel. Mi caj c p'ojlesan la' pac'ab.
Ma'anix mi caj la' chan ubin wi'fial. 3°Mi caj cac' ti wen colel
l1a' pac'ab cha'an mi' yac' cabal i wut, cha'an ma'anix mi la'
chan ubin wi'hal. 31Che' jini quisintic mi caj la' wubin che' mi
la' cha' fia'tan jontol ba la' melbal yic'ot jini mach ba uts'atic
tsa' ba la' mele. 2Mach cha'anic jatetla mi caj ¢ mel iliyi, pero
cha'an i iuq'uesantel j c'aba', che'en lac Yum Dios. Che'ach
yom mi la' ia'tan. Cha'lenla quisin, fia'tanla jini leco jax ba la'
melbal, israelob.

3Lac Yum Dios woli' yal: Mi caj ¢ saq'uesaiietla. Ti jim
ba q'uin mi caj c cha' payetla tilel ti Israel. Mi caj la' cha'
wa'chocon jini tejclum tac. 3#Mi caj i p'ojlelob winicob
x'ixicob. Pejtel jini jochol ba lum mi caj i cha' cholontel ti'
wut jini xfiumelob. 35Mi caj i yalob: Ili chocbil ba lum lajalix
bajche' jini pac'abal ti Edén. Ili jochol ba tejclum tac ba'
jejmen pejtel otot, cha' melbilix. Laj ts'ajquibilix. Cha' anix i
yum, che'ob. 36Pejtel jini chumulo' ba ti la' joytalel mi caj i
fia'tafiob jofion tsac cha' wa'choco. Tsac cha' wen'esa jini lum
tsa' ba can sujti ti jochol. Jofion tsa cac'a c t'an. Che'ach mi
caj i yujtel, che'en lac Yum.

s738Lac Yum Dios woli' yal: Wolic pijtan i yoracién
jini israelob mu' ba caj i c'ajtibefiofiob i wenlel i lumal.
Chajpabilon cha'an mi caq'uefiob chuqui yomob. Mi caj ¢
p'ojl'esaiiob che' bajche' i yonlel tifname' ti' bijlel tac Jerusalén
ba' ora mi yaq'uefiob Dios tsansabil ba i majtan. Che'ach mi
caj i p'ojlelob winicob ti' tejclum tac Israel ba' jejmen wale. Ti
jim ba ora mi caj i fia'tafiob Yumalon”. Che' tsi' yala lac Yum.

Jini joctal ba' p'ulul cabal bac

3 Tsa' tili i t'an lac Yum ba' afion. I yEspiritu lac Yum
tsi' payayon majlel ti joctal ba' p'ulul cabal bac. 2Tsi'
payayon fiumel ba' pam pujquem jini bac ti lum. Wen cabal
tsaj q'uele, oc'benix, tiquinix. 3Lac Yum tsi' subeyon: I yalobil
winic, ¢qmu' ba caj i cha' cuxtiyel ili bac? che'en. Jofion tsac

sube: C Yum Dios, jatet a wujil, cho'on. 4Che' jini tsi' cha'
subeyon: Yom ma' pejcan tac. Yom ma' suben: “Tiquin bac,
fiich'tabenla i t'an lac Yum. 5Come lac Yum Dios mi' yal: Mi
caj c cha' aq'ueietla la' ch'ujlel cha'an mi la' cha' cuxtiyel. ¢ Mi
caj ¢ cha' aq'uefietla i colem chijil 1a' bac'tal yic'ot la' pachalel.
Mi caj cotsabefietla 1a' ch'ujlel cha'an mi la' cha' cuxtiyel. Che'
jini mux caj la' fa'tan la' Yumon”, che'en.

7Jini cha'an tsa' caji ¢ subefob jini t'an che' bajche' tsi'
subeyon. Che' woliyon to ti t'an ju'ucfia tsa caji cubin ti
pejtelel jini joctal. Pejtel jini bac tac tsi' cha' ts'uyuyob i ba ti'
fiujp' tac. 8Che' ba tsaj can q'uele, afiobix i chijil, pixbilobix
yic'ot i bac'tal, pero maxto ochemic i ch'ujlelob. °Lac Yum
tsi' subeyon: Pejcan jini ic'. Suben: “Lac Yum Dios woli' yal:
Jatet Espiritu, la' ti' chanwejlel pafiimil cha'an ma' wujtan
ili tsansabilo' ba cha'an mi' cha' cuxtayelob”. Che' yom
ma' suben, che'en lac Yum. °Che' jini tsac pejca jini ic' che'
bajche' tsi' subeyon. Awilan tsa' ochi Espiritu ti' tojlelob.
Tsa' cha' cuxtayiyob. Tsa' wa'leyob. Wen cabalob tsa' ba cha'
cuxtiyiyob.

uLac Yum tsi' cha' subeyon: I yalobil winic, pejtel ili bac
jifiobach israelob. Come mi' lon alob: “Tiquinix jini lac baquel.
Ma'anix laj cuxtilel. Ma'anix lac pijtaya. Chocbilonixla”,
che'ob. 12Jini cha'an subefiob: “Lac Yum Dios woli' yal: C
tejclumob, mi caj c cha' jambefietla muconibal yilal. Mi caj c
cha' techetla loq'uel cha'an mic payetla tilel ti' lumal israelob.
13Che' jini mi caj 1a' fa'tan la' Yumon ba' ora mic jambeinetla
mucoiiibal, che' mic cha' techetla ch'ojyel, come ¢ tejclumetla.
1“Mi caj caq'uefietla quEspiritu cha'an mi la' cha' cuxtayel. Mi
caj c cha' aq'uetla ti chumtal ti la' lumal. Che' jini mi caj la'
fia'tan la' Yumon tsa' ba c cha'le t'an. Mi caj c Iu' mel”, che'en
lac Yum Dios.

Juda yic'ot Israel mi caj i cha' ochelob ti junmojt
1516Lac Yum tsi' cha' pejcayon: I yalobil winic, ch'ama
junts'ijt te'. Ya' yom ma' ts'ijban ili t'an: “Jifiach i yejtal Juda
yic'ot i pi'alob ti mojt ti mojt”, che'en. Ch'ama yamba junts'ijt
te' ba' ma' ts'ijban ili t'an: “Jifiach i yejtal israelob ti mojt ti
mojt”, che'en. 7Ti wi'il yom ma' tsuy cha'an junts'ijt jach mi'
yajiiel ti a c'ab. 18-20Che' chucul ti a c'ab jini te' tsa' ba a tsuyu,

yom ma' subefiob a pi'alob ti a lumal: “Lac Yum Dios woli' yal:
Wale mi caj ¢ pay jini israelob yic'ot Juda cha'an mi' yochelob
ti junmojt”. Jini mu' ba a ts'ijban yom ma' wac' ba' mi' q'uelob
pejtel winicob, che'en.

21Subefiob: “Lac Yum Dios woli' yal: Awilan wolix c cha'
tempan tilel jini israelob baqui jach tsa' pam pujquiyob ti
pejtelel tejclum tac. Mi caj ¢ cha' much'quifiob tilel ti' lumal.
22Che' jini ti junmojt jach mi caj cac'ob ti ajiiel ya' ti wits ti
Israel. Juntiquil jach jini rey mu' ba caj i yumafiob. Ma'anix
mi caj i t'oxob i ba ti cha'mojt. 22Ma'anix mi caj i chan
ch'ujutesafiob yamba diosob. Ma'anix mi caj i chan melob
chuqui bibi'. Ma'anix mi caj i fiusafob c t'an. Jofion mi caj c
saq'uesafiob. Mi caj cotsafiob tic tejclum. Mi caj i pejcafiofiob
ti' Dios.

24Jini ¢ Winic David mi caj i yochel ti Rey yic'ot ti Xcanta
tiflame' ti' tojlelob. Mi caj i jac'ob c t'an. Mi caj i melob che'
bajche' com. 2Mi caj i chumtalob ya' ti lum tsa' ba caq'ue
¢ winic Jacob ba' tsa' chumleyob i fojte'elob. Ya' mi caj
i chumtalob yic'ot i yalobilob yic'ot i butsob. Jini cha'an
tsac wa'choco ¢ Winic David ti Rey cha'an mi' yumaiob ti
pejtelel ora. 26Mi caj c cha'len trato yic'otob cha'an fiach'al mi'
yajiielob. Ma'anic i yujtibal ili trato. Mi caj j coltafiob, mi caj c
p'ojlesafiob. Mi caj ¢ wa'chocon ¢ Templo ti' tojlelob ba' mi caj
cajfiel ti pejtelel ora. 27Ya' ti' t'ejl cotot mi caj i chumtalob. Mi
caj cochel ti' Dios. Mi caj i yochelob tic tejclum. 28 Ti pejtelel
painimil che' mi' q'uelob ya'an ¢ Templo, mi caj i fia'tafiob
jofion wolij cantan jini israelob come tsac yajcayob”. Che' tsi'
yala lac Yum.

T'an ti' contra Gog

3 8 3Lac Yum tsi' cha' subeyon: I yalobil winic, sutq'uin

a wut cha'an ma' suben jini wocol ti' contra Gog,
jini yumal ya' ti Mesec yic'ot ti Tubal. Suben Gog: “Lac
Yum Dios woli' yal: Awilan afion ti a contra. 4Jofion mi caj
caq'uefiet wocol. Mi caj ¢ joc'chocon tsucu taq'uin ti a xac'ti'.
Mi caj ¢ tempan a soldadojob. Mi caj ¢ payetla tilel che' wen
chajpabiletla yic'ot 1a' we'tajib cha'an guerra. sMux i tilelob
ja'el la' wic'ot jini Persia yic'ot Fut. Ti pejtelelob mi caj i tilel
yic'ot i mactijibob. 6 Che' ja'el Gomer, yic'ot pejtel i soldadojob,

yic'ot i soldadojob Togarma afio' ba ti fiajtal ya' ti norte, yic'ot
cabal yafo' ba winicob.

7Jini cha'an, Gog, yom ma' chajpan a ba. Yom yaxal a
wo yic'ot a winicob afio' ba ti a joytalel. Wa'chocon a ba ti'
yum. 8Che' fiumenix cabal q'uin mi caj a loq'uel tilel. Che' ti'
yujtibal cabal jabil mi caj a tilel yic'ot a soldadojob cha'an ma'
wochel ti' lumal Israel baqui fiach'al afiob, ba' cha' tempabilob
ti' lumal ti cabal tejclum. °Mi caj a tilel yic'ot cabal soldadojob
mu' ba caj i coltafiet. Che' bajche' p'atal ba ic' mi caj a tilel a
mactan jini lum che' bajche' tocal mu' ba i jubel ti pafiimil.
Bajc'aletla yic'ot a soldadojob yic'ot yaiio' ba a waj coltayajob
ch'oyolo' ba ti yan tac ba lum.

10Tj jim ba ora mi caj i tejchel jontol ba a pensar. Mi caj a
fia'tan a mel jontolil. 1*Mi caj a lon al: Mux c majlel c jisan
jini tejclum mach ba mejlic i coltan i ba, ba' fiach'al afiob, ba'
ma'anic ts'ajc ti' joytalel ba' ma'anic tsucu taq'uin ti' puerta
tac. 12Uts'at mic ch'am pejtel chuqui tac an i cha'an, cha'an mi
cochel ti' yum jini lum, come wa' chumulob jini israelob tsa'
ba loq'uiyob tilel ti yamba colem tejclum tac. Wen chumulob
cha'an cabalob i wacax yic'ot i chuba'afiob ti' yojlil pafiimil ba'
joyolob ti yamba tejclum tac. 12Jini Saba yic'ot Dedén, yic'ot
pejtel jini xchofiofielob ti Tarsis, yic'ot x'e'telob i cha'an mi caj
i c'ajtibenet: (Tsa' ba tili a ch'am pejtel jini chuba'afial? (Tsa'
ba a tempa cabal a winicob cha'an ma' lu' ch'Am majlel, yic'ot
plata, yic'ot oro, yic'ot wacax? che'ob.

14 Jini cha'an, i yalobil winic, suben Gog ili t'an: Lac Yum
Dios woli' yal: Ti jim ba ora che' fiach'al woli' chumtal ¢
tejclum Israel, mi caj a lon chajpan a ba. 15Mi caj a loq'uel
tilel ya' ti norte yic'ot bajc'al a soldadojob. Cabal c'achalo' ba
mi caj i tilelob yic'ot cabal soldadojob ti guerra. 16 Che' jini
mi caj a lon tilel ti' contra c tejclum Israel che' bajche' tocal
mu' ba i mac pafiimil. Ti jini cojix ba q'uin tac mi caj ¢ payet
tilel tic tejclum. Che' jini mi caj i cafiofiob yamba tejclumob ti
pafiimil che' mi' q'uelob bajche' mic jisafiet. Mi caj i fia'tafiob
ch'ujulon.

17Lac Yum Dios woli' yal: Ti ofliyi tsac tajayet tic t'an. Tsac
sube jini x'alt'afiob ¢ cha'an, mi caj ¢ payet tilel ti' contra
¢ tejclum Israel che' iumenix cabal jabil. 8Ti jimba q'uin
che' mi' tilel Gog i jisan i lumal Israel, mi caj i tejchel i

tsaytsayfiayel c pusic'al yic'ot cabal ¢ mich'lel, che'en lac Yum

Dios. 1*Come tic mich'lel yic'ot ti' tsaytsayfiayel c¢ pusic'al

mi caj ¢ fijcan i lumal Israel ti jim ba q'uin. 20Pejtelel i

chaiil colem ja', yic'ot xwejlel mut, yic'ot bate'el, yic'ot

pejtelel lucum, yic'ot pejtelel afio' ba ti pafiimil, mi' cajelob

ti tsiltsiliiayel tic tojlel. Mi caj i jejmel jubel jini wits. Pejtelel

jini panch'en mi caj i yajlel jubel yic'ot jini chan tac ba ts'ajc.

Mi caj i yajlel jubel ti lum. 22Mi caj ¢ pay tilel pejtel pafiimil

ti a contra ya' ti' lumal Israel. Mi caj la' walac contrajin 1a' ba,

jujuntiquil ti' contra i yeran, che'en lac Yum Dios. 22Jofion mi

caj j contrajinetla yic'ot espada, yic'ot jontol tac ba c'amajel,

yic'ot but'ja'lel, yic'ot tufiija' lajal ba bajche' ala xajlel, yic'ot

c'ajc, yic'ot azufre. 23Che'ach mi caj ¢ pas c fiuclel come

ch'ujulon. Mi caj cac' ti c'uxbintel j C'aba' ti' tojlel cabal

tejclum tac. Mi caj i fia'tafiob Yumalon”. Che' yom ma' suben

Gog, che'en Dios.

3 I yalobil winic, tsictesan ili wocol ti' contra Gog.
Suben Gog, jini fiuc ba yumal ti Mesec yic'ot ti Tubal:

“Lac Yum woli' yal: Awilan, a contrajon. 2Mi caj ¢ sAc jisanet

yic'ot wocol. Mi caj ¢ wersa wets'et loq'uel ti norte. Mi caj

c payet tilel ti' wits tac Israel. 3Mi caj c chilbefiet a we'tajib

ti guerra. Mi caj c jisan i yonlel a soldadojob. 4Ya' ti' wits

tac Israel mi caj a jisantel yic'ot a soldadojob yic'ot a waj

coltayajob ch'oyolo' ba ti cabal lum. Mi caj caq'uet i wenta

i bal i fiac' jini jontol tac ba bate'el yic'ot te'lemut ti chajp ti

chajp ya' ti mate'el. sMa'anic mi caj a wochel ti tejclum ya'

ti lum. Mi caj a jisantel, come jofon tsac cha'le t'an, che'en

lac Yum Dios. ¢Mi caj ¢ choc tilel c'ajc ti Magog, yic'ot ti' ti'il

jini fioja' ba' fiach'alob. Che' jini mi caj i fia'tafiob Yumalon”,

che'en.

"Mi caj cac' ti tsictiyel jini ch'ujul ba j C'aba' ti' tojlel ¢
tejclum Israel. Ma'anix mi caj ¢ chan fiusabenob i mul jini
mu' ba i p'ajob. Che' jini mi caj i fia'tafiob ti pejtelel pafiimil
Yumalon, Ch'ujulon Ba i cha'an Israel. 8Tal i yorajlel mi caj i
ts'actayel pejtel iliyi. Come jifiach ili q'uin tsa' ba cala, che'en
lac Yum. ¢Pejtel jini chumulo' ba ti Israel mi caj i loq'uelob
ti tejclum cha'an mi' pulob i julofiib yic'ot i mactijib, yic'ot
i jalajb, yic'ot i yespada, yic'ot i lanza. Wucp'ejl jab mi caj
i si'ifob. 1°Ma'anix mi caj i chan motob tilel i si' ti mate'el,

cojach i ye'tijib mi caj i pulob. Che' jini mi caj i jisabefiob i
chuba'an i contrajob tsa' ba i tic'layob. Mi caj i cha' chilbefiob
chuqui tsi' xujch'ibeyob ti fiaxan.

11Ti jim ba ora mi caj c chajpaben Gog ba' mi' cajel ti
mujquel yic'ot i pi'alob ti' lumal Israel, ya' ti' bijlel wits ti'
tojel i pasibal q'uin ya' ti' ti' jini Chamen ba Najb. Mi caj i
mActafiob jini yomo' ba c'axel ya'i, come ya'i mi caj i mujquel
Gog yic'ot pejtel i winicob. Mi caj i yotsabentel i c'aba' jini
lum Jini Joctal i cha'an i Soldadojob Gog. 12Wucp'ejl uw
jini israelob mi caj i mucob jini ch'ujlelal tac cha'an mi'
saq'uesantel jini lum. 3Pejtel jini afio' ba ti Israel mi caj i
mucob. Jifiach jump'ejl q'uin c'ax tijicfia ba che' mi' q'uejlelob
ti fiuc ¢ winicob ti' tojlel pejtel pafiimil che' fiuc mic pas c
ba, che'en lac Yum Dios. 14 Che' fiumenix wucp'ejl uw mi caj
i wa'chocofiob winicob cha'an mi majlelob i saclan i baquel i
contrajob tsa' ba caleyob ti pafiimil, cha'an mi' mucob, cha'an
mi' saq'uesafiob jini lum. 5Mi caj i c'axelob jini mu' ba i
saclafiob majlel. Ya' ba' mi' tajbefiob i baquel chamen ba mi
caj i yaq'uen sefia jini talo' ba ti wi'ipat cha'an mi' mucob
ya' ti joctal am ba i c'aba' Jini Joctal i cha'an i Soldadojob
Gog. ¥Ya'an tejclum i c'aba' Bajc'alob. Che' jini mi caj i
saq'uesantel jini lum.

17 Jixcu jatet, i yalobil winic, yom ma' suben tilel pejtel
te'lemut yic'ot bate'el tac ti chajp ti chajp cha'an mi'
much'quifiob i ba ya' ba' tsac chajpabeyob i buc'bal. Jifiach on
ba i bal i fiac' tsa' ba ¢ chajpbeyob ya' ti wits ti Israel. Ya'i mi
caj la' c'ux we'elal, mi caj 1a' jap ch'ich'. 18Mi caj la' c'uxbefiob
i bac'tal jini p'atalo' ba. Mi caj la' japbefiob i ch'ich'el jini
fiuco' ba i ye'tel ti paiiimil. I wentajobach tifiame' tac yic'ot
i yal, yic'ot tat chivo, yic'ot tat wacax laj jujp'esabil ba ya' ti
Basan. *Mi caj la' c'ux i bac'tal tac jinto mi la' fiaj'an. Mi caj
la' jap ch'ich' jinto mi la' yac'an, come jifiach i bal la' fiac' tsa'
ba c chajpabeyetla. 20Ya' tic mesa mi caj la' wen fiaj'an, yic'ot i
bac'tal tac caballo, yic'ot i yumob, yic'ot i bac'tal winicob mu'
ba i cha'lefiob guerra, che'en lac Yum Dios.

21Mi caj ¢ pasbeiob c fiuclel jini tejclumob ti pejtelel
panimil. Ti pejtelelob mi caj i fia'tafiob cujil melofiel che'
mic jisan Gog. 22Ti jim ba ora pejtel jini israelob mi caj i
fia'tafiob i Yumon i Dioson. 23Pejtel winicob mi caj i fia'tafiob

tsa' cajchiyob majlel jini israelob cha'an i mul, cha'an
tsi' cayayoniob che' ba tsi' chafi'esayob i ba tic tojlel. Jini
cha'an tsac maya ¢ wut ti' tojlelob. Tsa cac'ayob ti jisantel
ti' wenta i contrajob. Tsa' Iu' chamiyob ti espada. 24¢Che'ach
tsac melbeyob ti' caj i mul cha'an tsi' fiusayob c t'an. Tsac
maybeyob ¢ wut.

25Pero lac Yum Dios woli' yal: Wale mi caj ¢ cha' coltan jini
tsa' ba cajchiyob. Mi caj c cha' pasbefiob i yutslel ¢ pusic'al
pejtel israelob i p'olbalo' ba Jacob. Mi caj cac' ti cajiiel ch'ujul
ba j C'aba'. 26Che' jini quisintic mi caj i yubifiob cha'an tsi'
cayayofiob che' ba tsi' chaifi'esayob i ba tic tojlel. Nach'alix
mi caj i chumtalob tic tojlel. Ma'anix majch mi caj i chan
bac'tesafiob 27che' mic loc'safiob ba'an i contrajob cha'an mic
cha' much'quifiob tilel ti' lumal. Mi caj c tsictesabefiob jini
ch'ujul ba j C'aba' ti' wut pejtel tejclum tac. 28Che' jini mi caj i
fia'tafiob i Yumon i Dioson tsa' ba ¢ chocoyob maijlel ti cajchel
ti Najt ba tejclum tac, come ti pejtelelob mi caj c cha' payob
tilel ti' lumal. 22 Ma'anix mi caj ¢ chan may c wut ti' tojlelob,
come jini quEspiritu mi caj i yajiiel ti' tojlel Israel”, che'en lac
Yum Dios.

Jini tsiji' ba Templo

4 Che' ti 10 de abril che' jo'p'ejlix i cha'c'al (25) jab

che' cachalon lojon, che' chanlujump'ejlix (14) jab tsi'
chiliyob Jerusalén, ti jini jach ba ora tsa' c'oti i c'ab lac Yum
ba' afion. 2Dios tsi' payayon majlel ti espiritu ti' tojlel Israel.
Ya'i tsi' yac'ayon ti chan ba wits. Ya'i tsaj q'uele jump'ejl colem
ba otot am ba tic tojel. 3Che' ba tsac lac'tesa ¢ ba tsaj q'uele
juntiquil winic wa'al ti' ti' Templo. Lajal i wut bajche' c'anc'an
taq'uin chucbil i cha'an junt'ujm yajyax ba puy, yic'ot junts'ijt
metro. 4Jini winic tsi' subeyon: I yalobil winic, yom ma' wen
q'uel pejtelel iliyi. Yom ma' wen fiich'tan pejtel jini t'an. Wen
ac'a ti a pusic'al pejtel jini mu' ba ¢ pasbefiet, come tsac
payayet tilel cha'an ma' q'uel. Pejtel chuqui tac ma' q'uel yom
ma' cha' subefiob jini israelob.

5Ti' pat jini Templo an jump'ejl wen chan ba ts'ajc. Jini

p'isofiib chucbil ba i cha'an jini winic an uxp'ejl metro i
tamlel. Tsi' p'isi i chanlel jini ts'ajc, uxp'ejl metro yic'ot
lujump'ejl centimetro, lajal i pimlel. ¢ Ti wi'il jini winic tsi'

payayon majlel ba'an i ti' ts'ajc am ba ti' tojel i bajlibal q'uin.
Tsa' letsiyon ti wucquejplel jini tec'ofiib cha'an mi cochel
lojon ya' ti' yochib. Jini winic tsi' p'isi i xujc jini i ti', uxp'ejl
metro yic'ot lujump'ejl centimetro. 722Che' ba tsa' iumiyon
ya' ti corredor, tsaj q'uele an uxp'ejl tsalal, ti jujunwejl cha'an
xcantayajob. Ti jujump'ejl tsalal an uxp'ejl metro i xujc ti
jujunwejl. An ojlil i yuxp'ejl metro ti yojlil tac. Ti' tojel jini
tsalal tac an jujump'ejl ts'ajc am ba ojlil metro i chanlel yic'ot
ojlil metro ti' joytalel. Ti junwejlel jini tsalal tac an jujump'ejl
i ti' tac am ba champ'ejl metro i fiajtlel. Mi' yochel ba'an
jump'ejl corredor am ba jo'p'ejl metro i xujc, an tac ba i yoyel,
jump'ejl metro ba i fiuclel. Ya' ti' junwejl jini corredor an
yamba tsalal am ba jo'p'ejl metro i tamlel yic'ot ojlil i wucp'ejl
metro i xujc.

13Che' ja'el tsi' p'isi ti' pam jini corredor yic'ot ti yamba
junwejl an ojlil i yuxlujump'ejl (12 1/2) metro. 14 Tsi' p'isi ja'el
i chanlel i yoyel am ba ti jujunwejl jini corredor, an lujump'ejl
i cha'c'al metro. 15Ti' tojel i ti' jini otot c'alal ti' tojel yamba
junwejl i ti', an jo'p'ejl i cha'c'al (25) metro. 16 An ala ventana
tac ya' ti' jujuntsajl yic'ot ti' joytalel jini otot, yic'ot ti' joytalel
tac jini corredor. Ti jujump'ejl poste an i yejtal tac i yopol
ch'ib.

17Tsi' payayon ochel ti patio am ba ti' pat. Ya' tac an
ts'ajquibil ba bij. An lujump'ejl i cha'c'al (30) tsalal ti' joytalel
jini patio tsuyul jach yic'ot jini ts'ajc. 8Jifiach ts'ajquibil ba
bij am ba ti yebal. Lajal mi' loq'uel i fiuclel ti patio bajche'
yamba bij. 19 Tsi' p'isi i fiajtlel i patiojlel jini Templo. An jo'p'ejl
i yuxc'al (45) metro am ba ti' pam.

20Che' ja'el tsi' p'isi jini corredor mu' ba i c'axel ya' ti' tojel
jini norte. 22 An uxp'ejl tsalal tac ti jujunwejl. Lajal i p'isol
bajche' jini am ba ti' pasibal q'uin, an jo'p'ejl i cha'c'al metro
i fiajtlel yic'ot ojlil i yuxlujump'ejl metro i xujc. 22Jini ventana
tac yic'ot i yarcayojlel, yic'ot jini palmera tac, lajalach
bajche' jini am ba ya' ti' tojel i pasibal q'uin. Yic'ot wucp'ejl
quejpactic ba ba' mi lac letsel majlel c'alal mi laj c'otel ba'an i
puertajlel jini corredor. 231 puertajlel jini patio am ba ti' tojel
norte lajalach bajche' am ba ti' pasibal q'uin, che' mi laj c'axel
ti corredor cha'an mi laj c'otel ti ts'ajc am ba ti mal. I fajtlel
jifiach lujump'ejl i yuxc'al (50) metro.

24Tsi' payayon majlel ya' ti' puertajlel am ba ti sur. Tsa' caji
i p'is tac i corredorlel. Lajalach bajche' yan tac ba. 25An tac
i ventanajlel ti' joytalel jini corredor yic'ot i ti' baqui mi'
yochelob. I fiajtlel jifiach jo'p'ejl i cha'c'al metro. Jixcu i xujc
jifiach ojlil i yuxlujump'ejl metro. 26 An wucp'ejl quejpactic ba
ba' mi lac letsel. An tac i yejtal i yopol ch'ib ti jujunwejl. 27Che'
mi lac fiumel ti corredor cha'an mi laj c'axel ya' ti patio am ba
ti' mal, mi lac taj i ts'ajquil yic'ot jini corredor mu' ba i c'otel
ya' ti patio am ba ti mal. I fajtlel jifiach lujump'ejl i yuxc'al
(50) metro.

28Ti wi'il tsi' payayon majlel ya' ti' ts'ajquil am ba ti' mal
yic'ot ti corredor am ba ti sur. Tsi' p'isi jini corredor am ba ti
sur, lajal jach i p'isol bajche' yan tac ba. 2931 tsalal tac i yoyel
tac yic'ot i ti' yic'ot i corredor junlajal i p'isol bajche' yan tac
ba, yic'ot i ventanajlel an tac ba ti' ts'ajquil tac. I najtlel jifiach
jo'p'ejl i yuxc'al (45) metro. I xujc jifiach ojlil i yuxlujump'ejl
(12 1/2) metro. 31Pero mach lajalic ba' quejpactic, come an
waxacquejp. An tac ts'ijbubil i yejtal ch'ib ya' ti' yoyel lajal
bajche' ti yan tac ba.

32'Tsi' payayon fiumel ti patio c'alal ti' ti' ba' mi' pasel q'uin.
Lajal jach i p'isol bajche' yan tac ba. 331 tsalal tac yic'ot i
yoyel tac yic'ot i corredor lajal bajche' yan tac ba. An tac
i ventanajlel ti' ts'ajquil yic'ot ti' ti'. I fajtlel jifach jo'p'ejl
i yuxc'al metro. I fiuclel jifiach ojlil i yuxlujump'ejl metro.
34Jini corredor ba' mi' yochelob an ti' tojel jini patio, am ba
ti jumpat. An tac i yopol ch'ib ya' ti' yoyel. An wacquejp ba'
mi lac letsel. 35Tsi' payayon majlel ya' ti yamba i ti' am ba ti
norte. Lajal jach i p'isol bajche' yan tac ba. s¢Pejtelel i tsalal
tac, yic'ot i yoyel tac, yic'ot i corredor, junlajal bajche' yan tac
ba. I iajtlel jifiach jo'p'ejl i yuxc'al metro. I xujc jifiach ojlil i
yuxlujump'ejl metro. 37I corredor an ti' tojel jini patio am ba
ti jumpat. An tac ts'ijbubil i yejtal ch'ib ti jujunwejl i ts'ajquil.
An waxacquejp ba' mi lac letsel.

38 An jump'ejl tsalal mu' ba i jajmel ba' mi' pojquel jini
pulbil ba majtaiial tac. 3®Ya' ba' mi la cochel ti puerta ya'an
cha'p'ejl mesa ti junwejl, yamba cha'p'ejl ti yamba junwejl.
Jifiach mu' ba i c'ajfiel che' mi' tsansantel jini alac'al tac mu'
ba i pulel cha'an i fiusantel mulil. 4°Ya' ti junwejl, ya' ba'an
jini quejpactic ba ti' tojel norte ya'an yamba cha'p'ejl mesa,

yic'ot ti' junwejlel jini puerta an ja'el yamba cha'p'ejl mesa.
4 Chanchamp'ejl tac ya'an ti jujunwejl i ti', champ'ejl ti mal,
yic'ot champ'ejl ti pat. Mi' c'ajiiel tac cha'an mi' chajpantel
jini majtafial*. 42Che' ja'el an champ'ejl mesa melbil tac ba
ti xajlel. Jifiach 75 centimetro i tamlel yic'ot i fiuclel, an 50
centimetro i chanlel. Ya' ti' pam mi' yajq'uel tac jini mu' ba
i c'ajiiel cha'an mi' tsansantel jini majtafial. 43Ya' ti' mal an
tac i joc'lib ti' joytalel. Ya' ti' pam jini mesa mi' yajq'uel jini
we'elal cha'an majtanal.

44Ya'an cha'p'ejl tsalal ti' t'ejl jini patio am ba ti mal,
jujump'ejl ti' t'ejl jini puerta am ba ti norte, mu' ba i jajmel
ti' tojel sur, jini yamba ya' ti' t'ejl jini puerta am ba ti sur
mu' ba i jajmel ti' tojel jini norte. 45Tsi' subeyon: Ili tsalal
am ba ti norte i cha'afiach jini motomajob mu' ba i cantafiob
jini Templo. 46 Jixcu ili am ba ti sur jifiach cha'an motomajob
mu' ba i cantafiob jini pulantib*. Jifiach i yalobilob Sadoc, i
p'olbalo! ba Levi. Jifiob jach mi mejlel i melbefiob i ye'tel lac
Yum. 47Tsi' p'isi jini patio am ba ti mal, jifiach lujump'ejl i
yuxc'al metro i fiajtlel. Junlajal jach ti' chanxujclel. Ti' tojel
jini otot ya'an jini pulantib am ba ti' tojel jini Templo.

48-49Tsi' payayon majlel ti' ti' jini Templo. An lujunquejp mu'
ba i letsel ti patio am ba ti mal cha'an mi' c'otel ti Templo.
An i ts'ajquil ti jujunwejl, ojlil i yuxp'ejl metro i pimlel. An
wucp'ejl metro i fiuclel i ti'. Jixcu ti' ts'ejtalel tac i ts'ajquil,
ojlil i cha'p'ejl metro i pimlel. Jini corredor ba' mi la cochel
jifiach lujump'ejl metro i xujc yic'ot wacp'ejl metro i tamlel.
4 Ti wi'il jini winic tsi' payayon ochel ti colem ba i mal

jini Templo. Tsi' p'isi i yoyel tac am ba ti' ti', uxp'ejl

metro i xujc, junlajal ti' chan xujclel. 2Jini corredor ba' mi
la cochel an jo'p'ejl metro i xujc yic'ot ojlil i yuxp'ejl metro
i fiajtlel. Jini colem ba i mal Templo an junc'al metro yic'ot
lujump'ejl metro i xujc. 2Che' jini tsa' majli ba'an jini tsalal
am ba ti mal. Tsi' p'isi i yoyel tac am ba ti' ti', jifiach jump'ejl
metro i xujc. Uxp'ejl metro jini i ti'. An ojlil i champ'ejl metro
i tamlel jini corredor am ba ti' tojel i ti'. 4Ti' chanxujclel jini
tsalal an lujump'ejl metro. Tsi' subeyon: Iliyi jifiach C'ax*
Ch'ujul ba Ajiibal, che'en.

sWi'il tsi' p'isi i ts'ajquil Templo. An uxp'ejl metro i pimlel.
An tac tsalal ti' joytalel ya' ti jumpat. Ti jujump'ejl tsalal

an cha'p'ejl metro i xujc. 6 An uxlajm jini otot. Ti jujunlajm
lujump'ejl i cha'c'al (30) tsalal tac. Pejtel jini tsalal tac mach
fiap'alic ti ts'ajc. Tsi' ch'ama i wersa ti' cucujlel. 7Ti jujunlajm
flumen an i xujc bajche' jini am ba ti yebal. Ya' ti' t'ejl

Templo an quejpactic ba mu' ba i letsel ti cha'lajmlel yic'ot ti
uxlajmlel. 8Tsaj q'uele melbil jini Templo ti quepel ba ts'ajc.
Jini tsalal tac an tac ba ti yebal tsa' loq'ui uxp'ejl metro ti
terraza. °An ojlil i yuxp'ejl metro i pimlel jini ts'ajc am ba ti'
pat jini tsalal tac. Che' jini an ojlil i yuxp'ejl metro c'alal ti' ti'
terraza, che' lajal ti jujunwejl. 1°Che' mi lac loq'uel ti terraza
lujump'ejl metro an yamba juntsolom tsalal tac ya' ti jujunwejl
Templo. Ya' tac an ti patio yic'ot ti mal. 12An cha'p'ejl i ti' jini
tsalal tac am ba ojlil i yuxp'ejl metro i xujc. Jump'ejl i ti' an ti'
tojel norte, yamba an ti' tojel sur.

12 An colem otot ba' mi' bajlel q'uin am ba ti' tojel i patiojlel
Templo. An jo'lujump'ejl i cha'c'al (35) metro i xujc yic'ot
jo'p'ejl i yuxc'al (45) metro i tamlel. Ojlil i yuxp'ejl metro
i pimlel i ts'ajquil tac. 13-4 Tsi' p'isi ja'el jini Templo yic'ot i
patiojlel am ba ti' joytalel. An lujump'ejl i yuxc'al (50) metro
ti' chanxujclel. 5Che' lajal i p'isol jini colem otot am ba ti'
bajlibal q'uin yic'ot cha'p'ejl i ts'ajquil.

16Laj tep'bil ti te' jini colem ba i mal jini Templo, yic'ot jini
Ch'ujul* ba Ajiiibal, yic'ot jini corredor ba' mi la cochel. Ti
yuxp'ejlel tsalal an tac ventana mu' ba i yochel ti' ts'ajquil. I
ts'ajquil am ba ti' mal Templo tep'bil tac ti' chan yic'ot ti yebal
jini ventana tac. 1718 Tep'bil ja'el ya' ti' chanlel i ti' jini Ch'ujul
ba Ajiibal. Ch'albil i ts'ajquil ti' yejtal &ngelob am ba cha'p'ejl
i wut ti jujuntiquil. Ti chajp tac an i yejtal ch'ib yic'ot i yejtal
angelob. °-20Ya' ti junwejlel jini ch'ib an winic sujtem ba i wut
ti tojel, ya' ti yamba junwejl an i wut bajlum woli ba i q'uel
jini ch'ib. Che' lajal ti' joytalel jini Templo.

21An i yoyel tac i ti' Templo, junlajal ti' chanxujclel. Ya'an
pulantib ti' tojel jini Ch'ujul ba Ajfiibal melbil ba ti te'. 22An
jump'ejl metro i xujc, ti' chanxujclel. Ojlil i cha'p'ejl metro
i chanlel. Melbil ti te' i buchlib yic'ot i xujc. Tsi' subeyon:
Jifiach i mesa lac Yum, che'en. 226 An cha'lajm i puertajlel
jini colem ba i mal Templo yic'ot jini Ch'ujul ba Ajfibal.
24Ti jujump'ejl i puertajlel an cha'q'uejl i majc. 25Ch'albil
i puertajlel Templo ti yejtal d&ngelob yic'ot ti' yejtal ch'ib

che' bajche' i ts'ajquil. An i jol jini corredor ba' mi la cochel,
melbil ti te'. 26 An ventana tac ti' ts'ajquil yic'ot i yejtal ch'ib ti
jujunwejl jini corredor ba' mi la cochel, yic'ot ti corredor tac
am ba ti' t'ejl Templo, yic'ot ti' jol ba' mi la cochel.
4 Jini winic tsi' payayon loq'uel ti Templo. Tsi' cha'
payayon ochel ti patio am ba ti mal ya' ba'an jini

tsalal tac am ba ti norte ba'an yamba otot. 2An i tamlel ili
otot lujump'ejl i yuxc'al (50) metro, yic'ot jo'p'ejl i cha'c'al
(25) i xujc. 2Jini tsalal tsolol tac ba ya' ti jini otot jifiach i
ts'ajquil am ba ti' mal jini patio. An uxlajm jini tsalal tac am
ba ti' tojel jini patio ya' ti jumpat. Jini patio am ba ti junwe;jl
an lujump'ejl metro i xujc. 4Ti' tojel jini tsalal tac an junts'ijt
bij am ba jo'p'ejl metro i fiuclel, che' luyjump'ejl i yuxc'al metro
i fiajtlel. I puertajlel an ti' tojel norte. 5Jini tsalal tac am ba
ti chan ch'och'oc tac jach, come fiumen fiuc jini bij tac an tac
ba ti' tojel. 6 Uxlajm jini otot. Che' ja'el ma'anic i cucujlel che'
bajche' am ba ya' ti patio am ba ti jumpat. Numen ch'och'oc
tac jini am ba ya' ti chan, fiuc tac jini am ba ti ojlil yic'ot am
ba ti yebal.

78Jini ts'ajc jini am ba ti jumpat ti' tojel jini tsalal tac c'otem
ti' patiojlel am ba ti jumpat an jo'p'ejl i cha'c'al metro i tamlel.
Pero i tamlel jini tsalal tac ya' ba an ti' patiojlel ti jumpat
jifiach lujump'ejl i yuxc'al metro. °20Ti yebal jini tsalal tac
an jump'ejl i ti' ti' tojel i pasibal q'uin cha'an majqui jach mi'
yochelob tilel ya' ti' patiojlel am ba ti jumpat. Ya' ti' junwejlel
Templo an yamba otot am ba cha'lajm jini tsalal tac ti' tojel
jini sur. An ti' yojlil Templo yic'ot jini patio am ba ti jumpat.
11Jini corredor am ba ti' tojel lajalach i tamlel yic'ot i fiuclel
bajche' jini corredor am ba ti' tojel jini norte, lajalach i p'isol.
Che' ja'el i yochib yic'ot i loq'uib junlajalach. 12An i puertajlel
jini patio ti jumpat ti tojel ba' mi' pasel q'uin.

13Tsi' subeyon: Ch'ujulach jini tsalal tac am ba ti norte ti sur
ya' ba an ti' tojel jini patio cha'an Templo. Jini motomajob i
cha'an lac Yum mi caj i c'uxob jini majtafial tac ya'i. Ya'ach
mi caj i yac'ob jini majtafial tac cha'an i fiusantel mulil, come
ch'ujulach ili tsalal tac. #Che' mi' loq'uelob ti Ch'ujul ba
Ajiiibal jini motomajob, yom mi' q'uextafiob i pislel cha'an
mi mejlel i majlel ti patio ti jumpat. Mi' cayob i bujc cha'an

motomajil come ch'ujul tac jini bujcal. Mi caj i xojob yamba i
bujcob. Che' jini mi mejlel i fiochtafiob winicob.

15Che' ba tsa' ujti i p'isben i mal jini otot jini winic, tsi'
payayon majlel ti corredor am ba ti' tojel i pasibal q'uin.
Tsi' laj p'isi ti' joytalel Templo yic'ot patio. 6-20Junlajal ti
chanxujclel. An lujunc'al yic'ot lujump'ejl i yuxc'al (250)
metro ti jujunxujc. An i ts'ajquil ti' joytalel, cha'an t'oxol mi'
yajiiel jini ch'ujul ba yic'ot jini mach ba an taquic ti tejclum.

I fiuclel lac Yum tsa' bujt'i ya' ti Templo

4 Ti wi'il tsi' payayon majlel ya' ti corredor ba' mi lac

fiumel ti' ts'ajquil am ba ti' pasibal q'uin. 2Awilan i
fiuclel i Dios Israel tsa' loq'ui tilel ti' pasibal q'uin. Lajalach
i t'an che' bajche' ju'ucfia ba cabal ja'. Sacleman jini pafiimil
cha'an i fiuclel. 3Lajalach jini tsa' ba j q'uele che' bajche'
tsaj q'uele jini tilem ba ti Dios ya' ti fioj ja' i c'aba' Quebar
yic'ot ya' ti Jerusalén che' ba tsa' tili i jisan jini tejclum. Tsac
pacchoco c ba ti' tojel. 4 Awilan i fiuclel lac Yum tsa' ochi ya'
ti' ti' jini Templo am ba ti tojel i pasibal q'uin. 5Jini i yEspiritu
lac Yum tsi' payayon ochel ya' ti' mal jini patio. Awilan i
fiuclel lac Yum tsa' bujt'i ya' ti Templo.

I ley jini Templo

6Che' jini tsa cubi i T'an lac Yum ya' ti mal Templo woli i
pejcainion. Ya'to wa'al tic t'ejl jini tsa' ba i p'isi Templo. 7Lac
Yum tsi' subeyon: Jatet i yalobilet ba winic, ili woli ba a q'uel
jifiach ba'an ¢ buchlib, ya' baqui mi cac' jini coc, yic'ot ya'
baqui mic cha'len chumtal quic'ot israelob c'alal ti pejtelel
ora. Ma'anix baqui ora mi caj i chan bib'esafiob jini ch'ujul
ba j C'aba' jini israelob yic'ot yumalob. Ma'anix mi caj i chan
ch'ujutesafiob dios tac yic'ot i yejtal tac i reyob. 8 Come tsi'
tsuyuyob i yotlel tac dios tac ya' tic Templo. Jump'ejl jach i
ts'ajquil ti' yojlil tsi' meleyob. Tsi' ch'ujutesayob i dioste' tac.
Ma'anic tsi' p'isiyob ti wenta jini ch'ujul ba j C'aba', come tsi'
meleyob chuqui tac jontol. Jini cha'an tsac junyajlel jisayob tic
mich'ajel. °Jini cha'an wale fiajt mi caj ¢ chocbefiob i dioste'
tac yic'ot i yejtal tac i reyob. Che' jini mi caj ¢ chumtal ti'
tojlelob ti pejtelel ora.

10 Jini cha'an jatet i yalobilet ba winic, pasbefiob ili i yejtal
Templo pejtelel israelob. La' i cha'lefiob quisin cha'an i mul
che' mi' q'uelob i planojlel Templo. 11 Mi tsa'ach i cha'leyob
quisin cha'an pejtelel chuqui tac tsi' meleyob, yom ma'
subefiob chuqui i sujmlel i yejtal Templo che' bajche' an, yic'ot
ba' mi' yujtel loq'uel yic'ot ochel, yic'ot pejtelel bajche' melbil
tac. Tsictesabefob ti' tojlelob cha'an mi' chaca fia'tafiob i
yejtal yic'ot cha'an mi' p'isob ti wenta, cha'an che' jini mi'
melob ti pejtelel che' bajche' ts'ijbubil. 12Jifiach ili mandar
cha'an Templo: C'ax Ch'ujulach mi' yajfiel ya' ti' pam jini wits,
yic'ot ya' ti' mal tac jini Templo, yic'ot ti' joytalel. Awilan
jifiach ili mandar cha'an jini Templo.

13Jifiach i p'isol jini pulantib: I buchlib an ojlil metro i
chanlel. An i pam am ba junc'al centimetro i xujc. I joytalel
jinach ojlil metro. Pejtelel iliyi jifiach i p'isol bajche' an jini
pulantib. 14C'alal ba' jaxal jini buchlib ti pam jini lum yic'ot
ya' ti yebal an jump'ejl metro. Numen ti ojlil metro i fiuclel
jini i buchlib che' bajche' jini pulantib. An cha'p'ejl metro i
chanlel ili pulantib.

15Ya' ti chan mi' cha' letsel yic'ot yamba cha'p'ejl metro
melbil ba ya' ti' pam. Ya' ti' pam jini pulantib an champ'ejl
i xulub. 1¥Wacp'ejl metro i tamlel jini pulantib. Junlajal jach
ti chanxujclel. 17Jini ajiiibal ba'an i pam jini pulantib an
wucp'ejl metro i fiajtlel, junlajal jach ti chanxujclel. I pimlel i
ti'il che' bajche' jo'p'ejl i cha'c'al centimetro. I buchlib i pam
jini pulantib an i quejp ti' joytalel che' bajche' ojlil metro. An
quejpactic ba ba' mi' letselob ya' ti tojel i pasibal q'uin.

18Che' jini tsi' subeyon: Jatet i yalobilet ba winic, woli'
yal jini lac Yum Dios: “Jifiach bajche' yom mi la' mel jini
pulantib che' baqui ora mi caj 1a' mel cha'an ya'i mi la' pul
majtafial yic'ot mi la' bec' jini ch'ich'. 2Jini motomajob i
pi'alo' ba Sadoc, jini ¢ winicob yom mi' yaq'uentelob juncojt
ala tat wacax cha'an mi' tsansantel cha'an i tojol mulil.
20Yom ma' chucben lamital i ch'ich'el cha'an ma' wac' ya' ti'
chanwejlel i xujc jini pulantib, yic'ot ti chanwejlel i xujc ba'
mi' c'ajob i yo, yic'ot ti' joytalel i ti'il tac. Che'ach bajche’ jini
ma' saq'uesan. 21 Ti wi'il yom ma' pay tilel jini ala tat wacax
cha'an ba mulil cha'an ma' pul ti pam Templo che' bajche'
an ti mandar.

22'T{ yijc'alal yom ma' tsansan juncojt i tat chivo mach ba
anic i c'amajel mi i lojwel cha'an i tojol mulil. Che' ja'el yom
mi la' saq'uesan jini pulantib che' bajche' tsa' 1a' saq'uesa ti'
ch'ich'el jini ala tat wacax. 23Che' baqui ora mi' yujtel a wac'
jini majtafial, yom ma' tsansan yamba juncojt ala tat wacax
yic'ot juncojt wen c'oc' ba tat tifiame' mach ba wis anic i
c'amajel mi i lojwelic. 24Che' jini yom ma' wac' ti' tojlel lac
Yum. Jini motomajob an ti' wenta cha'an mi' yotsabefiob i
yats'mil. Che' jini mi' yac'ob cha'an i majtan lac Yum. 25C'alal
ti' wucp'ejlel q'uin, ti jujump'ejl sac'ajel yom ma' tsansan
jujuncojt i tat chivo, yic'ot juncojt ala tat wacax, yic'ot juncojt
tat tifiame', mach ba anic i c'amajel mi i lojwel. 26C'alal ti
wucp'ejl q'uin yom mi' chan tsansantel jini majtafial cha'an
mulil ya' ti pulantib, cha'an che' jini mi' saq'uesantel. 27Che'
ti' waxacp'ejlel q'uin yic'ot c'alal ti yan tac ba q'uin anix ti'
wenta jini motomajob cha'an mi' tsansafiob jini la' wofrenda
cha'an pulbil tac ba majtafial, yic'ot cha'an ba i fiach'talel
la' pusic'al. Che' jini mi caj ¢ ch'ametla tic wenta”, che'en lac
Yum Dios.

4 4 Che' jini tsi' cha' payayon majlel ya' ti corredor am
ba ti' tojel ba' mi' pasel q'uin, pero tsaj q'uele fiup'ul.
2Lac Yum tsi' subeyon: Nup'ul mi caj i yajfiel i ti'. Ma'anic
mi caj i jajmel. Mi juntiquilic winic mi caj i yochel, come
jofion jini Yumalon, i Dioson Israel, tsa'ix ochiyon ilayi. Jini
cha'an fiup'ul mi caj i c'alal ajfiel. 3Cojach jini fiuc ba an ba i
ye'tel mi caj i buchtal ti' mal corredor cha'an mi' c'uxob waj
tic tojlel. Pero cojach ya' ti corredor mi caj i yochel i loq'uel,
che'en lac Yum.

4Che' jini tsi' cha' payayon majlel ya' ti' ti' jini Templo am ba
ti norte. Tsaj can q'uele Templo. Tsa' bujt'i ti' fiuclel lac Yum.
Jofion tsac pacchoco ¢ ba ti lum. 5Tsi' subeyon lac Yum: Jatet
i yalobilet ba winic, wen fiich'tan pejtelel iliyi, yic'ot wen
q'uele bajche' tac an. Che' ja'el yom ma' wen fiich'tan pejtel
jini mandar bajche' yom i cantantel ¢ Templo. Yom wen c'ajal
a cha'an majqui mi mejlel ti ochel ti Templo, yic'ot majqui
tic'bil. ¢Che' ja'el subefiob jini israelob mu' ba i chafi'esafiob
i ba: “Che'ach woli' yal lac Yum Dios: Jasalix tsa' 1a' mele ti
ili ora pejtel chuqui tac jontol, jatetla israelob. "Mach yomix
mi la' chan pay tilel yamba winicob mach ba tsepbilobic* i

pachalel yic'ot jini jontolo' ba i pusic'al ya' ti Ch'ujul ba
Ajiiibal ¢ cha'an, come jifiob mi' bib'esafiob, che' mi' yac'ob
jini ¢ waj, yic'ot i lewil yic'ot i ch'ich'el jini majtanal. Tsa'ix
la' iusabeyon c t'an. 8Come ma'anic tsa' 1a' jac'a ti pejtelel
jini tsa' ba ajli cha'an i cantantel jini Ch'ujul ba Ajiiibal, come
tsa'ix la' wotsa yamba winicob cha'an mi' cha'lefiob i ye'tel ya'
ti Ch'ujul ba Cajiib.

9Che'ach woli' yal jini lac Yum Dios: Mi an yamba i yalobil
winic, mach ba tsepbilic i pachalel, yic'ot mach ba anic
mi' c'uxbin lac Yum, mach mejlic i yochel ya' ti Ch'ujul ba
Ajiiibal ¢ cha'an. *Wersa mi caj i tojob i mul jini levijob tsa'
ba i cayayofiob ba' ora jini israelob tsa' caji i ch'ujutesafiob
dios tac. 11Jifiobach mi caj i cha'lefiob cantaya ya' ti Templo.
Mi caj i tsansafob jini alac'al tac cha'an pulbil tac ba
majtanal. Mi caj i melbenob i ye'tel jini winicob x'ixicob.
12Cha'an ti' caj tsi' xiq'uiyob jini israelob i ch'ujutesafiob
dioste' tac, cha'an tsi' yac'ayob ti yajlel ti mulil, jini cha'an
wale tsa'ix ¢ wen fia'ta, che'en jini lac Yum Dios. La' ajnicob
ti' bajfiel wenta i mulob. :3Mach mejlix i chan lac'tesafiob
i ba tic tojlel cha'an mi' melob i ye'tel ti motomaj. Mach
mejlix i chan fiochtanob jini ch'ujul tac ba, yic'ot ba'an
jini c'ax ch'ujul ba, come wersa yom mi' yubifiob quisin
cha'an pejtelel i mulob tsa' ba i meleyob. 14Jifiobach mi
caj i wa'chocontelob cha'an xcantaya, cha'an mi' cantafiob
Templo, cha'an mi' cha'lefiob i ye'tel ti cotot, cha'an mi'
coltafiob jini ¢ cha'afio' ba.

15Pero jini motomajob yic'ot levijob i yalobilo' ba Sadoc
tsi' chan meleyob i motomajil ti Templo che' baqui ora jini
israelob tsi' tats'ayob i ba tic tojlel cha'an mi' ch'ujutesafiob
dioste' tac. Jifiobach mu' ba caj i melbefiofiob que'tel cha'an
mi' yac'ob i lewil yic'ot i ch'ich'el majtafial, che'en lac Yum
Dios. 16 Jifiob jach mi mejlel i yochelob ya' ti Ch'ujul ba
Ajiiibal ¢ cha'an. Mi mejlel i cha'lefiob i ye'tel ya' tic mesa.
Yic'ot mi caj i jac'ob pejtelel ¢ mandar. 7Che' baqui ora mi'
fiumelob ya' ti corredor cha'an mi' yochelob ti mal patio,
wersa yom mi' lapob jini lino ba i pislelob. Mach yomic mi'
Iapob i tsutsel tifiame' che' mi' yochelob ya' ti patio yic'ot
ti' mal jini Templo. 8 Yom lino ba pisil mu' ba i yac'ob ti' jol
yic'ot i wexob. Mach yomic jini pisil mu' ba i yach'an ti bul'ich.

19Che' mi' loq'uelob ya' ti patio am ba ti jumpat, yom mi' cha'
jochob tsa' ba i c'afiayob ya' ti mal. Che' jini yom mi' cayob
ya' ti tsalal ti Ch'ujul ba Ajfiibal. Muq'uix i cha' 1apob yamba i
pislel cha'an ma'anic mi' saq'uesafiob ti' wut Dios jini winicob
cha'an ti' pislelob.

20Mach yomic mi' yac'ob ti jujchintel i tsutsel i jol. Mach
yomic mi' yac'ob ti tam'an i jol, pero i p'isol jach yom. 2:Mi
juntiquilic motomaj mi mejlel i jap vino che' baqui ora mi'
yochel ya' ti patio am ba ti mal. 22Mach mejlic mi' pay meba'
x'ixic, mi jinic caybilix ba x'ixic. La' i pay jini xch'oc to ba
ti' tojlel i p'olbal Israel. Uts'at ja'el jini meba' x'ixic tsa' ba
chami i fioxi'al che' motomaj. 22Jini mi caj i cantesan jini
winicob cha'an mi' cafiob chuqui ch'ujul, yic'ot chuqui mach
ba ch'ujulic, yic'ot chuqui toj, yic'ot jini mach ba tojic. 24 Mi
an i tajol tsa' tejchi leto afiob ti' wenta cha'an mi' melob che'
bajche' an tic mandar. Pejtelel jini ¢ mandar yic'ot ¢ subal
yom mi' wersa jac'ob che' baqui ora mi' melob jini fiuc ba
q'uifiilel. Che' ja'el yom c'ajalob i cha'an i q'uinilel jini c'aj o.
2sMach yomic mi' fiochtafiob i bac'tal jini chamen ba cha'an
mi' bib'esafiob i ba, pero mi mejlel i majlel i q'uel i tat, yic'ot
i fia!, yic'ot i yalobil, yic'ot i yeran, yic'ot i chich mi maxto
fiujpufiemic. 26 Che' ba cha' saq'uesabilix, yom mi' tech i tsic
c'alal ti wucp'ejl q'uin. 27Ti jini q'uin che' mi' yochel ti Ch'ujul
ba Ajfibal ya' ti patio am ba ti mal cha'an mi' mel jini e'tel,
wersa yom mi' tsansan jini majtafial cha'an mulil, che'en lac
Yum Dios.

28 Mach mejlic i yochel ti' yum i lumob baqui mi'
cha'lefiob chumtal, come jofiofiach jini mu' ba caq'uefiob
chuqui yomob. Jofiofiach jini am ba tic wenta. 2°Jifiach mu'
ba caj i c'uxob: Jini majtafial chajpabil ba ti trigo, yic'ot
mu' ba i tsansantel cha'an mulil. Pejtelel mu' ba i yac'ob
jini israelob i cha'afiobach jini motomajob. 3°Pejtelel naxan
tac ba i wut tac pac'abal yic'ot mu' ba i yaq'uefiofiob
cha'an ¢ majtan, i cha'afiach motomajob. Che' ja'el jini
fiaxan ba jujunc'ojl sa' yom mi' yaq'uefion jini motomajob
cha'an mi mejlel caq'uefiob i yutslel ¢ t'an. 3:Mi juncojtic
bate'el, mi xwejlel mut tsa' ba chami, mi juncojtic tsa'
ba tsansanti cha'an yamba bate'el mi mejlel i c'ux jini
motomaj.

Mi caj i t'oxtal jini lum
4 Che' baqui ora mi la' t'oxbefiob jini israelob la' lum,
jumpejt yom mi la' fiaxan t'oxben lac Yum. La' ajq'uic

ti ch'ujul jini lum. Yom ojlil i yuxlujump'ejl (12 1/2) kilémetro
i tamlel, che' luyjump'ejl kilémetro i xujc. Ti' pejtelel i ti'
ti'il ch'ujul mi' caj ti ajiiel. 2Yom mi la' wac' jumpejt cha'an
Templo. Jifiach lujunc'al yic'ot lujump'ejl i yuxc'al (250)
metro. Ti joytalel yom mi' p'istal jo'p'ejl i cha'c'al (25) metro
cha'an to'ol jochol mi' yajiiel. 3Yom ma' p'is i pettalel ojlil i
yuxlujump'ejl kilémetro i tamlel, che' jo'p'ejl kilémetro i xujc.
4]li ch'ujul ba lum i cha'afiach jini motomajob, jini x'e'telo' ba
ti Templo. I lumilobach i yototob mi caj i majlel, yic'ot i lumil
Templo. 5Jini am ba ti' ts'ejtal i cha'afiobach jini levijob mu'
ba i cha'lefiob e'tel ti Templo. Ojlil i yuxlujump'e;jl kilémetro i
tamlel, che' jo'p'ejl kilémetro i xujc.

6Ya' ti' t'ejl jini ch'ujul ba lum an yamba jumpejt cha'an
tejclum. An ojlil i yuxlujump'ejl kilémetro i tamlel yic'ot
ojlil i yuxp'ejl kilémetro i xujc. 7Jixcu i cha'an ba jini fiuc
ba yumal, yom jumpejt ti' t'ejl i lumil Templo yic'ot ti' t'ejl i
lumil jini tejclum. Yom yamba jumpejt ti yamba junwejl. Lajal
tac i tamlel yic'ot. Ya' jaxal ti' bajlibal q'uin yic'ot ba' jaxal i
lumil Templo yic'ot i lumil tejclum. &Ili lum i cha'afiach jini
yumal cha'an ma'anix mi' chan tic'lantelob c tejclum cha'an
jini yumalob. Mi caj i yaq'uentelob winicob x'ixicob i colojbal
jini lum. Mi caj i yaq'uentelob i lum jujunmoijt i p'olbal Israel.
°Che'ach woli yal lac Yum Dios: Yumalo' ba ti Israel, jasalix
tsa' la' mele mulil. Cayaxla jini leto yic'ot xujch'. Melexla
chuqui toj. Cayaxla la' tic'lan c tejclum, che' woli' yal lac Yum.

10Ts'acal tac yom la' p'is la' waroba yic'ot 1a' litro. 12 Yom
ma' c'an homer cha'an ma' p'is jini 1Amal ba yic'ot jini
tiquin ba ja'el. Che' mach onic ma' p'is jini tiquin ba, yom
ma' c'an efa, come an lujump'ejl efa ti jump'ejl homer. Che'
mach onic ma' p'is Iamal ba, yom ma' c¢'an bato, come an
lujump'ejl bato ti jump'ejl homer. 12Che' ma' p'is i yalel, yom
ma' c'An jini plato ba siclo. Jump'ejl siclo lajal bajche' junc'al
gera. Ts'acal yom ma' p'is jo'p'ejl siclo. Ts'acal yom ma' p'is
lujump'ejl siclo. Lujump'ejl i yuxc'al (50) siclo lajalach yic'ot
lujump'ejl mina.

Majtafial tac

13 Jifiach tojofiel mu' ba caj la' waq'uen jini yumal: Jifiach
juncujch trigo o mi cebada loq'uem ba ti lujuncujch i yuxc'al
(50). 4Jini aceite yom ba mi la' wac': Jump'is loq'uem ba ti
jo'c'al ti p'is. 3Yom mi la' waq'uen yumal juncojt ha' tiname'
che' an lujunc'al l1a' cha'an. Jifiach majtafial tac melbil ba
ti trigo, yic'ot pulbil ba majtafial cha'an mi la' waq'uefion
wocolix cala. Cha'afach i fiusantel mulil, che'en lac Yum.
16 An ti' wenta pejtelel jini israelob cha'an wersa mi' ch'amob
tilel majtafial ba'an yumal. ¥7An ti' wenta jini yumal cha'an
mi' yaq'ueiob winicob x'ixicob alac'al tac cha'an tsansabil
ba majtafial tac, cha'an pulbil ba majtafial, yic'ot trigo, yic'ot
japbil ba cha'an majtafial, yic'ot majtafial cha'an wocolix
cala. Jifiach mi caj i toj la' mul. Che'ach yom mi la' mel che'
ti' yorajlel q'uifiijel, yic'ot ti tsiji' ba uw, yic'ot ti' yorajlel c'aj o,
yic'ot ti pejtelel yan tac ba q'uin.

18Che'ach woli' yal lac Yum Dios: Che' ti tsijib jabil, yom mi
la' ch'am tilel juncojt ala tat wacax, mach ba anic i c'amajel
mi i lojwel cha'an ma' saq'uesan jini Templo. °Jini motomaj
yom mi' ch'amben lamital i ch'ich'el cha'an mi' c¢'an i bon i
yoyel Templo, yic'ot ti' chanwejlel i xujc i buchlib jini pulantib,
yic'ot ti' ts'ajquil ya' ba' mi la cochel ti jini patio am ba ti mal.
20Che'ach mi caj 1a' mel c'alal ti' wucp'ejlel q'uin cha'an jini
tsa' ba i cha'le mulil o i sajtemal o mi cha'an mach c'ajalic i
cha'an. Che' jini mi caj i saq'uesantel jini Templo.

21Che' ti chanlujump'ejl (14) q'uin ti jini jach ba uw, mi caj
la' mel jini Pascua*. Wucp'ejl q'uin mi la' cha'len q'uifijel.
Mi caj la' c'ux caxlan waj mach ba anic i levadurajlel*.
22Tj' yorajlel jini Pascua jini fiuc ba yumal mi caj i yac'
juncojt ala tat wacax cha'an i fiusantel i mul yic'ot i mul
jini israelob. 23Ti jujump'ejl q'uin c'alal ti wucp'ejl q'uin
mi caj i pulbefion ¢ majtan. Jini majtafial jifiach wuccojt
ala tat wacax, yic'ot wuccojt tat tiname', mach ba anic i
c'amajel mi i lojwel. Juncojt i tat chivo yom mi' tsansantel
ti jujump'ejl q'uin cha'an mulil. 24Jini yumal yom mi' yac'
chanlujuncujch (14) trigo cha'an majtafial. Yom juncujch
cha'an jujuncojt ala tat wacax yic'ot jujuncojt tat tifiame'.
Yom champ'ejl i jo'c'al litro olivo aceite. Yom wacp'ejl

El Antiguo Testament en el ch'ol de Tumbald ©Liga Biblica Internacional, 2011



EZEQUIEL 45, 46 1544

litro cha'an jujuncujch trigo. 25Che' ti' yorajlel q'uifijel ti
octubre, jini yumal yom mi' yac' jini jach ba majtafial tac
cha'an i fiusantel mulil ti jujump'ejl q'uin yic'ot jini pulbil
ba majtafial, yic'ot jini majtafial melbil ba ti trigo yic'ot ti
aceite.
4 Lac Yum Dios woli' yal: Nup'ul yom i ti' jini ts'ajc
am ba ti' tojel ba' mi' pasel q'uin c'alal ti wacp'ejl

q'uin che' mi la' cha'len e'tel. Cojach yom jambil ti' yorajlel
c'aj o yic'ot ti' yorajlel tsiji' ba uw. 2Jini yumal mi caj ti ochel
ti corredor am ba ti jumpat cha'an mi' majlel ti' ts'ajquil
am ba ti mal. Che'ach yom mi' mel ba' ora jini motomaj
woli' pulbefiob ¢ majtan yic'ot majtafial cha'an mi' subefion
wocolix cala. Mi caj i ch'ujutesafion ya' ti' mal corredor.
Che' jini mi caj i cha' loq'uel ba' tsa' ochi. Ma'anic mi' bac'
fiujp'ejl i ti' jinto mi' bajlel q'uin. 3Jini winicob x'ixicob mi
caj i ch'ujutesanon ya' ti' tojel jini corredor che' ti' yorajlel
c'aj o yic'ot ti q'uin cha'an tsiji' ba uw. 4Jini yumal yom
mi' tsansan waccojt ala tat tiname' cha'an mi' pulbefion ¢
majtan ti' yorajlel c'aj o yic'ot juncojt tat tiname' mach ba
wis asiyemic. 5Mi caj i yac' juncujch i fiujp ba ti ac'ol jini tat
tifiame', juch'bil ba harina yic'ot che' bajche' c'amel yom ti'
pusic'al cha'an jujuncojt ala tat tifiame'. Yom wacp'ejl litro
aceite cha'an jujuncujch harina. ¢Che' ti' yorajlel q'uin cha'an
tsiji' bA uw mi caj i pay tilel wen uts'at ba ala tat wacax, yic'ot
waAccojt ala tat tifame', yic'ot juncojt tat tihame' mach ba anic
i c'amajel mi i lojwel. 7Che' mi' pay tilel jini ala tat wacax,
yom mi' ch'am tilel juncujch harina, come jifiach i fiujp ti
ac'ol. Che' mi' pay tilel jini tat tifiame' yom mi' ch'am tilel
juncujch harina. Che' mi' pay tilel ala tat tifame' yom mi' yac'
che' bajche' yom ti' pusic'al. Mi caj i ch'am tilel wacp'ejl litro
olivo aceite cha'an jujuncujch harina. 8Jini yumal yom mi'
yochel yom mi' loq'uel ti jini jach ba corredor.

9Pero ba' ora mi' yochelob winicob x'ixicob ti corredor am
ba ti norte cha'an mi' yac'ob majtafial tac che' ti' yorajlel
q'uin, yom mi' loq'uelob ti corredor am ba ti sur. Jini mu' ba
i yochelob ti sur yom mi' loq'uelob ti norte. Mach yomic mi'
chan loq'uelob ya' ba' mi' yochelob. °Che' ti' yorajlel ili q'uin
tac jini yumal mi' mejlel ti ochel ti log'uel yic'ot jini winicob
x'ixicob.

1Che' ti' yorajlel ch'ujul ba q'uin tac yom juncujch harina
cha'an i fiujp ti ac'ol jini ala tat wacax. Yom juncujch cha'an
tat tifiame'. Che' mi' yajq'uel jujuncojt ala tat tifiame' yom i
fiujp ti ac'ol che' bajche' c'amel yom mi' yac' jini yumal. Yom
wacp'ejl litro aceite yic'ot jujuncujch. 12Baqui jach ba ora mi'
yac' yamba majtafial jini yumal cha'an pulbil ba ¢ majtan o
mi cha'an mi' subefion wocolix cala, yom mi' poj jajmel jini
puerta am ba ti' pasibal q'uin cha'an mi' yochel i yac' jini
majtafial tac che' bajche' ti' yorajlel c'aj o. Che' loq'uemix mi
caj i cha' fiujp'ejl i puertajlel.

13T jujump'ejl sac'ajel yom mi' tsansantel juncojt tat
tiname' am ba jump'ejl i jabilel. Yom mi la' pulbefion cha'an
¢ majtan. #15Yom i fiujp ti ac'ol ti jujump'ejl sac'ajel, jiiach
jump'is harina loq'uem ba ti wacp'is xabal yic'ot cha'p'ejl litro
aceite. Che'ach yom ti pejtelel ora: Jini ala tat tiflame', yic'ot
majtafial melbil ba ti harina, yic'ot olivo aceite. Yom cha'an
majtanal ti jujump'ejl sac'ajel.

16Lac Yum Dios woli' yal: Mi jini yumal tsi' yaq'ue i yalobil
jumpejt lum, i cha'afiach ti pejtelel ora. Pero mi tsi' yaq'ue
i winic, poj i cha'afiach jinto ti' yorajlel c'aj o ti wucp'ejl jab
che' mi' loq'uel ti libre. Che' jini mi' cha' ch'am i lum jini
yumal. Cojach mu' ba i yaq'uentelob i yalobilob i cha'afiach
ti pejtelel ora. 18Jini yumal mach mejlic i wersa chilben i lum
mi juntiquilic winic. Mi tsi' yaq'ue i lum i yalobilob, wersa mi'
yaq'uen i bajiiel lum, come mach yomic mi' chilbentelob i lum
¢ tejclumob. Mach yomic mi' majlelob ti yamba lum, che'en
lac Yum.

10-20Tj wi'il jini winic tsi' payayon ochel ti' fiac' ts'ajc am
ba ti' t'ejl jini colem corredor. Tsi' payayon ochel ba'an jini
ch'ujul ba tsalal tac an tac ba i ti' ti' tojel norte. Ya' ti' tojel
i bajlibal q'uin tsaj q'uele jini tsa' ba i subeyon jini winic.
Jifiach ba' mi' ch'axob we'elal jini motomajob loq'uem ba
ti majtafial cha'an i fiusantel mulil. Ya'i ja'el mi' c'afiob jini
harina cha'an mi' pojpofiob waj. Mi' melob iliyi cha'an mach
wersajic mi' cuchob fiumel jini majtafial tac ya' ti patio am
ba ti norte ame mi' saq'uesafiob jini winicob x'ixicob ti' wut
Dios.

2122Che! jini tsi' cha' payayon majlel ya' ti patio am ba ti
jumpat. Tsi' payayon ba'an jujump'ejl i xujc jini patio. Tsaj

q'uele ti jujump'ejl i xujc an tsalal junc'al i tamlel yic'ot
jo'lujump'ejl metro i xujc, joy macbil ti' ts'ajquil tac. 23Ti'
joytalel i ts'ajquil tac am ba ti mal an tac colem p'ejt melbil
ba ti ladrillo cha'an mi' ch'axob we'elal. Ti yebal an horno
tac. 24 Tsi' subeyon cha'an jini levijob mi' c'afiob ili tsalal tac
cha'an mi' ch'axob we'elal mu' ba i yac'ob winicob x'ixicob
cha'an majtafal tac.

Jini figj ja' mu' ba i loq'uel ti Templo
4 Jini winic tsi' cha' payayon majlel ba'an i ti' jini
Templo. Tsaj q'uele jump'ejl ala pa' woli ba i loq'uel

ti' yebal Templo. Tsa' fiumi ti' fioj jini pulantib ya' ti sur. Tsa'
majli jini pa' ti' tojel i pasibal q'uin. 2Tsi' payayon majlel ti
corredor am ba ti norte ba' tsa' loq'uiyon lojon ti' ti' ts'ajc am
ba ti norte. Tsi' cha' payayon ba'an i ti' am ba ti' pasibal q'uin.
Ya'i tsaj q'uele jini pa' woli ba ti fiumel ya' ti sur.

3Jini winic tsa' caji i p'is majlel jini ja'. An ojlil kilémetro
i fiajtlel ti' tojel i pasibal q'uin. Tsi' subeyon c'axel ti ja'. Ya'
jaxal jini ja' ti bic' coc. 4Tsi' p'isi yamba ojlil kilémetro. Tsi'
cha' subeyon c'axel. Tsac cha' t'umu jini ja', jaxal tic pix. 5Ti
yamba ojlil kilémetro tsac cha' t'umu jini ja'. Wa' jaxal ba' mi
laj cach lac ba. Ti yamba ojlil kilémetro tamix ja'. Ma'anix tsa'
mejli ¢ t'um. Yomix fiuxijel.

6Jini winic tsi' subeyon cha'an mic fa'tan jini tsa' ba
j q'uele. Tsi' cha' payayon sujtel ti' ti' ja'. 7Tsaj q'uele ti
cha'wejlel woli ti colel cabal te' ti' ti' ja'. 8Tsi' subeyon: Mi'
majlel ja' ti' tojel i pasibal q'uin. Mi' c'axel ti tiquin lum
yic'ot ti' joctalel Jord4n c'alal mi' c'otel ti Chamen ba Najb.
Mi caj i yach'esan jini ja' am ba i yats'mil. Wen yax mi caj
i yajfiel. °Baqui jach mi' fiumel mi caj i p'ojlel pejtel cuxul
tac ba. Mi' caj ti p'ojlel chay ti Chamen ba Najb, come
mi' caj ti yax'an i ya'lel. Baqui jach mi' majlel jini ja' mi
caj i cuxtayel pejtel chuqui tac an. 1°Jini xchuc chayob mi
caj i wa'talob ti' ti' Chamen ba Najb ya' ti Engadi c'alal ti
Eneglaim. Mi caj i tiquesafiob chimo' chay ti' ti' ja'. Cabal
chay ti chajp ti chajp mi caj i yajfiel ti Chamen ba Najb che'
bajche' ti fiajb i c'aba' Mediterrdneo. *Pero ma'anic mi caj
i lajmel jini ja'lumil tac. Mi caj i chan ajiiel yic'ot i yats'mil.
12Ya' ti' ti' jini cuxul ba ja' mi' caj ti colel jini te' tac mu' ba

i yac' i wut ti chajp ti chajp. Ma'anic mi caj i tiquin i yopol.
Mi caj i chan ajiiel i wut ti pejtelel ora. Ti jujump'ejl uw mi'
caj ti c'afi'an i wut, come mi' taj ja' ti jini fioj ja' mu' ba i
loq'uel ti Templo. Uts'at i wut cha'an i bal lac fiac'. Uts'at i
yopol cha'an ts'ac.

I cayajonlel jini lum

13Woli' yal lac Yum Dios: Jifiach mandar cha'an mi'
t'oxbentelob i lumal jini lajchanmojt i p'olbal Israel. Mi caj
i yaq'uentelob cha'pejt i p'olbal José (Efrain yic'ot Manasés).

1 Junlajal mi caj i t'oxbentelob ti mojt ti mojt che' bajche' tsac
subeyob la' fiojte'elob. Che'ach mi caj la' waq'uentel wale.

15] cayajonlel am ba ti norte mi' tejchel ya' ti' ti' colem fiajb
i c'aba' Mediterrdneo. Mi' majlel c'alal ti Hetlén. Che' jini
mi' c'axel ti Lebo, mi' c'otel ti Zedad. ®Mi' fiumel ti Berota,
yic'ot Sibraim afio' ba ti cayajon am ba ti ojlil Damasco yic'ot
ti Hamat. Mi' c'otel ti Hazar Haticén ba' jaxal Haurén. 17Jini
cayajon am ba ti norte mi' tejchel ti Mediterraneo. Mi' c'otel
c'alal ti Hazarendn ba' jaxal i lum Hamat am ba ti norte,
yic'ot ba' jaxal i lum Damasco ti sur.

18] cayajonlel ba' mi' pasel q'uin mi' tejchel ya' ti
Hazarenan. Mi' majlel ti wits i c'aba' Haurdn ya' ti sur lac'al
ti fiajb i c'aba' Galilea. Ya'i mi' lux i ba cha'an mi' majlel
c'alal ti Jordan ja' ti' tojel i bajlibal q'uin. Mi' tsajcan i ti' jini
Jordén ja' ba' jaxal Israel yic'ot Galaad. Mi' iumel ba'an jini
Chamen ba Najb c'alal mi' c'otel ti Tamar. 1 cayajonlel am
ba ti sur mi' tejchel ti Tamar, mi' majlel ti' tojel i bajlibal
q'uin c'alal ti Cades. Che' jini mi' tsajcan jini fioj ja' i c'aba’
Egipto c'alal ti Mediterrdneo. 201 cayajonlel am ba ti' bajlibal
q'uin jifiach fiajb i c'aba' Mediterrdneo c'alal ti sur c'alal ti
norte.

21Che' yom mi la' t'oxbefiob i lum jini israelob ti mojt ti mojt.
22Yom mi la' t'oxbefiob jini lum la' pi'alob yic'ot jini yafo'
ba ch'oyolo' ba ti yan tac ba lum tsa' ba tiliyob ti chumtal
la' wic'ot. Ti pejtelel mu' ba i q'uelob pafiimil ti' lumal Israel,
mi la' walobilob, o mi i yalobilob jini parte ba ch'oyolob, i
cha'afiobach jini lum. Lajal yom mi' ch'amob che' bajche' 1a'
walobilob. 23Baqui jach mi' tilelob ti chumtal ti 1a' tojlel ya'
yom mi' yaq'uentelob i lum, che'en lac Yum.

4 8 17Jifiobach i p'olbalob Israel ti mojt ti mojt yic'ot
i lumal mu' ba caj i yaq'uentelob: Dan: Ya' ti

Mediterraneo c'alal ti Hetlén am ba ti pasibal q'uin c'alal ti
Lebo, yic'ot Hazarendn, jini lum am ba ti' yojlil Damasco ya'
ti sur, yic'ot Hamat ya' ti norte. Jifiach i cayajonlel ti' pasibal
q'uin yic'ot ti' bajlibal q'uin. Aser: An ti' tojel Dan ya' ti
sur. Lajal i cayajonlel ti' pasibal q'uin yic'ot ti' bajlibal q'uin.
Neftali: An ti' tojel Aser ya' ti sur. Lajal i cayajonlel ti' pasibal
q'uin yic'ot ti' bajlibal q'uin. Manasés: An ti' tojel Neftali ya' ti
sur. Lajal i cayajonlel ti' pasibal q'uin yic'ot ti' bajlibal q'uin.
Ya'an ti sur Efrain, Rubén, Jud&. Lajal i cayajonlel ti' pasibal
q'uin yic'ot ti' bajlibal q'uin.

8Ya' ti Juda ti' tojel sur an jini lum cha'an Templo. Lajal
i cayajonlel ti' pasibal q'uin yic'ot ti' bajlibal q'uin bajche'
i cayajonlel yan tac ba i p'olbal Israel. Jini Templo an
ti ojlil. °I tamlel i lumil Templo an ojlil i yuxlujump'ejl
kilémetro, i fiuclel jifiach lujump'ejl kilémetro. 1°An lum ti'
joytalel Templo, ti norte c'alal ti sur. I tamlel jifiach ojlil i
yuxlujump'ejl kilémetro, i fiuclel jifiach lujump'ejl kilémetro.
11 Jini lum i cha'afiach motomajob, i yalobilo' ba Sadoc, jini
tsa' ba i jac'beyofiob ¢ t'an. Ma'anic tsi' pi'leyob ti mulil jini
israelob che' bajche' yafio' ba i p'olbalob Levi. 12Jifiach ch'ujul
ba lum mu' ba caj i yaq'uentelob jini motomajob. An ti' t'ejl
i lum yano' ba levijob. 131 lum jini levijob lajal i p'isol bajche’
jini faxan ba lum. Ti' pejtelel an i tamlel ojlil i yuxlujump'e;jl
kilémetro, i fiuclel jifiach lujump'ejl kilémetro. 14Mach
chombilic ili lum, mach mejlic ti q'uextal, come c cha'afiach,
ch'ujulach.

15Jini lum am ba ti' tojel Templo ya' ti sur i cha'afiach
tejclum. I tamlel jifiach ojlil i yuxlujump'ejl kilémetro, i
fiuclel jinach ojlil i yuxp'ejl kilémetro. 161 tamlel jini tejclum
an cha'p'ejl kilémetro yic'ot lujunc'al yic'ot lujump'ejl i
yuxc'al (250) metro. Lajal ti' chanxujclel. 17 An jochol ba
lum ti' joytalel tejclum cha'an potrero tac. Jo'p'ejl i wucc'al
(125) metro i fiuclel. 8Che' ja'el an lum ti pat tejclum cha'an
pac'abal tac. Mi' tejchel ti' pasibal q'uin. Mi' majlel jo'p'ejl
kilémetro ti' tojel i bajlibal q'uin. An ti' t'ejl jini ch'ujul ba
lum. 1*Majqui jach woli ti e'tel ti tejclum mi mejlel i c'an
jini lum, anquese parte ba' ch'oyol ti Israel. 20Ti pejtelel

jini lum i cha'an ba Templo yic'ot i cha'an ba tejclum, ojlil
i yuxlujump'ejl (12 1/2) kilémetro i tamlel, yic'ot ojlil i
yuxlujump'ejl kilémetro i fiuclel. Lajal i tamlel yic'ot i fiuclel.

21-22 Jini lum am ba ti' joytilel c'alal ba' jaxal i lum Israel
c cha'afiach. Ili lum an ti' yojlil Jud4 yic'ot Benjamin. Jini
jochol ba lum ya' ba' jaxal i lum jini Templo i cha'afiach i
yum tejclum. I tamlel ti' jujunwejl jifiach ojlil i yuxlujump'e;jl
kilémetro. Lajal i fiuclel yic'ot i tamlel ti cha'pejtlel.

2327Jini lum mu' ba i yaq'uentel yafio' ba i p'olbalob Israel
ti mojt ti mojt jiach: Benjamin: Ba' jaxal i lumal Israel ti'
pasibal q'uin c'alal ba' jaxal mi' bajlel q'uin. Simeén: An ti'
t'ejl Benjamin, ti' pasibal q'uin c'alal ti' bajlibal q'uin. Isacar:
An ti' t'ejl Simeén, ti' pasibal q'uin c'alal ti' bajlibal q'uin.
Zabulén: An ti' t'ejl Isacar, ti' pasibal q'uin c'alal ti' bajlibal
q'uin. Gad: An ti' t'ejl Zabulén, ti' pasibal q'uin c'alal ti'
bajlibal q'uin. 28I cayajonlel Gad am ba ti sur mi' tejchel ya'
ti Tamar, mi' majlel ti ja' i c'aba' Cades. Che' jini mi' tsajcan
jini fioj ja' i c'aba' Egipto c'alal ti fiajb i c'aba' Mediterraneo.
29 Jifiach bajche' yom mi' yaq'uentelob lum jujunmojt i
p'olbalob Israel. Che' tsi' yala lac Yum Dios.

I puertajlel yic'ot i c'aba’' jini Tejclum

s0-31 Jujump'ejl i puertajlel tejclum mi caj i yotsabentel i c'aba’
jujunmojt i p'olbal Israel. An uxp'ejl i puertajlel ya' ti norte ti'
ts'ajquil am ba i tamlel cha'p'ejl kilémetro yic'ot lujump'ejl i
yuxlujunc'al (250) metro. Mi caj i yotsabentel i c'aba' Rubén,
yic'ot Jud4, yic'ot Levi. 32An uxp'ejl i puertajlel ya' ti' pasibal
q'uin ba' lajal i tamlel ts'ajc. Mi caj i yotsabentel i c'aba' José,
yic'ot Benjamin, yic'ot Dan. 33An uxp'ejl i puertajlel ya' ti sur
ba' lajal i tamlel ts'ajc. Mi caj i yotsabentel i c'aba' Sime6n,
yic'ot Isacar, yic'ot Zabulén. 34 An uxp'ejl i puertajlel ya' ti'
bajlibal q'uin ba' lajal ba i tamlel ts'ajc. Mi caj i yotsabentel i
c'aba' Gad, yic'ot Aser, yic'ot Neftali. 35Ti' joytalel jini tejclum
an bolomp'ejl kilémetro i tamlel. I c'aba' jini tejclum jifiach I
Tejclum Dios, che'en lac Yum Dios.

